
ᐋᖅᑭᒋᐊᖅᑕᐅᔪᖅ: ᒫᑦᓯ 1, 2021  ᒪᒃᐱᖅᑐᒐᖅ 1 28−ᖑᑎᓪᓗᒋᒃ 
ᐊᑐᕈᓐᓇᐃᓪᓕᑎᑕᐅᓇᔭᕐᓂᖓᑕ ᐅᓪᓗᖓ: ᑎᓯᐱᕆ 18, 2024 

  ᑲᑐᔾᔨᖃᑎᒌᖕᓂᖅ ᑎᑎᕋᖅᓯᒪᓂᖓ 32 ᐊᑐᐊᒐᖅ 
 

 ᒐᕙᒪᓕᕆᔨᒃᑯᑦ 
 
 
ᐱᔾᔪᑎᖏᑦ ᐃᓗᓕᖏᓪᓗ  
ᓄᓇᕗᑦ ᒐᕙᒪᖓ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐱᓕᕆᐊᖃᒻᒪᕆᒍᒪᕗᒃ ᑲᑐᔾᔨᓗᑎᒃ 
ᐱᓇᔪᖕᓂᕆᔭᒥᓂᒃ ᐱᐅᓯᒋᐊᖅᑎᑦᑎᔪᒪᓂᕐᒧᑦ ᑮᓇᐅᔭᓕᐅᕋᓱᖕᓂᕐᒥᒃ, ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, 
ᐃᓅᖃᑎᖃᖅᐸᖕᓂᕐᒥᒃ ᐃᓕᖅᑯᓯᑐᖃᒃᑯᓪᓗ ᖃᓄᐃᙱᑦᑎᐊᕐᓂᕐᒧᑦ ᓄᓇᕗᒻᒥ ᐃᓄᖕᓄᑦ. 
 
ᑎᑎᕋᖅᓯᒪᓂᖓᑕ 32 ᐊᑖᒍᑦ ᓄᓇᕗᒻᒥ ᐊᖏᖃᑎᒌᒍᑕᐅᓯᒪᔫᑉ,  ᓄᓇᕗᑦ ᒐᕙᒪᖓ 
ᐱᑎᑦᑎᔭᕆᐊᖃᒻᒪᕆᒃᐳᖅ ᐃᓄᖕᓂᒃ ᐱᕕᒃᓴᒥᒃ ᐃᓚᐅᔪᓐᓇᕐᓂᕐᒥᒃ ᐱᕙᓪᓕᐊᓂᕆᔭᐅᔪᒥᒃ 
ᐃᓅᖃᑎᖃᖅᐸᖕᓂᕐᒧᑦ ᐃᓕᖅᑯᓯᑐᖃᕐᓄᓪᓗ ᐊᑐᐊᒐᕆᔭᐅᔪᓄᑦ, ᑕᐅᑦᑐᒃᓴᓕᐅᕐᓂᕐᒧᓪᓗ 
ᐃᓅᖃᑎᖃᖅᐸᖕᓂᕐᒧᖅ ᐃᓕᖅᑯᓯᑐᖃᖅᑎᒍᓪᓗ ᐱᓕᕆᐊᖑᕙᒃᑐᓄᑦ ᐱᔨᑦᑎᕋᕐᓂᕆᔭᐅᕙᒃᑐᓄᓪᓗ, 
ᐃᓚᒋᔭᐅᓗᓂ ᖃᓄᖅ ᑲᔪᓯᑎᑕᐅᕙᖕᒪᖔᑕ ᓄᓇᕗᒻᒥ, ᐱᓇᔪᒡᓗᑎᒡᓗ ᐊᒃᑐᐊᓂᖃᖁᔾᓪᓗᒋᑦ ᐃᓄᐃᑦ 
ᑐᕌᕆᔭᖓᓄᑦ ᑎᑭᑦᑐᒪᔭᖏᓐᓄᓪᓗ, ᑕᐃᑲᓂᓗ ᐃᓕᓯᔪᖃᖅᖢᓂ ᑕᒪᒃᑯᓂᖓ ᐃᓅᖃᑎᖃᖅᐸᖕᓂᕐᒧᑦ 
ᐃᓕᖅᑯᓯᑐᖃᕐᓄᓪᓗ ᐊᑐᐊᒐᓄᑦ, ᐱᓕᕆᐊᒃᓴᓄᑦ ᐱᔨᑦᑎᕋᕐᓂᕆᔭᐅᕙᒃᑐᓄᓪᓗ. 
 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ, ᑭᓱᓕᕆᔨᐅᓂᕐᒥᓄᑦ  ᓄᓇᕗᒻᒥ ᐃᓅᓯᓕᕆᔨᒃᑯᑦ ᑲᑎᒪᔨᖏᓐᓂ 
ᐃᑲᔪᕐᓂᐊᖅᐳᑦ ᐃᓄᖕᓂᒃ ᑐᑭᓯᓇᖅᓯᑎᑦᑎᓂᕐᒥᒃ ᐅᔾᔨᕐᓇᖅᓯᑎᑦᑎᓂᕐᒥᒡᓗ ᐃᓅᖃᑎᖃᖅᐸᖕᓂᕐᒧᑦ 
ᐃᓕᖅᑯᓯᑐᖃᕐᓄᓪᓗ ᐱᕙᓪᓕᐊᓂᕐᒧᑦ ᑐᕌᕆᔭᖏᓐᓄᑦ ᑎᑭᑦᑐᒪᔭᖏᓐᓄᓪᓗ, ᑎᓕᐅᕆᓂᐊᖅᖢᑎᒡᓗ 
ᒐᕙᒪᒃᑯᓐᓂᒃ ᑕᐅᑦᑐᒃᓴᓕᐅᖁᓪᓗᒋᑦ ᐊᑐᓕᖅᑎᑦᑎᓗᑎᒡᓗ ᐃᓅᖃᑎᖃᖅᐸᖕᓂᕐᒧᑦ 
ᐃᓕᖅᑯᓯᑐᖃᕐᓄᓪᓗ ᐱᕙᓪᓕᐊᑎᑦᑎᓂᕐᒧᑦ ᐊᑐᐊᒐᓂᒃ ᐱᓕᕆᐊᒃᓴᓂᒡᓗ ᓈᒻᒪᒃᑐᓂᒃ ᐃᓄᖕᓄᑦ. 
 
ᐊᑐᐊᒐᓄᑦ ᐅᖃᐅᓯᐅᔪᖅ 
ᓄᓇᕗᑦ ᒐᕙᒪᒃᑯᖏᑦ ᐱᓕᕆᐊᖃᒻᒪᕆᒍᒪᕗᑦ ᓇᓗᙱᑦᑎᐊᕐᓂᕐᒥᒃ ᑕᐃᓐᓇ ᑎᑎᕋᖅᓯᒪᓂᖓ 32−ᒥ 
ᐊᑐᕆᐊᓕᖕᓄᑦ ᐊᑐᖅᑕᐅᒐᓗᐊᕐᒪᖔᑕ ᑲᔪᓯᓂᖃᑦᑎᐊᕐᓗᑎᒃ ᐊᑕᐅᓰᓐᓇᓕᓗᑎᒡᓗ, 
ᑐᑭᖃᑦᑎᐊᖅᑐᒃᑯᑦ ᐃᓚᐅᓂᕐᒥᒃ ᐱᓕᕆᖃᑎᖃᕐᓂᕐᒥᒡᓗ ᓄᓇᕗᒻᒥ ᐃᓄᖕᓂᒃ ᓄᓇᕗᑦ ᑐᙵᕕᒃᑯᑦ 
ᑎᒥᖓᓂᒡᓗ ᓇᓗᙱᑦᑎᐊᕈᒪᓂᕐᒧᑦ ᐱᐅᓯᒋᐊᖅᓯᒪᔪᓄᑦ ᐃᓅᖃᑎᖃᖅᐸᖕᓂᕐᒧᑦ 
ᐃᓕᖅᑯᓯᑐᖃᕐᓄᓪᓗ ᖃᓄᐃᙱᑦᑎᐊᕐᓂᖓᓄᑦ ᓄᓇᕗᑦ. 

 
ᑖᓐᓇ ᐊᑐᐊᒐᖅ ᓴᖅᑭᑎᑦᑎᕗᖅ ᒥᑭᓛᓂᒃ ᐊᑐᖅᑕᐅᔭᕆᐊᓕᖕᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ 
ᓄᓇᕗᓪᓗ ᑐᙵᕕᒃᑯᑦ ᑎᒥᖓᓄᑦ ᑐᑭᖃᑦᑎᐊᖅᑐᒃᑯᑦ ᐃᓚᐅᔪᒪᓪᓗᑎᒃ ᐱᓕᕆᖃᑎᒌᒍᒪᓪᓗᑎᒡᓗ 
ᑲᔪᓯᓂᖃᑦᑎᐊᖅᑐᒧᑦ ᐊᑕᐅᓰᓐᓇᓕᔪᒧᓪᓗ ᐊᑐᖅᑕᐅᔪᒧᒃ ᑖᔅᓱᒥᖓ ᑎᑎᖃᖅᓯᒪᖓᓂᖓᓂᒃ 32−ᒥᒃ. 
 
ᐱᓪᓗᐊᑕᐅᓂᖏᑦ ᐊᑐᖅᑕᐅᕙᒃᑐᑦ 
ᐅᓇ ᐊᑐᐊᒐᖅ ᑐᙵᕕᖃᖅᑐᖅ ᐅᑯᓂᖓ ᐱᓪᓗᐊᑕᕐᓂᒃ ᐊᑐᖅᑕᐅᕙᒃᑐᓂᒃ: 
 ᖃᓄᐃᓕᖓᓂᖓ ᐊᑐᖅᑕᐅᓂᖓᓗ ᓄᓇᕗᒻᒥ ᐊᖏᖃᑎᒌᒍᑎᐅᑉ ᐃᓄᐃᓪᓗ 

ᐱᔪᓐᓇᐅᑎᖏᑦ ᓴᐳᔾᔭᐅᓯᒪᕗᖅ ᑲᓇᑕᒥᐅᓂ ᐱᖁᔭᕐᔪᐊᕐᒥᑦ. ᓄᓇᕗᑦ ᒐᕙᒪᖓ ᓄᓇᕗᓪᓗ 
ᑐᙵᕕᒃᑯᑦ ᑎᒥᖓ ᓇᓗᓇᐃᖅᓯᕗᒃ ᐃᓚᐅᑎᑦᑎᓂᖅ ᓄᓇᕗᒻᒥᐅᓂᒃ ᐃᓄᖕᓂᒃ, ᐱᓯᒪᕗᖅ 



ᐋᖅᑭᒋᐊᖅᑕᐅᔪᖅ: ᒫᑦᓯ 1, 2021  ᒪᒃᐱᖅᑐᒐᖅ 2 28−ᖑᑎᓪᓗᒋᒃ 
ᐊᑐᕈᓐᓇᐃᓪᓕᑎᑕᐅᓇᔭᕐᓂᖓᑕ ᐅᓪᓗᖓ: ᑎᓯᐱᕆ 18, 2024 

ᑲᒪᒋᔭᒃᓴᖃᕐᓂᕐᒥᒃ ᑲᔪᓯᑎᑦᑎᓂᕐᒥᑦ ᐱᓕᕆᐊᖑᔭᕆᐊᓕᖕᓂᒃ ᐊᑐᓕᖅᑎᑦᑎᓂᕐᒥᒡᓗ 
ᓄᓇᕗᒻᒥ ᐊᖏᖃᑎᒌᒍᑎᒥᒃ. 

 ᓄᓇᕗᒻᒥ ᐃᓄᐃᑦ ᐊᒥᓲᓛᖑᕗᑦ ᐃᓄᒋᔭᐅᔪᓂ ᓄᓇᕗᒻᒥ, ᑭᒃᑯᑐᐃᓐᓇᓂᒡᓗ 
ᐊᐅᓚᑦᑎᕝᕕᖃᕐᓂᕐᒥᒃ ᓄᓇᕗᒻᒥ ᐊᒃᑐᐊᓂᖃᕆᐊᖃᖅᐳᖅ ᐃᓄᐃᑦ 
ᓯᕗᓪᓕᖅᐸᐅᑦᑎᐅᑎᓯᒪᔭᖏᓐᓄᑦ ᐃᓱᒪᒋᓯᒪᔭᖏᓐᓄᓪᓗ.  

 ᐱᑐᐃᓐᓇᐅᙱᑦᑐᖅ ᐃᓅᖃᑎᒌᒃᐸᖕᓂᖅ ᓄᓇᕗᑦ ᒐᕙᒪᖓᓐᓄᑦ ᓄᓇᕗᑦ ᑐᙵᕕᒃᑯᑦ 
ᑎᒥᖓᓄᓪᓗ ᐱᐅᓛᒃᑯᑦ  ᐱᔨᑦᑎᕋᕈᑕᐅᕙᒃᐳᖅ ᕿᓂᖅᑐᖃᖅᖢᓂ ᐱᓕᕆᖃᑎᒌᒐᔭᕐᓂᕐᒥᒃ 
ᑐᙵᓱᒃᑎᑦᑎᔪᖃᕐᓗᓂᓗ ᐊᑕᖐᓛᒥᒃ ᐃᓚᐅᓇᔭᕐᓂᕐᒥᒃ ᐃᓅᖃᑎᒌᓂ ᐃᓕᖅᑯᓯᑐᖃᒃᑯᓪᓗ 
ᐱᕙᓪᓕᐊᓂᕐᒧᑦ, ᑕᒪᓐᓇᓗ ᒪᓕᑦᑎᐊᖅᖢᓂ ᐊᑐᖅᑕᐅᔭᕆᐊᓕᖕᓄᑦ ᑎᑎᕋᖅᓯᒪᓂᖓᓂ 
32−ᒥ. 

 ᑲᔪᓯᓂᖃᑦᑎᐊᖅᑐᒥᒃ ᐊᑕᐅᓰᓐᓇᓕᔪᒥᒡᓗ ᐊᑐᓕᖅᑎᑦᑎᓂᕐᒥᒃ ᑎᑎᕋᖅᓯᒪᓂᖓᓂᒃ 32−ᒥᒃ 
ᐊᑐᕆᐊᖃᓪᓚᕆᒃᑐᓂᒃ ᒪᓕᑦᑎᐊᕐᓗᒋᑦ ᐃᑲᔪᓯᑲᐅᑎᒋᔪᓐᓇᖅᐳᖅ ᐊᖏᔪᑲᓪᓚᖕᒥᒡᓗ 
ᐃᑲᔪᕐᓗᓂ ᑎᑭᑕᐅᔪᒪᔪᓄᑦ ᓯᕗᕙᕆᐊᖅᑎᑦᑎᕙᓪᓕᐊᓇᔭᕐᓂᖅ ᐃᓅᖃᑎᒌᒃᐸᖕᓂᕐᒥᒃ 
ᐃᓕᖅᑯᓯᑐᖃᒃᑯᓪᓗ ᖃᓄᐃᙱᑦᑎᐊᕐᓂᖏᓐᓂᒃ ᓄᓇᕗᒻᒥᐅᑦ ᐃᓄᐃᑦ. 
 

ᐱᓂᕆᖃᑎᒌᒃᐸᖕᓂᖅ 
ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ/ᐋᔩᖃᑎᒌᖕᓂᖅ – ᓇᓗᙱᑦᑎᐊᕐᓂᖅ 
ᐱᓕᕆᕝᕕᐅᑦᑎᐊᖅᑐᒥᒃ ᐱᓕᕆᖃᑎᒌᑦᑎᐊᕐᓂᕐᒥᒡᓗ ᐃᓅᖃᑎᒌᖕᓂᖅ ᑐᙵᕕᖃᖅᑎᑕᐅᓂᐊᕐᓗᓂ  
ᐅᑯᓄᖓ: 
 ᐱᓕᕆᖃᑎᒌᖕᓂᖅ: ᐱᓕᕆᖃᑎᒌᒡᓗᑎᒃ ᐊᐴᑎᓯᒪᓕᕈᒪᓂᕐᒧᑦ ᐊᒥᖅᑳᕈᑕᐅᔪᓂᒃ 

ᑐᕌᕆᐅᔪᓂᒃ ᑎᑭᑕᐅᔪᒪᔪᓂᒡᓗ ᐱᐅᓯᒋᐊᖅᓯᒪᔪᒧᑦ ᐃᓅᖃᑎᒌᒃᐸᖕᓂᕐᒧᑦ 
ᐃᓕᖅᑯᓯᑐᖃᕐᓄᓪᓗ ᖃᓄᐃᙱᑦᑎᐊᕐᓂᕐᒧᑦ. 

 ᐃᓕᖅᑯᓯᑦᑎᐊᕆᖕᓂᖅ: ᑲᔪᓯᑎᑦᑎᓗᓂ ᐅᒃᐱᕆᔭᐅᓂᕐᒥᒃ ᓇᓗᙱᑦᑎᐊᕐᓂᒃᑯᑦ ᑕᒪᓐᓇ 
ᐅᖃᖃᑎᒌᖕᓂᖅ ᒪᑐᐃᙶᑦᑎᐊᕋᓗᐊᕐᒪᖔᑦ, ᓱᓕᑦᑎᐊᕋᓗᐊᕐᒪᖔᑦ 
ᑕᑯᒃᓴᐅᑦᑎᐊᕋᓗᐊᕐᒪᖔᓪᓗ. 

 ᐃᒃᐱᒋᔭᖃᑦᑎᐊᕐᓂᖅ: ᐱᐅᒋᓗᒋᑦ ᐊᑐᓂᑦ ᑕᒪᐃᑕ ᐃᑲᔪᕐᓂᕆᔭᖏᑦ 
ᐃᒪᐃᒃᑲᓗᐊᖅᐸᓪᓘᓐᓃᑦ, ᐱᑕᖃᕋᓗᐊᖅᐸᑦ ᐊᖏᖃᑎᒌᙱᓐᓂᕐᓂᒃ, ᐅᖃᖃᑎᒌᖕᓂᐅᑉ 
ᖃᓄᐃᓕᖓᓂᖓ ᐃᒃᐱᒋᔭᖃᑦᑎᐊᕐᓗᓂ ᐊᒃᑐᐊᓂᖃᕐᓗᓂᓗ ᐊᒥᖅᑳᕈᑕᐅᔪᒥᒃ 
ᐱᓕᕆᐊᖃᒻᒪᕆᒍᒪᓂᕐᒥᒃ ᐃᓄᖕᓄᑦ ᐃᓅᖃᑎᒌᓄᓪᓗ.  

 ᓅᑎᑕᒃᓴᐅᔪᖅ: ᐃᑲᔪᖅᑐᕐᓗᒍ ᑲᔪᓯᔪᓐᓇᑦᑎᐊᕐᓂᖓ ᑕᒪᑐᒪ ᐊᑐᐊᒐᐅᑉ ᐅᑯᑎᒎᓇᖅ, 
ᖃᖓᙳᕌᖓᑦ, ᑐᑭᖃᑦᑎᐊᖅᑐᒃᑯᑦ ᐃᓚᐅᕙᖕᓂᖅ ᐋᖅᑭᒃᑕᐅᓯᒪᕙᒌᖅᑐᓄᑦ 
ᐊᑐᖅᑕᐅᔪᓐᓇᖅᑐᓄᑦ ᐱᓕᕆᖃᑎᒌᖕᓂᐊᕐᓗᓂ, ᐃᓚᐅᑦᑎᐊᕐᓂᐊᕐᓗᓂᓗ ᐱᓪᓗᐊᑕᕐᓄᑦ 
ᐅᖃᖃᑎᒌᖕᓂᕐᓄᑦ ᐋᖅᑭᒃᓯᒪᓕᖅᑎᑦᑎᓂᕐᒧᓪᓗ ᐱᔾᔪᑕᐅᔪᓄᑦ, ᐱᐅᓯᒋᐊᖅᑎᑦᑐᒪᓪᓗᒋᑦ 
ᐃᓅᓯᕆᔭᐅᔪᑦ ᓄᓇᕗᒻᒥ ᐃᓄᖕᓄᑦ. 

 
ᑎᑭᑕᐅᔪᒪᔪᑦ 
ᑎᑭᑕᐅᔪᒪᔪᑦ ᑕᒪᑐᒪᓂ ᐊᑐᐊᒐᕐᒥ ᑖᒃᑯᖕᓄᙵ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᖏᓐᓄᑦ ᓄᓇᕗᑦ 
ᑐᙵᕕᒃᑯᑦ ᑎᒥᖓᓄᓪᓗ ᐱᔮᕆᓗᑎᒃ ᐱᓇᔪᒡᓗᑎᒡᓗ ᐱᓇᔪᒡᕕᖃᕐᓂᐊᖅᐳᑦ ᐅᑯᓂᖓ: 
 ᐊᑕᐅᓰᓐᓇᓕᑎᑕᐅᓗᓂ ᑐᑭᓕᐅᖅᑕᐅᓂᖓ ᑲᔪᓯᑎᑕᐅᓂᖓᓗ ᑎᑎᕋᖅᓯᒪᓂᖓ 32−ᒥ 

ᐊᑐᕆᐊᖃᓪᓚᕆᒃᑐᓂ ᓇᐅᒃᑯᓕᒫᑦᑎᐊᖅ ᑖᒃᑯᓇᓂ ᓄᓇᕗᑦ ᒐᕙᒪᖓᓂ ᐊᒻᒪᓗ ᓄᓇᕗᑦ 

ᑐᙵᕕᒃᑯᑦ ᑎᒥᖓᓂ. 
 ᐱᓕᕆᐊᖃᒻᒪᕆᒍᒪᓂᖅ ᓄᓇᕗᑦ ᒐᕙᒪᒃᑯᖏᓐᓄᑦ ᑲᔪᓯᑎᑦᑎᔪᒪᓪᓗᑎᒃ ᐊᖏᓛᒥᒃ ᓄᓇᕗᑦ 

ᑐᙵᕕᒃᑯᑦ ᑎᒥᖓᑕ ᐃᓚᐅᓇᔭᕐᓂᖓᓂᒃ ᐃᓅᖃᑎᒌᓂ ᐃᓕᖅᑯᓯᑐᖃᕐᓄᓪᓗ ᐊᑐᐊᒐᓂᒃ 
ᐋᖅᑭᒃᓱᐃᓂᕐᒧᑦ ᐊᒃᑐᖅᓯᔪᓂᒃ ᓄᓇᕗᒻᒥ ᐃᓄᖕᓂᒃ. 

 ᐱᕙᓪᓕᐊᑎᓪᓗᒋᑦ, ᐱᓕᕆᕝᕕᒋᓗᒋᑦ ᑲᔪᓯᑎᓪᓗᒋᓪᓗ ᐱᓕᕆᖃᑎᒌᑦᑎᐊᕐᓂᕆᔭᐅᔪᑦ ᓄᓇᕗᑦ 
ᑐᙵᕕᒃᑯᑦ ᑎᒥᖓᓂᒃ, ᐊᓯᖏᓐᓂᒡᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᑭᒡᒐᖅᑐᐃᔪᓂᒃ 
ᐅᔾᔨᕐᓇᖅᓯᑎᑦᑎᔪᓂᒡᓗ ᐃᓅᖃᑎᒌᒃᐸᖕᓂᕐᒥᒃ ᐃᓕᖅᑯᓯᑐᖃᒃᑯᓪᓗ ᖃᓄᐃᙱᑦᑎᐊᕐᓂᕐᒥᒃ 
ᓄᓇᕗᒻᒥ ᐃᓄᒋᔭᐅᔪᓄᑦ.   

 
ᐊᑐᖅᑕᐅᓂᖓ 
ᑖᓐᓇ ᐊᑐᐊᒐᖅ ᐊᑐᖅᐳᖅ ᑕᒪᐃᓐᓄᑦ ᐱᓕᕆᕝᕕᒋᔭᐅᔪᓄᑦ, ᐊᕕᒃᓯᒪᓂᕐᒥᓗ ᐅᑭᐅᖅᑕᖅᑐᒥ 
ᑯᐊᐳᕇᓴᒋᔭᐅᔪᓄᑦ ᓄᓇᕗᑦ ᒐᕙᒪᒃᑯᖏᓐᓂᑦ.  
 
ᐊᖏᓂᖓ 
ᑖᓐᓇ ᐊᑐᐊᒐᖅ ᐊᑐᖅᐳᖅ ᑕᒪᐃᓐᓄᑦ ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᕐᓄᓪᓘᓐᓃᑦ 
ᐱᒋᐊᖅᑕᐅᓯᒪᔪᓄᑦ, ᓇᓕᐊᖕᓄᑐᐃᓐᓇᕐᓗ ᐱᓕᕆᐊᖑᔪᒧᑦ ᐊᑐᕆᐊᖃᖅᖢᓂ ᑎᑎᕋᖅᓯᒪᔪᒥᒃ 32−ᒥᒃ 
ᐊᑐᕆᐊᓕᖕᓂᒃ, ᐱᓕᕆᐊᖑᕙᒃᖢᑎᒃ ᐱᓕᕆᕝᕕᖕᓂᑦ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᕐᒥ 
ᑯᐊᐳᕇᓴᒋᔭᐅᔪᓄᑦ ᓄᓇᕗᑦ ᒐᕙᒪᒃᑯᖏᓐᓂᑦ. 
 
ᐊᑐᕐᓂᖓ ᑕᒪᑐᒪ ᐊᑐᐊᒐᐅᑉ ᐊᑐᖅᐳᖅ ᑕᒪᐃᓐᓄᑦᑎᐊᖅ ᐊᑐᐊᒐᕐᓂᒃ ᐋᖅᑭᒃᓱᐃᓂᕆᔭᐅᔪᓂ 
ᐃᓚᒋᔭᐅᔭᓪᓗᓂ ᐃᓱᒪᒋᔭᒃᓴᒥᒃ ᓇᓗᓇᐃᖅᓯᓂᕐᒥᒃ, ᖃᐅᔨᓴᖅᓯᓂᕐᒥᒃ, ᖃᐅᔨᓇᓱᒡᕕᖃᕐᓂᕐᒥᒃ 
ᐱᕙᓪᓕᐊᑎᑦᑎᓂᕐᒥᒡᓗ, ᐊᖏᖃᑎᒌᖕᓂᕐᒥᒃ ᐋᖅᑭᒃᓱᐃᕙᓪᓕᐊᓂᕐᒥᒃ, ᖃᓄᐃᓕᐅᖁᔭᐅᔪᓄᑦ 
ᐋᖅᑭᒃᓯᒪᓕᖅᑎᑕᐅᔪᓄᓪᓗ, ᐱᕙᒌᔭᕐᓂᕐᒧᑦ, ᑐᓴᐅᒪᑎᑦᑎᓂᕐᒧᑦ, ᐊᑐᓕᖅᑎᑦᑎᓂᕐᒧᑦ, ᐊᒻᒪᓗ 
ᓇᐅᑦᑎᖅᓱᖅᓯᓂᕐᒧᑦ ᖃᐅᔨᓴᖅᓯᓂᕐᒧᓪᓗ ᐃᓅᖃᑎᒌᒃᐸᖕᓂᕐᓄᑦ ᐃᓕᖅᑯᓯᑐᖃᕐᓄᓪᓘᓐᓃᑦ 
ᐱᒋᐊᖅᑕᐅᓯᒪᔪᓄᑦ. 
 
ᐊᑐᓕᖅᑎᑕᐅᓂᖓ ᑕᒪᑐᒪ ᐊᑐᐊᒐᐅᑉ ᐱᒋᐊᖅᑎᑕᐅᓕᖅᐸᒃᐳᖅ ᒐᕙᓚᒃᑯᓐᓂ ᐱᓕᕆᕝᕕᒋᔭᐅᔪᖅ 
ᐱᓕᕆᐊᖃᕈᒪᓕᕌᖓᑦ, ᑕᒪᓐᓇᓗ ᐱᓕᕆᐊᕆᔭᖓᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᒃ 
ᐃᓚᐅᑎᑦᑎᔭᕆᐊᖃᖅᖢᓂ ᐋᖅᑭᒃᓱᐃᔪᖃᖅᐸᓪᓕᐊᓕᖅᑎᓪᓗᒍ ᐃᓅᖃᑎᒌᒃᐸᖕᓂᕐᒧᑦ 
ᐃᓕᖅᑯᓯᑐᖃᒃᑯᓪᓘᓐᓃᑦ ᐱᒋᐊᖅᑕᐅᓯᒪᔪᒥᒃ. ᓄᓇᕗᑦ ᒐᕙᒪᖓᒃᑯᖏᑦ ᐊᑐᓕᖅᑎᑦᑎᖃᑦᑕᕐᓂᐊᖅᐳᑦ 
ᑕᒪᑐᒥᖓ ᐊᑐᐊᒐᕐᒥᒃ ᖃᐅᔨᒪᔭᕌᖓᒥᒃ ᓇᓕᐊᑐᐃᓐᓇᖅ ᐃᓱᒪᒋᔭᐅᔪᖅ ᐃᓅᖃᑎᖃᖅᐸᖕᓂᕐᒧᑦ 
ᐃᓕᖅᑯᓯᑐᖃᒃᑯᓪᓘᓐᓃᑦ ᐱᒋᐊᖅᑕᐅᔪᖅ ᐊᒃᑐᐊᓂᖃᑐᐃᓐᓇᕆᐊᖃᖅᖢᓂ ᐱᓕᕆᓂᕆᔭᐅᕙᒃᑐᓄᑦ 
ᑎᑎᕋᖅᓯᒪᓂᖓᓂ 32−ᒥ. 
 
ᑐᑭᓯᓇᑦᑎᐊᒃᑲᓐᓂᖁᓪᓗᒍ, ᑖᓐᓇ ᐊᑐᐊᒐᖅ ᐊᑐᓪᓚᕆᒃᐳᖅ ᐊᑐᖅᑎᑕᐅᓂᖓᓄᑦ 
ᐊᑐᓕᖅᑎᑕᐅᓂᖓᓄᓪᓗ ᑎᑎᕋᖅᓯᒪᓂᖓ 32 ᓄᓇᕗᒻᒥ ᐊᖏᕈᑎᓂ, ᐊᑐᙱᖦᖢᓂᓗ 
ᐱᕙᓪᓕᐊᑎᑕᐅᔪᓄᑦ ᐊᑐᐊᒐᕐᓄᑦ, ᒪᓕᒋᐊᓕᖕᓄᑦ, ᐱᖁᔭᓕᕆᓂᕐᒧᓪᓗ ᐱᒋᐊᖅᑕᐅᓯᒪᔪᓄᑦ 
ᒪᓕᒃᑐᖃᖅᖢᓂ ᐊᓯᖏᓐᓄᑦ ᑎᑎᕋᖅᓯᒪᔪᓄᑦ ᓄᓇᕗᒻᒥ ᐊᖏᖃᑎᒌᒍᑎᒥ ᐱᑐᐃᓐᓇᐅᙱᑦᑐᓂᒃ 
ᑲᔪᓯᓂᖃᖅᖢᓂ ᐋᖅᑭᒃᓯᓪᓗᓂ ᐃᓄᖕᓂᒃ DIO-ᒧᓪᓗ ᐃᓚᐅᓂᕐᒧᑦ ᐋᖅᑭᒃᓯᒪᓕᖅᑎᑦᑎᓂᐅᕙᒃᑐᓂ 
ᐊᑐᐊᒐᓂᒡᓗᓐᓃᑦ ᐋᖅᑭᒃᓱᐃᕙᓪᓕᐊᓂᕐᒧᑦ.  ᑕᒪᓐᓇ ᐅᑯᓂᖓ ᐃᓚᖃᖅᐳᖅ ᑭᓯᐊᓂᓗ 

ᑖᒃᑯᓄᖓᑐᐊᖅ ᐃᓱᓕᑦᑕᕐᕕᖃᕋᓂ:  
ᑎᑎᕋᖅᓯᒪᓂᖓ 5 (ᐆᒪᔪᓕᕆᓂᖅ) ; 
ᑎᑎᕋᖅᓯᒪᓂᖓ 11 (ᓄᓇᒥᒃ ᐊᑐᖅᑕᐅᔪᒃᓴᒥᒃ ᐸᕐᓇᐃᓂᖅ); 
ᑎᑎᕋᖅᓯᒪᓂᖓ 12 (ᐱᕙᓪᓕᐊᓂᕐᒧᑦ ᐊᒃᑐᖅᓯᓂᕆᔭᖓ); 
ᑎᑎᕋᖅᓯᒪᓂᖓ 23 (ᐃᓄᐃᑦ ᐃᖅᑲᓇᐃᔭᖕᓂᖏᑦ ᒐᕙᒪᒃᑯᓐᓂᑦ); ᐊᒻᒪᓗ 
ᑎᑎᕋᖅᓯᒪᓂᖓ 24 (ᒐᕙᒪᒃᑯᓐᓂ ᑳᓐᑐᓛᒋᔭᐅᔪᑦ). 

 
 
ᑐᑭᖏᑦ 
 
ᐅᖃᖃᑎᖃᖅᐸᖕᓂᕐᒧᑦ ᐱᕙᒌᔭᖅᑕᐅᓯᒪᔪᖅ 
ᑐᑭᖃᖅᐳᖅ ᐱᕙᒌᔭᖅᑕᐅᓯᒪᔪᖅ ᐋᖅᑭᒃᓱᖅᑕᐅᓯᒪᓪᓗᓂ ᑭᒃᑯᑐᐃᓐᓇᓄᑦ ᐱᖃᖅᑎᐅᔪᓄᓪᓗ 
ᐅᖃᖃᖃᕐᓂᕐᓂᒃ ᐱᒋᐊᖅᑕᐅᓯᒪᔪᒧᑦ. 
 
ᐱᓕᕆᕝᕕᒃ 
ᑐᑭᖃᖅᐳᖅ ᓄᓇᕗᑦ ᒐᕙᒪᖓᑕ ᐱᓕᕆᕝᕕᐊ, ᐊᕕᒃᓯᒪᓂᕐᒥᓘᓐᓃᑦ ᐅᑭᐅᖅᑕᖅᑐᒥ 
ᑯᐊᐳᕇᓴᒋᔭᐅᔪᖅ ᓇᓗᓇᐃᖅᑕᐅᓯᒪᔪᑎᑐᑦ ᐅᑯᓇᓂ, ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᓂ. 
 
ᒥᓂᔅᑕᐃᑦ ᑐᒡᓕᐊᑕ ᐊᖓᔪᖅᑳᖓ 
ᑐᑭᖃᖅᐳᖅ ᐃᒪᓐᓇ, ᐊᒃᑐᐊᓂᖃᖅᖢᓂ ᐱᓕᕆᕝᕕᖕᒧᑦ, ᒥᓂᔅᑕᐃᑦ ᑐᒡᓕᐊᑕ ᐊᖓᔪᖅᑳᖓ ᑕᕝᕙᓂ 
ᐱᓕᕆᕝᕕᖕᒥ, ᐊᒃᑐᐊᓂᖃᖅᖢᓂᓗ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ ᑯᐊᐳᕇᓴᒋᔭᐅᔪᒧᑦ, ᐊᖓᔪᖅᑳᖅ 
ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ ᑯᐊᐳᕇᓴᒋᔭᐅᔪᒧᑦ. 
 
ᐃᓅᖃᑎᒌᓂ ᐃᓕᖅᑯᓯᑐᖃᒃᑯᓪᓘᓐᓃᑦ ᐱᒋᐊᖅᑕᐅᔪᖅ 
ᑐᑭᖃᖅᐳᖅ ᐃᒪᓐᓇ,  ᓇᓕᐊᑐᐃᓐᓇᖅ ᐱᒋᐊᖅᑕᐅᓯᒪᔪᖅ ᐊᓯᔾᔨᖅᓯᓂᐊᕐᓗᓂ ᐱᑕᖃᖅᐸᒌᖅᑐᒥᒃ 
ᓴᖅᑭᑎᑦᑎᓗᓂᓘᓐᓃᑦ ᓄᑖᒥᒃ ᐃᓅᖃᑎᓯᖃᖅᐸᖕᓂᕐᒧᑦ ᐃᓕᖅᑯᓯᑐᖃᕐᓄᓪᓘᓐᓃᑦ ᐊᑐᐊᒐᕐᓄᑦ, 
ᐱᓕᕆᐊᖑᕙᒃᑐᓄᑦ ᐱᔨᑦᑎᕋᕐᓂᕆᔭᐅᔪᒧᓪᓘᓐᓃᑦ. ᑕᒪᓐᓇ ᐃᓚᖃᖅᐳᖅ ᐊᑐᖅᑕᐅᓇᔭᖅᑐᒥᒃ 
ᑲᔪᓯᑎᑦᑎᓂᐊᕐᓗᓂ ᐃᓅᖃᑎᖃᖅᐸᖕᓂᕐᒧ ᐃᔨᖅᑯᓯᑐᖃᕐᓄᓪᓘᓐᓃᑦ ᐱᓕᕆᐊᒃᓴᓄᑦ 
ᐱᔨᑦᑎᕋᕐᓂᕆᔭᐅᕙᒃᑐᓄᓪᓗ. ᐃᓅᖃᑎᖃᖅᐸᖕᓂᕐᒧᑦ ᐃᓕᖅᑯᓯᑐᖃᒃᑯᓪᓘᓐᓃᑦ ᐱᔾᔪᑕᐅᔪᖅ 
ᐃᓚᖃᖅᐳᖅ ᐅᑯᓂᖓ ᑭᓯᐊᓂᓗ ᑖᒃᑯᓄᖓᑐᐊᖑᙱᑦᑐᖅ, ᒪᓕᒐᓕᕆᓂᕐᒧᑦ, 
ᐃᓕᓐᓂᐊᕐᓂᓕᕆᓂᕐᒧᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐃᒡᓗᓕᕆᓂᕐᒧᑦ, ᐅᖃᐅᓯᕐᓄᑦ, 
ᐃᓕᖅᑯᓯᑐᖃᕐᓄᑦ, ᐃᖅᑲᓇᐃᔭᕐᓂᕐᒧᑦ, ᐊᔪᕈᓐᓃᖅᓴᕐᓂᕐᒧᑦ, ᑮᓇᐅᔭᑎᒍᑦ ᐃᑲᔪᖅᑕᐅᓂᕐᒧᑦ, 
ᐊᖑᓇᓱᒃᑎᐅᓂᕐᒧᑦ ᐃᑲᔪᖅᑕᐅᓂᕐᒧᑦ, ᑎᒍᐊᕐᓂᕐᒧᑦ ᐃᓄᓕᕆᓂᕐᒧᓪᓗ. 
 
ᑐᑭᒧᐊᒃᑎᑦᑎᔨ ᐊᑐᐊᒐᓕᕆᓂᕐᒧᑦ 
ᐃᖅᑲᓇᐃᔭᖅᑎᐅᓪᓗᓂ ᓄᓇᕗᑦ ᒐᕙᒪᒃᑯᖏᓐᓂ ᖁᑦᑎᒃᑐᒦᓐᓂᖅᓴᐅᓪᓗᓂ ᐊᐅᓚᑦᑎᔨᐅᓪᓗᓂ 
ᐱᓕᕆᕝᕕᖕᒥ ᐅᑭᐅᖅᑕᖅᑐᒥᓘᓐᓃᑦ ᐊᕕᒃᓯᒪᓂᕐᒥ ᑯᐊᐳᕇᓴᒋᔭᐅᔪᒥ ᑲᒪᒋᔭᒃᓴᖃᖅᖢᓂ ᐊᑐᐊᒐᕐᓂᒃ 
ᐋᖅᑭᒃᓱᐃᕙᓪᓕᐊᓂᕐᒥᒃ. ᐱᔾᔪᑎᐱᒋᓪᓗᒍᓕ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᐊᒻᒪᓗ 
ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ, ᑖᓐᓇ ᐃᖅᑲᓇᐃᔭᖅᑎ ᓯᕗᓕᖅᑎᒦᓪᓗᓂ 
ᐊᐅᓚᑦᑎᔨᐅᑐᐃᓐᓇᕆᐊᓕᒃ. 

ᐃᓚᐅᑎᑦᑎᓂᖅ 
ᑐᑭᖃᖅᐳᖅ ᐃᒪᓐᓇ, ᐃᓚᐅᓂᖅ ᐱᕙᓪᓕᐊᓂᕆᔭᐅᔪᒥ, ᑕᐅᑦᑐᒃᓴᖓᓄᑦ, ᐊᑐᖅᑕᐅᓂᐊᖅᑐᕐᓗ 
ᑲᔪᓯᑎᑦᑎᓗᓂ ᐃᓅᖃᑎᖃᖅᐸᖕᓂᕐᒧᑦ ᐃᓕᖅᑯᓯᑐᖃᒃᑯᓪᓗ ᐱᒋᐊᖅᑕᐅᓯᒪᔪᓂᒃ ᐃᓚᒋᔭᐅᓪᓗᓂ 
ᑲᒪᒋᔭᖃᖅᐸᖕᓂᖅ,  ᓇᐅᑦᑎᖅᓱᖅᓯᓂᖅ, ᕿᒥᕐᕈᐊᖅᓯᓂᖅ, ᓄᑖᙳᕆᐊᖅᑎᑦᑎᓂᕐᒡᓗᓐᓃᑦ 
ᐱᒋᐊᖅᑕᐅᓯᒪᔪᒥᒃ, ᖃᓄᐃᓕᐅᖅᑕᐅᕙᓪᓕᐊᔪᒥᒃ, ᐱᖁᔭᓕᐊᖑᔪᒥᒃ, ᒪᓕᒋᐊᖃᖅᑐᒥᒃ, ᐊᑐᐊᒐᕐᒥᒃ, 
ᐱᓕᕆᐊᒃᓴᒥᒃ ᐱᔨᑦᑎᕋᕐᓂᕆᔭᐅᔪᒥᒡᓘᓐᓃᑦ. 
   
ᐊᑐᐊᒐᕐᓂᒃ ᐋᖅᑭᒃᓱᐃᕙᓪᓕᐊᓂᕐᒧᑦ ᑲᔪᓯᓂᕆᔭᐅᕙᒃᑐᖅ 
ᑐᑭᖃᖅᐳᖅ ᐃᒪᓐᓇ, ᐱᓕᕆᓂᖅ ᑕᒪᒃᑯᐊ ᐊᑐᐊᒐᐃᑦ ᐋᖅᑭᒃᓱᖅᑕᐅᕙᓪᓕᐊᓪᓗᑎᒃ ᐃᓚᒋᔭᐅᓪᓗᓂ 
ᐃᓱᒪᒋᔭᐅᔫᑉ ᑐᑭᖓ,  ᖃᐅᓕᓴᖅᓯᓂᖅ, ᖃᐅᔨᓴᕐᕕᓕᕆᓂᖅ ᖃᐅᔨᓇᓱᒡᕕᖃᕐᓂᕐᓗ, 
ᐊᖏᖃᑎᒌᖕᓂᕐᒥᒃ−ᐋᖅᑭᒃᓱᐃᕙᓪᓕᐊᓂᖅ, ᖃᓄᐃᓕᐅᖁᔭᐅᔪᑦ ᐋᖅᑭᒃᓯᒪᓕᖅᑎᑕᐅᔪᓪᓗ, 
ᐱᕙᒌᔭᕐᓂᖅ, ᑐᓴᐅᒪᑎᑦᑎᓃᑦ, ᐊᑐᓕᖅᑎᑦᑎᓂᖅ, ᐊᒻᒪᓗ, ᓇᐅᑦᑎᖅᓱᖅᓯᓂᖅ ᖃᐅᔨᓴᖅᓯᓂᕐᓗ. 
 
ᐊᑐᐊᒐᓕᐊᖑᔪᒪᔪᓄᑦ ᐱᔾᔪᑏᓄᑦ ᑎᑎᕋᖅᓯᒪᔪᖅ  
ᑐᑭᖃᖅᐳᖅ ᐃᒪᓐᓇ, ᐊᑐᐊᒐᐃᑦ ᑐᕌᕆᔭᖏᓐᓄᑦ ᑎᑎᕋᖅᓯᒪᔪᖅ ᐊᑐᓕᖅᑎᑕᐅᓪᓗᓂ 
ᐱᒋᐊᓕᓵᖅᑎᓪᓗᒍ ᐱᓕᕆᐊᖑᔪᖅ,  ᑕᒪᓐᓇᓗ ᐱᑎᑦᑎᕙᒃᖢᓂ ᐊᖏᔪᑲᓪᓚᖕᒥᒃ 
ᑐᑭᖃᓕᖅᑎᑕᐅᓂᖓᓂᒃ ᐃᓱᒪᒋᔭᒃᓴᐅᑉ, ᖃᐅᔨᓴᖅᓯᓂᕐᒥᒃ ᐊᑲᐅᙱᓕᐅᕈᑎᒋᔭᐅᔪᒥᒃ, 
ᐋᖅᑭᒃᓯᒪᓕᕈᑕᐅᑐᐃᓐᓇᕆᐊᓕᖕᓄᓪᓗ,ᐊᑐᖅᑕᐅᓇᔭᖅᖢᓂ ᑕᓯᐅᖅᓯᔾᔪᑕᐅᓗᓂ 
ᐋᖅᑭᒃᓱᓯᒋᐊᖅᑐᖃᓚᐅᙱᓐᓂᖓᓂ ᐊᑐᐊᒐᕐᒥᒃ, ᐱᖁᔭᓕᕆᓂᕐᒧᑦ ᐱᓇᔪᒍᑎᒋᔭᐅᔪᒥᒃ 
ᒪᓕᒋᐊᓕᖕᒥᒡᓘᓐᓃᑦ. 
 
ᒪᓕᒐᓕᕆᓂᕐᒧᑦ ᐱᓕᕆᐊᖑᔪᒪᔪᖅ 
ᑐᑭᖃᖅᐳᖅ ᐃᒪᓐᓇ, ᐱᓇᔪᒍᑎᒋᔭᐅᔪᖅ ᐊᒃᑐᐊᓂᓕᒃ ᐱᖁᔭᒃᓴᒧᑦ ᑖᓐᓇᓗ ᑐᓐᓂᖅᑯᑕᐅᓪᓗᓂ 
ᓄᓇᕗᑦ ᒐᕙᒪᒃᑯᖏᓐᓂᑦ ᐃᓱᒪᒋᔭᐅᖁᔭᐅᓪᓗᓂ ᐅᑕᖅᑭᕙᒃᑐᓄᑦ ᑲᑎᒪᔨᕋᓛᓄᑦ ᐱᖁᔭᓕᕆᓂᕐᒧᑦ 
ᑕᒪᓐᓇ ᐃᓚᒋᔭᐅᓪᓗᓂ ᓄᓇᕗᑦ ᒐᕙᒪᖓᑕ ᐱᖁᔭᓕᕆᓂᕐᒧᑦ ᑲᔪᓯᓂᕆᕙᒃᑕᖏᓐᓄᑦ. 
 
ᐊᓯᔾᔨᒋᐊᒐᒃᓴᐅᔪᖅ ᐱᖁᔭᒃᓴᖅ 
ᑐᑭᖃᖅᐳᖅ ᐃᒪᓐᓇ, ᐱᖁᔭᕐᒥᒃ ᐊᑐᓕᖁᔭᐅᔪᒥᒃ ᓄᓇᕗᑦ ᒐᕙᒪᒃᑯᖏᓐᓂᑦ, ᑖᓐᓇᓗ ᓱᓕ 
ᓴᖅᑭᑎᑕᐅᓚᐅᙱᖦᖢᓂ ᒪᓕᒐᓕᐅᕐᕕᖕᒥ. 
 
ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᖅ 
ᑐᑭᖃᖅᐳᖅ ᐃᒪᓐᓇ, ᐊᐅᓚᑦᑎᓂᕐᒧᑦ ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᓪᓘᓐᓃᑦ ᐊᑐᐊᒐᓕᕿᓂᕐᒧᑦ 
ᐱᔾᔪᑕᐅᔪᖅ ᐃᓚᖃᖅᖢᓂ ᐱᓕᕆᐊᒃᓴᒥᒃ, ᐊᑐᐊᒐᕐᒥᒃ, ᖃᓄᐃᓕᐅᖅᑕᐅᕙᓪᓕᐊᓂᐊᖅᑐᒥᒃ (ᑕᒪᓐᓇ 
ᐃᓚᖃᖅᖢᓂ ᐊᑐᐊᒐᓕᕆᓂᕐᒧᑦ ᐊᑐᖅᑕᐅᕙᒃᑐᒥᒃ) ᐊᑐᓕᖅᑎᑦᑎᓂᕐᒧᓪᓗ ᐱᕙᒌᔭᐅᒻᒥᒃ. 
 
ᒪᓕᒋᐊᖃᖅᑐᑦ 
ᑐᑭᖃᖅᐳᖅ ᐃᒪᓐᓇ, ᐊᑐᖅᑕᐅᔭᕆᐊᖃᓪᓚᕆᒃᑐᒥᒃ ᐱᓕᕆᔾᒧᑎᒥᒃ ᐋᖅᑭᒃᓯᔪᒥᒃ 
ᖃᓄᐃᓕᐅᕆᐊᖃᕐᓂᕐᒥᒃ ᑕᒪᓐᓇᓗ ᒪᓕᒐᕐᒥᒃ ᓴᙱᓂᖃᖅᖢᓂ, ᓴᖅᑭᑎᑕᐅᓪᓗᓂ ᓄᓇᕗᑦ 
ᒐᕙᒪᖓᓂᑦ. 

ᒪᓕᑦᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ 
ᑐᑭᖃᖅᐳᖅ ᐃᒪᓐᓇ, ᑎᑎᕋᖅᓯᒪᔪᖅ ᐋᖅᑭᒃᓱᖅᑕᐅᓯᒪᔪᖅ ᑲᑐᔾᔭᐅᓪᓗᓂ ᓄᓇᕗᑦ ᒐᕙᒪᖓᓐᓂᑦ 
ᓄᓇᕗᑦ ᑐᙵᕕᒃᑯᑦ ᑎᒥᖓᓂᓪᓗ ᐅᖃᐅᓯᖃᖅᖢᓂ ᑎᑭᑕᐅᔪᒪᔪᓂᒃ, ᖃᓄᖅ ᐊᖏᑎᒋᓂᖓᓂᒃ, 
ᑭᒡᓕᒋᔭᖏᑦ ᖃᖓᒃᑰᕋᔭᕐᓂᖓᓗ ᓂᕈᐊᖅᑕᐅᓯᒪᔫᑉ ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᒃᑯᓪᓘᓐᓃᑦ 
ᐱᒋᐊᖅᑕᐅᓯᒪᔪᖅ ᖃᓄᕐᓗ ᐊᑐᖅᑕᐅᓇᔭᖅᑐᕐᓗ ᐃᓚᐅᓂᐊᕐᓗᓂ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ 
ᐊᓯᖏᓐᓄᓪᓗ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓈᒻᒪᒃᑳᖓᑕ, ᑕᒪᐃᑎᒍᑦ ᐱᑐᐃᓐᓇᐅᙱᑦᑐᑦ 
ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᕐᓄᓪᓘᓐᓃᑦ ᐱᒋᐊᖅᑕᐅᓯᒪᔪᒧᑦ ᓇᓗᙱᑦᑎᐊᕈᒪᓂᕐᒧᑦ 
ᑐᑭᖃᑦᑎᐊᖅᑐᒥᒃ ᐃᓚᐅᒐᓗᐊᕐᒪᖔᑕ. 
 
ᐱᓕᕆᐊᑦ ᑲᒪᒋᔭᒃᓴᓪᓗ  
 
ᒥᓂᔅᑕ 
ᓯᕗᓕᖅᑎ, ᒥᓂᔅᑕᐅᓂᕐᒥᓄᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᓵᑕᒃᓴᐅᕗᖅ 
ᓯᕗᓕᖅᑎᑦ ᑲᑎᒪᔨᓄᑦ ᐊᑐᓕᖅᑎᑕᐅᔪᓄᑦ ᑖᔅᓱᒪᓂ ᐊᑐᐊᒐᕐᒥ.  
 
ᒥᓂᔅᑕᐅᑉ ᑐᒡᓕᐊ 
ᒥᓂᔅᑕᐅᑉ ᑐᒡᓕᐊ ᒐᕙᒪᓕᕆᔨᒃᑯᓐᓂᑦ ᑲᒪᒋᔭᒃᓴᖃᖅᐳᖅ ᒥᓂᔅᑕᒧᑦ ᐊᐅᓚᑦᑎᓂᕐᒥᒃ 
ᐊᑐᓕᖅᑎᑦᑎᓂᕐᒥᒡᓗ ᑖᔅᓱᒥᖓ ᐊᑐᐊᒐᕐᒥᒃ. 
 
ᒥᓂᔅᑕᐃᑦ ᑐᒡᓕᐊᑕ ᐊᖓᔪᖅᑳᖓ 
ᒥᓂᔅᑕᐃᑦ ᑐᒡᓕᖏᑦᑕ ᐊᖓᔪᖅᑳᖏᑦ ᑲᒪᒋᔭᒃᓴᖃᖃᑦᑕᕐᓂᐊᖅᐳᑦ ᓇᓗᙱᑦᑎᐊᕐᓂᕐᒥᒃ 
ᐱᓕᕆᕝᕕᒋᔭᖏᑦ ᐅᑭᐅᖅᑕᖅᑐᒥᓘᓐᓃᑦ ᐊᕕᒃᓯᒪᓂᕐᒥ ᑯᐊᐳᕇᓴᒋᔭᐅᔪᖅ ᒪᓕᒡᓗᓂ ᑕᒪᑐᒧᖓ 
ᐊᑐᐊᒐᕐᒧᑦ, ᐃᖅᑲᓇᐃᔭᖅᑎᓂᓗ ᐃᓚᐅᔭᕆᐊᖃᖅᑎᖦᖢᓂᒋᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ, 
ᑕᐃᒪᐃᑦᑕᕆᐊᖃᕌᖓᒥᒡᓗ, ᐊᓯᖏᓐᓄᑦ ᓇᓗᓇᐃᖅᑕᐅᓯᒪᔪᓄᑦ ᐃᓄᖕᓂᑦ ᑲᑐᔾᔨᖃᑎᒌᖑᓂᖏᓐᓂᒃ. 
 
ᐃᓅᓂᕗᑦ ᒥᓂᔅᑕᐅᑉ ᑐᒡᓕᐊᑕ ᑲᑎᒪᔨᕋᓛᒃᑲᓐᓂᖏᑦ 
ᑖᒃᑯᐊ ᑲᑎᒪᔨᕋᓛᑦ, ᑲᑎᒪᑎᑕᐅᕙᒃᖢᑎᒃ ᒥᓂᔅᑕᐅᑉ ᑐᒡᓕᐊᓄᑦ ᐃᓕᖅᑯᓯᓕᕆᔨᒃᑯᓐᓂ 
ᑲᑎᒪᑎᑕᐅᒃᑲᓐᓂᖅᐸᒃᖢᑎᒡ; ᒥᓂᔅᑕᐅᑉ ᑐᒡᓕᐊᓄᑦ ᒐᕙᒪᓕᕆᔨᒃᑯᓐᓂᑦ, ᑐᓴᐅᒪᑎᑕᐅᓂᐊᖅᐳᑦ 
ᐱᓕᕆᐊᖑᔪᓄᑦ ᑖᔅᓱᒪ ᐊᑐᐊᒐᐅᑉ ᐊᑖᒍᑦ, ᑕᒪᓐᓇ ᐃᓚᖃᕐᓗᓂ ᐊᑐᓕᖅᑎᑦᑎᓂᕐᒥᒃ ᐊᑐᐊᒐᓂᒃ 
ᐊᑐᖅᑕᐅᔭᕆᐊᓕᖕᓂᒃ ᒐᕙᒪᒃᑯᓐᓂᓕᒫᖅ. 
 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ 
ᓄᓇᕗᒻᒥ ᐃᓅᓯᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒃᑕᐅᓯᒪᕗᑦ ᐅᑯᑎᒎᓇᖅ,  ᑎᑎᕋᖅᓯᒪᔪᑎᒍᑦ 32−ᑯᑦ 
ᐃᑲᔪᕐᓂᐊᕐᓗᑎᒃ ᐃᓄᖕᓂᒃ ᑐᓯᓇᖅᓯᑎᑦᑎᖁᓪᓗᒋᑦ ᐅᔾᔨᕐᓇᖅᓯᑎᑦᑎᖁᓪᓗᒋᓪᓗ 
ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᒃᑯᓐᓄᓪᓗ ᐱᕙᓪᓕᐊᓂᕐᒧᑦ ᑐᕌᕆᔭᐅᔪᓄᑦ ᑎᑭᑕᐅᔪᒪᔪᓄᓪᓗ. 
ᑖᔅᓱᒪ ᐊᑐᐊᒐᐅᑉ ᐊᑖᒍᑦ, ᐃᓕᓴᖅᓯᔪᖃᖅᐳᖅ ᓄᓇᕗᑦ ᑐᙵᕕᒃᑯᑦ ᑎᒥᖓ ᐱᓕᕆᐊᒃᓴᒥᒃ  
ᑲᒪᒋᔭᒃᓴᖏᓐᓂᒡᓗ ᑲᑎᒪᔩᑦ ᐱᓕᕆᐊᖃᓕᖅᐳᑦ. ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐃᓚᖃᖅᐳᖅ 
ᐃᓚᒋᔭᐅᔪᓂᑦ ᐊᕕᒃᓯᒪᓂᕐᓂ ᐅᑭᐅᖅᑕᖅᑐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. 

ᐊᐅᓚᑦᑎᔨᒻᒪᕆᒃ, ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᒻᒪᓗ ᒥᓂᔅᑕᐅᑉ ᑐᒡᓕᐊᓄᑦ ᒐᕙᒪᓕᕆᔨᒃᑯᓐᓂ 
ᐊᐅᓚᑦᑎᔨᒻᒪᕆᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ ᐱᓪᓗᐊᑕᐅᕗᖅ ᖃᐅᔨᒋᐊᕐᕕᐅᔪᓐᓇᖅᖢᓂ 
ᒥᓂᔅᑕᐅᑉ ᑐᒡᓕᐊᓄᑦ ᒐᕙᒪᓕᕆᔨᒃᑯᓐᓂ, ᑖᒃᑯᐊᓗ ᑲᑎᒪᖃᑦᑕᑐᐃᓐᓇᕆᐊᖃᖅᖢᑎᒃ ᐱᓇᓱᐊᕈᓰᒃ 
ᒪᕐᕉᒃ ᐊᓂᒍᕌᖓᑎᒃ. ᐊᖏᖃᑎᒌᒍᑕᐅᓯᒪᔪᑦ ᖃᖓᒃᑰᕐᓂᖏᑦ ᑭᐅᓯᓂᐊᕐᓗᓂ ᑐᙵᓱᒃᑎᑕᐅᓂᕐᓂ 
ᑕᐃᒪᐃᖁᔭᐅᑐᐃᓐᓇᕆᐊᖃᖅᐳᑦ ᓇᓗᓇᐃᖅᑕᐅᓪᓚᕆᒡᓗᑎᒡᓗ ᑕᒪᒃᑯᓇᓂ ᑲᑎᒪᓂᕆᔭᐅᔪᓂ. 
 
ᐊᓪᓚᕝᕕᓕᕆᔨᒻᒪᕆᒃ, ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᒻᒪᓗ ᒥᓂᔅᑕᐅᑉ ᑐᒡᓕᐊᑕ ᑐᒡᓕᖓᓄᑦ  
ᒐᕙᒪᓕᕆᔨᒃᑯᓐᓂ 
ᐊᓪᓚᕝᕕᓕᕆᔨᒻᒪᕆᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓂ ᐱᓪᓗᐊᑕᐅᓂᐊᖅᐳᖅ ᖃᐅᔨᒋᐊᕐᕕᐅᕙᒡᓗᓂ 
ᒥᓂᔅᑕᐅᑉ ᑐᒡᓕᐊᑕ ᑐᒡᓕᖓᓄᑦ ᖃᓄᐃᓕᐅᖅᐸᓪᓕᐊᓂᕐᒧᑦ ᐊᐅᓚᑦᑎᓂᕐᒥᒃ ᒐᕙᓚᓕᕆᔨᒃᑯᓐᓂ 
ᐊᒃᑐᐊᓂᖃᕐᓗᓂ ᐊᑐᓕᖅᑎᑕᐅᓂᖓᓂᒃ ᑖᔅᓱᒪ ᐊᑐᐊᒐᐅᑉ. 
 
ᑐᑭᒧᐊᖅᑎᑦᑎᔨ ᐊᑐᐊᒐᓕᕆᓂᕐᒧᑦ, ᒐᕙᒪᓕᕆᔨᒃᑯᑦ 
ᑐᑭᒧᐊᖅᑎᑦᑎᔨ ᐊᑐᐊᒐᓕᕆᓂᕐᒧᑦ ᒐᕙᒪᓕᕆᔨᒃᑯᓐᓂ ᑲᒪᒋᔭᒃᓴᖃᖅᐳᖅ ᐱᑎᑦᑎᕙᖕᓂᕐᒥᒃ 
ᐊᑕᐅᓯᑦᑕᐃᓐᓇᕐᒥᑦ ᐊᐅᓚᑦᑎᕙᖕᓂᕐᒥᒃ ᐊᑐᐊᑐᒐᕐᓂᒃ ᐋᖅᑭᒃᓱᐃᕙᓪᓕᐊᓂᕐᒧᑦ ᐱᓕᕆᐊᖑᔪᒥᒃ, 
ᐱᑎᑦᑎᑐᐃᓐᓇᕆᐊᖃᖅᖢᓂᓗ ᖃᐅᔨᑎᑦᑎᒃᑲᓐᓂᕐᓂᕐᒥᒃ ᓇᓕᐊᖕᓄᑐᐃᓐᓇᖅ ᓄᑖᓄᑦ ᓄᓇᕗᑦ 
ᒐᕙᒪᒃᑯᖏᓐᓂ ᐊᑕᐅᒐᓄᑦ ᑐᑭᒧᐊᖅᑎᑦᑎᔨᓂᑦ ᑐᕌᕆᔭᐅᔪᓄᑦ ᑖᔅᓱᒧᖓ ᐊᑐᐊᒐᕐᒧᑦ 
ᐊᑐᓕᖅᑎᑕᐅᓂᖓᓄᓪᓗ. 
 
ᑐᑭᒧᐊᖅᑎᑦᑎᔩᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ ᓄᓇᕗᑦ ᒐᕙᒪᖓᒃᑯᓐᓂᓗ ᐱᓕᕆᕝᕕᒋᔭᐅᔪᓂ 
ᑐᑭᒧᐊᖅᑎᑦᑎᔩᑦ ᐊᑐᐊᒐᓕᕆᓂᕐᒧᑦ 
ᐱᓕᕆᓂᕆᔭᐅᔪᒥ, ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐃᓄᓕᕆᓂᕐᒧᑦ ᐱᓕᕆᕝᕕᖓᑦ ᑲᒪᒋᔭᒃᓴᖃᖅᐳᖅ 
ᐃᓚᐅᓂᕐᒥᒃ ᓄᓇᕗᑦ ᒐᕙᒪᖓᑕ ᐱᓕᕆᕝᕕᒋᔭᖓᓂᒃ ᑐᑭᒧᐊᖅᑎᑦᑎᔨᓄᑦ ᐊᑐᐊᒐᕐᒥᒃ, 
ᑲᔪᓯᑎᑦᑎᓂᐊᕐᖢᓂᓗ ᖃᐅᔨᒋᐊᕐᕕᖃᕐᓂᕐᒥᒃ ᐱᑐᐃᓐᓇᐅᙱᑦᑐᓄᑦ ᐃᓅᖃᑎᖃᕐᓂᕐᒧᑦ 
ᐃᓕᖅᑯᓯᑐᖃᕐᓄᓪᓘᓐᓃᑦ ᐱᒋᐊᖅᑕᐅᓯᒪᔪᓄᑦ. 
 
ᒪᓕᒐᒃᓴᓂᒃ ᕿᒥᕐᕈᔩᑦ 
ᓄᓇᕗᑦ ᒐᕙᒪᖓᑕ ᐱᖁᔭᓕᕆᓂᕐᒧᑦ ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᑲᑎᒪᔨᕋᓛᑦ ᐅᑯᓂᙶᖅᖢᑎᒃ, 
ᑐᑭᒧᐊᖅᑎᑦᑎᔨᒋᔭᐅᔪᓂᑦ ᒐᕙᒪᓕᕆᔨᒃᑯᓐᓂᑦ, ᑮᓇᐅᔭᓕᕆᔨᒃᑯᓐᓂᑦ, ᒪᓕᒐᓕᕆᔨᒃᑯᓐᓂᑦ, 
ᐃᓕᖅᑯᓯᓕᕆᔨᒃᑯᓐᓂᑦ ᐸᐸᑦᑎᔨᒃᑯᓐᓂᓪᓗ. 
 
ᐊᑐᐊᒐᒃᓴᓂᒃ ᕿᒥᕐᕈᔩᑦ 
ᓄᓇᕗᑦ ᒐᕙᒪᖓᑕ ᐊᑐᐊᒐᓂᒃ ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᑲᑎᒪᔨᕋᓛᖏᑦ ᐅᑯᓇᙶᖅᖢᑎᒃ, 
ᑐᑭᒧᐊᖅᑎᑦᑎᔨᒋᔭᐅᔪᑦ ᒐᕙᒪᔨᕆᔨᒃᑯᓐᓂᑦ, ᑮᓇᐅᔭᓕᕆᔨᒃᑯᓐᓂᑦ, ᒪᓕᒐᓕᕆᔨᒃᑯᓐᓂᑦ, 
ᐃᓕᖅᑯᓯᓕᕆᔨᒃᑯᓐᓂᓪᓗ ᐸᐸᑦᑎᔨᒃᑯᓐᓂᓪᓗ. 
 
ᐊᑐᖅᑕᐅᔭᕆᐊᓖᑦ 
ᑖᓐᓇ ᐊᑐᐊᒐᖅ ᐃᓗᓕᖃᖅᐳᖅ ᐅᑯᓂᖓ ᑎᑎᕋᖅᓯᒪᓂᖏᓐᓂᒃ: 
 ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᑦ 
 ᐱᕙᒌᔭᖅᑕᐅᓯᒪᔪᑦ ᐱᒋᐊᖅᑕᐅᓯᒪᔪᑦ 

 ᐊᑐᐊᒐᓕᕆᓂᕐᒧᑦ ᐱᖁᔭᓂᒡᓗ ᕿᒥᕐᕈᐊᖅᓯᒃᑲᓐᓂᕐᓂᕐᒧᑦ ᑲᑎᒪᔨᕋᓛᑦ 
 ᐃᓅᖃᑎᒌᒃᑐᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᓪᓗ ᐱᕙᓪᓕᖓᓂᕐᒧᑦ ᑐᕌᕆᔭᖏᑦ ᑎᑭᑦᑐᒪᔭᖏᓪᓗ 
 ᓄᓇᕗᑦ ᒐᕙᒪᖓᑕ/ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐊᑐᖅᒐᓪᓕᐊᕙᒃᑕᖏᑦ 
 ᐊᑐᐊᒐᕐᓂᒃ ᐋᖅᑭᒃᓱᐃᕙᓪᓕᐊᓂᕐᒧᑦ ᑲᔪᓯᓂᕆᔭᐅᕙᒃᑐᖅ 
 ᐊᑐᐊᒐᓕᐊᖑᔪᒪᔪᓄᑦ ᐱᔾᔪᑎᓄᑦ ᑎᑎᕋᖅᓯᒪᔪᖅ 
 ᖃᓄᖅ ᐊᖏᑎᒋᓂᖏᑦ ᐃᓚᐅᓂᕆᔭᐅᔪᑦ 
 ᐊᑐᐊᒐᓄᑦ ᒪᓕᒋᐊᖃᖅᐸᒃᑐᓄᓪᓗ ᐱᒋᐊᖅᑕᐅᓯᒪᔪᑦ 
 ᐱᖁᔭᓕᕆᓂᕐᒧᑦ ᐱᒋᐊᖅᑕᐅᓯᒪᔪᑦ 

 
ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᑦ 
ᒐᕙᒪᓕᕆᔨᒃᑯᑦ ᐋᖅᑭᒃᓱᐃᑐᐃᓐᓇᕆᐊᖃᖅᐳᑦ ᒪᓕᒃᑕᐅᔭᕆᐊᓕᖕᓂᒃ ᐃᑲᔪᖅᑐᐃᓂᐊᕐᓗᑎᒃ 
ᐊᑐᓕᖅᑎᑕᐅᓂᖏᓐᓂᒃ. ᐱᓕᕆᕝᕕᒃ ᕿᓂᕐᓂᐊᖅᐳᖅ ᐃᓚᐅᓂᖏᓐᓂᒃ ᓄᓇᕗᑦ ᑐᙵᕕᒃᑯᑦ 
ᑎᒥᖓᑦ ᐋᖅᑭᒃᓱᐃᕙᓪᓕᐊᔪᖃᖅᑎᓪᓗᒍ ᓇᓕᖓᖕᓂᑐᐃᓐᓇᖅ ᒪᓕᒃᑕᐅᕙᓪᓕᐊᔭᕆᐊᓕᖕᓂᒃ. 
 
ᑕᕝᕙᓂ ᐊᑐᐊᒐᕐᒥ ᐊᔪᖅᑎᑦᑎᔪᖃᙱᓚᖅ ᓇᓕᐊᖕᓂᑐᐃᓐᓇᖅ ᓄᓇᕗᑦ ᒐᕙᒪᖓᑕ 
ᐱᓕᕆᕝᕕᔭᖓᓂᒃ ᐃᒪᐃᑎᑦᑎᔪᓐᓇᙱᖦᖢᓂ, ᐱᔾᔪᑎᖃᕐᓗᓂ ᐊᑐᓕᖅᑎᑦᑎᓂᕐᒥᒃ ᑖᔅᓱᒥᖓ 
ᐊᑐᐊᒐᕐᒥᒃ.  

 
ᑲᔪᓯᑎᑦᑎᔪᒪᓪᓗᒍ ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐃᓚᐅᓂᖓ ᐱᑐᐃᓐᓇᐅᙱᑦᑐᒥ ᐃᓅᖃᑎᒌᓂᕐᒧᑦ 
ᐃᓕᖅᑯᓯᑐᖃᒃᑯᓪᓘᓐᓃᑦ ᐱᒋᐊᖅᑕᐅᓯᒪᔪᒥᒃ, ᓄᓇᕗᑦ ᒐᕙᒪᖓ ᐱᑎᑦᑎᑐᐃᓐᓇᕆᐊᖃᖅᐳᖅ ᓄᓇᕗᑦ 
ᑐᙵᕕᒃᑯᑦ ᑎᒥᖓᓂᒃ ᑐᓴᖅᑕᐅᔪᒃᓴᓂᒃ ᐱᔭᐅᔭᕆᐊᓕᖕᓂᒃ ᐃᓚᐅᑎᑦᑎᓂᐊᕐᓗᓂ 
ᐊᑐᐊᒐᓕᕆᓂᕐᒧᑦ, ᐱᖁᔭᓕᕆᓂᕐᒧᑦ, ᐊᐅᓚᑦᑎᔾᔪᑕᐅᕙᒃᑐᓄᓪᓘᓐᓃᑦ ᐱᕙᓪᓕᐊᓂᕐᒥᒃ, 
ᒪᓕᒃᑐᖃᖅᖢᓂ ᓄᓇᕗᑦ ᒐᕙᒪᖓᑕ/ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᑐᓴᖅᑕᐅᔪᒃᓴᓄᑦ 
ᐊᒥᖅᑳᑲᑎᖃᕐᓂᕐᒥᒃ ᐊᖏᖃᑎᒌᒍᑎᒥᒃ. 
 
ᖃᓄᑐᐃᓐᓇᖅ ᑐᓴᖅᑕᐅᔪᒃᓴᐃᑦ ᐊᒥᖅᑳᕈᑕᐅᔪᑦ ᑖᔅᓱᒪ ᐊᑐᐊᒐᐅᑉ ᐊᑖᒍᑦ ᐃᓱᒪᒋᔭᐅᓂᐊᖅᐳᖅ 
ᖃᐅᔨᔭᐅᔭᕆᐊᖃᙱᓐᓂᖓᓂᒃ ᐱᕚᓪᓕᕈᑕᐅᓂᖓᓂᒡᓗ ᓇᓗᓇᐃᔭᖅᓯᒪᔪᑎᑐᑦ ᓄᓇᕗᑦ 
ᒐᕙᒪᖓᑕ/ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᑐᓴᖅᑕᐅᔪᒃᓴᓂᒃ ᐊᒥᖅᑳᕐᓂᕐᒧᑦ ᐊᖏᖃᑎᒌᒍᑎᖓᓂᒃ, 
ᐊᒥᖅᑳᕈᑕᐅᔪᓐᓇᙱᖦᖢᑎᒡᓗ ᐊᖏᓚᐅᙱᓐᓂᖏᓐᓂ ᓄᓇᕗᑦ ᒐᕙᒪᒃᑯᖏᑦ.  
 
ᑐᑭᓯᓇᖅᓯᑎᑦᑎᐊᒃᑲᓐᓂᕈᒪᓪᓗᒍ, ᓄᓇᕗᑦ ᒐᕙᒪᖓ ᐊᒥᖅᑳᕈᑎᖃᖃᑦᑕᔾᔮᙱᓚᖅ ᑐᓴᖅᑕᐅᔪᒃᓴᓂᒃ, 
ᐃᓚᒋᔭᐅᓗᑎᒃ ᑎᑎᕋᖃᑦᑕᐅᑎᔾᔪᑕᐅᓂᑯᑦ ᐊᓯᖏᓪᓗ ᑎᑎᕋᖅᓯᒪᔪᑦ, ᑕᒪᒃᑯᐊᓗ ᓴᐳᔾᔭᐅᓯᒪᓪᓗᑎᒃ 
ᐱᕚᓪᓕᕈᑕᐅᔪᓐᓇᖅᑐᓄᑦ, ᐃᓚᒋᔭᐅᓪᓗᓂ ᐱᓇᔪᒃᓯᒪᔪᓄᑦ−ᐊᑐᖅᑎᓄᑦ ᐱᕚᓪᓕᕈᑕᐅᔪᓐᓇᖅᑐᓄᑦ,  
ᒥᓂᔅᑕᐅᖃᑎᒌᑦ ᐱᕚᓪᓕᕈᑎᒋᔪᓐᓇᖅᑕᖏᓐᓄᑦ, ᑲᑎᒪᔨᕐᔪᐊᖑᓂᕐᒧᓪᓗ ᐱᕚᓪᓕᕈᑕᐅᔪᓐᓇᖅᑐᓄᑦ, 
ᑕᐃᒪᐃᑦᑐᑦ ᐱᕚᓪᓕᕈᑕᐅᔪᓐᓇᖅᑐᑦ ᐊᑐᖅᑎᑕᐅᔪᓐᓃᓪᓚᕆᒃᖢᓂ ᐱᕚᓪᓕᕈᑎᑖᖅᓯᒪᔪᒥᑦ. 
 
ᐊᓯᐊᒍᑦ ᓄᓇᕗᑦ ᑐᙵᕕᒃᑯᑦ ᑎᒥᖓᑕ, ᐊᕕᒃᓯᒪᓂᕐᓂ ᐅᑭᐅᖅᑕᖅᑐᒥ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᓯᖏᓪᓘᓐᓃᑦ ᐃᓄᖕᓄᑦ ᑲᑐᔾᔨᖃᑎᒌᑦ, ᐃᓚᐅᑐᐃᓐᓇᕆᐊᖃᖅᐳᑦ ᐃᓅᖃᑎᒌᓂ 
ᐃᓕᖅᑯᓯᑐᖃᕐᓄᓪᓘᓐᓃᑦ ᐱᒋᐊᖅᑕᐅᓯᒪᔪᓄᑦ, ᑕᒪᒃᑯᐊ ᑲᑐᔾᔨᖃᑎᒌᖑᔪᑦ ᐃᓱᒪᒋᔭᖃᖅᓯᒪᒃᐸᑕ 
ᑕᒪᑐᒥᖓ ᐱᒋᐊᖅᑕᐅᓯᒪᔪᒥᒃ, ᐊᑐᓕᖅᑎᑕᐅᑐᐃᓐᓇᕆᐊᖃᖅᖢᓂᓗ ᑲᔪᓯᑎᑕᐅᓂᖓᓂ 

ᐊᒃᑐᐊᓂᓕᒃ ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᒃᑯᓪᓘᓐᓃᑦ ᐱᓕᕆᐊᖑᕙᒃᑐᓄᑦ 
ᐱᔨᑦᑎᕋᕐᓂᕆᔭᐅᕙᒃᑐᓄᓪᓘᓐᓃᑦ.   
 
ᓄᓇᕗᑦ ᒐᕙᒪᖓ ᐃᓕᓴᖅᓯᕗᑦ ᑖᒃᑯᐊ ᓄᓇᕗᑦ ᑐᙵᕕᒃᑯᑦ ᑎᒥᖓᑦ 
ᐊᑐᖅᑎᑦᑎᙱᑐᐃᓐᓇᕆᐊᖃᖅᐳᑦ ᐃᓚᐅᓂᕐᒥᒃ ᐱᕙᓪᓕᐊᓂᕆᔭᐅᔪᒥ ᓇᓕᐊᖕᓄᑐᐃᓐᓇᖅ 
ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᕐᓄᓪᓘᓐᓃᑦ ᐱᒋᐊᖅᑕᐅᓯᒪᔪᒧᑦ ᑎᑎᕋᖅᓯᒪᔪᑎᒍᑦ ᓄᓇᕗᑦ 
ᒐᕙᒪᖓᓂᒃ ᖃᐅᔨᑎᑦᑎᓗᑎᒃ, ᐲᑐᐃᓐᓇᕆᐊᖃᖅᐸᒃᖢᑎᒡᓗ ᑕᐃᒪᓐᓇ ᐃᓚᐅᓂᕐᒥᒃ 
ᑎᑎᕋᖅᓯᒪᔪᑎᒍᑦ ᖃᐅᔨᑎᑦᑎᓂᒃᑯᑦ. 
 
ᐱᑕᖃᙱᑉᐸᑦ ᑭᐅᓂᕆᔭᐅᔪᒥᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ ᓇᓗᓇᐃᖅᑕᐅᓯᒪᔪᑎᒍᑦ ᐅᓪᓗᖅ 
ᑭᖑᓪᓕᖅᐹᕆᔪᓐᓇᖅᑕᖏᑎᒍᑦ, ᓄᓇᕗᑦ ᒐᕙᒪᖓ ᑐᑭᖃᓕᖅᑎᑦᑎᓂᐊᖅᐳᑦ ᑭᐅᔭᐅᙱᑦᑐᒥᒃ 
ᐅᖓᕙᕆᐊᖅᑎᑦᑎᔪᒪᓂᕐᒥᒃ ᐅᓪᓗᖓᓂᒃ ᑭᖑᓪᓕᖅᐹᖑᔪᓐᓇᖅᑐᒥᑦ, ᐅᕝᕙᓘᓐᓃᑦ ᐱᑕᖃᙱᑉᐸᑦ 
ᖃᓄᑐᐃᓐᓇᖅ ᑭᐅᓂᕆᔭᐅᔪᒥᒃ, ᑭᐅᓂᐅᓗᓂ ᓇᓗᓇᐃᖅᓯᓗᓂ ᐱᒋᐊᖅᑕᐅᔪᒪᔪᒥᒃ ᑕᒪᓐᓇᓗ 
ᐃᓚᐅᑎᑦᑎᔭᕆᐊᖃᙱᓪᓗᓂ. 
 
ᐱᔪᒪᔭᐅᒃᐸᑕ, ᒐᕙᒪᓕᕆᔨᒃᑯᑦ ᐃᓚᐅᓕᑐᐃᓐᓇᕆᐊᖃᖅᐳᑦ ᐅᖃᖃᑎᒌᖕᓂᕆᔭᐅᔪᓂ ᐃᓚᐅᓂᕐᒧᓪᓗ 
ᑖᒃᑯᓄᖓ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᒻᒪᓗ ᐱᓕᕆᕝᕕᒋᔭᐅᔪᑦ ᓇᐅᒃᑯᑐᐃᓐᓇᑦᑎᐊᖅ 
ᐊᑐᐊᒐᕐᓂᑦ ᐱᕙᓪᓕᐊᓂᕐᒧᑦ ᑲᔪᓯᓂᕆᔭᐅᔪᒥ. 
 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᒻᒪᓗ ᓄᓇᕗᑦ ᒐᕙᒪᖓ ᐃᓱᒪᒋᔭᖃᕐᓂᐊᖅᐳᒃ ᐅᖃᐅᓯᕐᓄᑦ 
ᑐᑭᓕᐅᖅᑕᐅᔭᕆᐊᓕᖕᓄᓪᓗ ᐱᔭᐅᔭᕿᐊᖃᓕᕌᖓᑕ ᑲᔪᓯᓂᖃᑦᑎᐊᖅᑐᒥ ᐊᑐᓕᖅᑎᑦᑎᓂᐊᕐᓗᑎᒃ 
ᑖᔅᓱᒥᖓ ᐊᑐᐊᒐᕐᒥᒃ. 
 
ᐱᕙᒌᔭᖅᑕᐅᓯᒪᔪᑦ ᐱᒋᐊᖅᑕᐅᓯᒪᔪᑦ 
ᒐᕙᒪᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐳᑦ ᐱᓕᕆᕝᕕᖕᓂᒃ ᐊᕕᒃᓯᒪᓂᕐᒥᓗ ᐅᑭᐅᖅᑕᖅᑐᒥ 
ᑯᐊᐳᕇᓴᒋᔭᐅᔪᓂᒃ ᐋᖅᑭᒃᓱᐃᔪᒪᓪᓗᑎᒃ ᐅᓪᓗᖅᓯᐅᑎᒥᒃ ᐱᕙᒌᔭᖅᑕᐅᓯᒪᔪᓄᑦ 
ᐱᒋᐊᖅᑕᐅᓂᐊᖅᑐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᑐᙵᕕᒋᔭᐅᔪᖅ ᐱᕙᒌᔭᖅᑕᐅᓯᒪᔪᓄᑦ ᐱᒋᐊᖅᑕᐅᓯᒪᔪᓄᑦ ᐊᑐᕋᔪᒃᐸᒃᐳᖅ ᒐᕙᒪᒃᑯᑦ 
ᐱᔭᒃᓴᕆᔭᖏᓐᓂᒃ, ᓇᖕᒥᓂᖃᕐᓂᕐᒧᑦ ᐱᕙᒌᔭᖅᑕᐅᓯᒪᔪᓄᑦ, ᐱᓕᕆᕝᕕᖕᒥ/ᒥᓂᔅᑕᓂ 
ᓯᕗᓪᓕᖅᐸᐅᔾᔭᐅᓯᒪᔪᑦ, ᐊᒥᖅᑳᕈᑕᐅᔪᑦ ᓯᕗᓪᓕᖅᐸᐅᔾᔭᐅᓯᒪᔪᑦ ᑖᒃᑯᓇᓂ ᓄᓇᕗᑦ 
ᒐᕙᒪᖓᑕ/ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐊᑐᖅᐸᓪᓕᐊᓇᔭᖅᑕᖏᓐᓂᒃ ᓴᖅᑭᑦᑐᓂᒃ ᓯᓚᑖᒍᑦ 
ᑕᒪᒃᑯᐊ ᑲᔪᓯᓂᕆᔭᐅᕙᒃᑐᑦ. 
 
ᐅᓪᓗᖅᓯᐅᑎ ᓴᖅᑭᑎᑦᑎᓂᐊᖅᐳᑦ ᐱᖁᑎᓂᒃ ᑕᒪᐃᑕ ᐊᑐᓂᑦ ᐱᓕᕆᕝᕕᒋᔭᐅᔪᑦ ᐱᕙᒌᔭᖅᑕᖏᓐᓂᒃ 
ᐱᕚᓪᓕᖅᑎᑦᑐᒪᓪᓗᒋᑦ 6−ᓂ ᑕᖅᑭᓂ ᐱᓕᕆᕝᕕᐅᓂᐊᖅᑐᒥ. ᐅᓪᓗᖅᓯᐅᑎ ᐱᕙᒌᔭᖅᑕᐅᓯᒪᔪᓄᑦ 
ᐱᒋᐊᖅᑕᐅᓯᒪᔪᓄᑦ ᐊᑐᖅᑕᐅᓂᐊᖅᐳᖅ ᐱᕙᒌᔭᕐᓂᕐᒧᑦ ᐱᔾᔪᑕᐅᔪᓄᑐᐊᖅ 
ᐊᒥᖅᑳᕈᑕᐅᓂᐊᖅᖢᑎᒡᓗ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ ᕿᒥᕐᕈᐊᖅᑕᐅᒃᑲᓐᓂᖁᔭᐅᓪᓗᑎᒃ.  
ᐃᓕᓴᖅᓯᓯᒪᔪᖃᖅᐳᖅ ᑖᓐᓇ ᐱᕙᒌᔭᕐᓂᕐᒧᑦ ᐅᓪᓗᖅᓯᐅᑎ ᐋᖅᑭᒋᐊᖅᑕᐅᑐᐃᓐᓇᕆᐊᖃᖅᐳᖅ 
ᑕᐃᒪᐃᑦᑕᕆᐊᖃᖅᐸᑦ ᐊᒃᑐᐊᓂᖃᖁᓪᓗᒍ ᐊᓯᔾᔨᖅᐸᓪᓕᐊᔪᓄᑦ ᖃᓄᐃᓕᖓᓂᕆᕙᐅᔪᓄᑦ. 

ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᑐᙵᓱᒃᑎᑕᐅᓂᐊᖅᐳᑦ ᖃᐃᖁᔭᐅᓗᑎᒃ ᐱᕕᒃᓴᖃᖅᑎᑕᐅᓗᑎᒡᓗ 
ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᐱᕙᒌᔭᖅᑕᐅᓯᒪᔪᓂᒃ ᑎᑎᕋᖅᓯᒪᔪᓂᒃ ᐱᒋᐊᖅᑕᐅᓯᒪᔪᓄᑦ, 
ᓇᓗᓇᐃᖅᓯᓗᑎᒡᓗ ᓇᓕᐊᒃ ᐱᒋᐊᖅᑕᐅᓯᒪᔪᖅ ᐃᓱᒪᒋᔭᖃᑐᐃᓐᓇᕆᖃᕐᒪᖔᑦ ᐃᓅᓯᖃᖅᐸᖕᓂᕐᒧᑦ 
ᐃᓕᖅᑯᓯᑐᖃᕐᓄᓪᓗ ᐱᒋᐊᖅᑕᐅᓯᒪᓗᓂ, ᓇᓕᐊᖕᓂᒃ ᐱᒋᐊᖅᑕᐅᓯᒪᔪᓂᒃ 
ᐃᓱᒪᒋᔭᖃᑐᐃᓐᓇᕆᐊᖃᕐᒪᖔᑦ ᐃᓚᐅᕝᕕᒋᔪᒪᓗᒍ ᐱᕙᓪᓕᐊᑎᑕᐅᓂᖓᓂ, ᖃᓄᕐᓗ 
ᐊᖏᑎᒋᓂᖓᓄᑦ ᐱᕙᒌᔭᖅᑕᐅᓯᒪᔪᖅ ᐃᓚᐅᓂᐅᓇᔭᖅᑐᖅ ᖃᐅᔨᒪᔭᐅᒃᐸᑦ. 
 
ᑕᒪᓐᓇ ᓇᓗᓇᐃᖅᑕᐅᕌᓂᑐᐊᖅᐸᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ, ᒐᕙᒪᓕᕆᔨᒃᑯᑦ 
ᐊᒥᖅᑳᕈᑎᖃᕐᓂᐊᖅᐳᑦ ᐅᓪᓗᖅᓯᐅᑎᒥᒃ ᐱᕙᒌᔭᖅᑕᐅᓯᒪᔪᓄᑦ ᐱᒋᐊᖅᑕᐅᓯᒪᔪᓄᑦ ᐅᑯᓄᖓ, 
ᑐᑭᒧᐊᖅᑎᑦᑎᔨᒋᔭᐅᔪᓄᑦ ᐊᑐᐊᒐᕐᓄᑦ ᓄᓇᕗᑦ ᒐᕙᒪᒃᑯᖏᓐᓂ. ᐅᓪᓗᖅᓯᐅᑎ ᐱᕙᒌᔭᖅᑕᐅᓯᒪᔪᓄᑦ 
ᐱᒋᐊᖅᑕᐅᓯᒪᔪᓄᑦ ᐅᓪᓗᒥᒧᑦ ᐊᖑᒻᒪᑎᑎᑕᐅᓂᐊᖅᐳᖅ ᐱᓕᕆᖃᑎᒌᓂᓐᓇᖅᑐᑎᒍᑦ ᐅᑯᖕᓄᙵ, 
ᒐᕙᒪᓕᕆᔨᒃᑯᓐᓄᒃ, ᓄᓇᕗᑦ ᒐᕙᒪᖓᑕ ᐱᓕᕆᕝᕕᒋᔭᒥᓄᑦ, ᓄᓇᕗᑦ ᑐᙵᕕᒃᑯᑦ ᑎᒥᖓᓄᓪᓗ. 

 
ᑐᑭᒧᐊᖅᑎᑦᑎᔨ ᐊᑐᐊᒐᓕᕆᓂᕐᒧᑦ, ᒐᕙᒪᓕᕆᔨᒃᑯᓐᓂ ᕿᓂᕐᓂᐊᖅᐳᖅ ᑐᑭᒧᐊᖅᑎᑦᑎᔨᒥᒃ 
ᑲᑎᒪᖃᑎᖃᖃᑦᑕᕈᒪᓂᕐᒥᒃ ᖃᖓᙳᕌᖓᑦ, ᐃᓄᓕᕆᓂᕐᒧᑦ ᐱᕙᓪᓕᐊᑎᑦᑎᔨᓄᑦ, ᓄᓇᕗᑦ 
ᑐᙵᕕᒃᑯᑦ ᑎᒥᖓᓄᑦ ᐅᖃᐅᓯᖃᕐᓂᐊᕐᓗᑎᒃ ᕿᒥᕐᕈᐊᖅᓯᓂᐊᕐᓗᑎᒡᓗ ᐱᑕᖃᓕᑐᐃᓐᓇᕆᐊᓕᖕᓄᑦ 
ᐃᓅᖃᑎᒌᒃᐸᖕᓂᕐᒥ ᐃᓕᖅᑯᓯᑐᖃᒃᑯᓪᓘᓐᓃᑦ ᐱᒋᐊᖅᑕᐅᓯᒪᔪᓄᑦ. ᑲᑎᒪᓂᕆᔭᐅᔪᖅ 
ᑲᔪᓯᑎᑦᑎᔪᒪᓂᐅᕗᖅ ᑲᔪᓯᕙᓪᓕᐊᓂᐅᕙᒃᑐᓂᒃ ᓇᐅᑦᑎᖅᓱᕐᓗᒍᓗ ᐱᕙᓪᓕᐊᓂᕆᔭᐅᔪᖅ 
ᐃᓚᐅᓂᕐᒧᑦ ᐱᒋᐊᖅᑕᐅᓯᒪᔪᓄᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᒃ. 
 
ᐃᓕᓴᖅᓯᔪᖃᖅᐳᖅᐱᑐᐃᓐᓇᐅᙱᑦᑐᑎᒍᑦ ᖃᓄᐃᓕᖓᓂᕆᔭᐅᔪᑎᒍᑦ, ᐱᑕᖃᑐᐃᓐᓇᕆᐊᓕᒃ 
ᑐᐊᕕᕐᓇᖅᑐᓂᒃ ᒥᓂᔅᑕᐅᖃᑎᒌᓂᑦ ᐱᓕᕆᐊᖑᓯᑲᐅᑎᒋᔭᕆᐊᖃᖅᖢᑎᒃ ᐋᖅᑭᒃᓯᒪᓕᖅᑎᑕᐅᓗᑎᒃ 
ᖃᓄᐃᓕᐅᕆᐊᖃᕐᕕᐅᓗᑎᒡᓘᓐᓃᑦ, ᑭᑭᑕᐅᓯᒪᓂᐊᖅᖢᑎᒡᓗ ᐊᑐᖅᑕᐅᔭᕆᐊᓕᖕᓂᑦ ᑕᕝᕙᓂ 
ᐊᑐᐊᒐᕐᒥ. ᒐᕙᒪᓕᕆᔨᒃᑯᑦ ᖃᐅᔨᑎᑦᑎᓂᐊᖅᐳᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᒃ 
ᑕᐃᒪᐃᑦᑐᖅᑕᖃᕐᓂᖅᐸᑦ. 
 
ᐊᑐᐊᒐᓕᕆᓂᕐᒧᑦ ᐱᖁᔭᓂᒡᓗ ᕿᒥᕐᕈᐊᖅᓯᒃᑲᓐᓂᕐᓂᕐᒧᑦ ᑲᑎᒪᔨᕋᓛᑦ 
ᒐᕙᒪᓕᕆᔨᒃᑯᑦ ᑲᒪᒋᔭᒃᓴᖃᖅᐳᑦ ᐱᑎᑦᑎᕙᖕᓂᕐᒥᒃ ᒐᕙᒪᒃᑯᓐᓂᓕᒫᖅ ᐊᑐᐊᒐᕐᓂᒃ 
ᐱᖁᔭᓕᐅᖅᐸᓪᓕᐊᓂᕐᒧᓪᓗ ᐊᐅᓚᑦᑎᓂᕐᒥᒃ ᓄᓇᕗᑦ ᒐᕙᒪᒃᑯᖏᓐᓂ. ᑕᒪᒃᑯᐊ ᐊᐅᓚᑦᑎᓂᕐᒧᑦ 
ᐱᓕᕆᐊᖑᕙᓪᓕᐊᔪᑦ ᐃᓚᖃᕐᓂᐊᖅᐳᑦ ᐃᓂᓪᓗᐊᑕᕐᓂᒃ ᓄᓇᕗᑦ ᒐᕙᒪᒃᑯᖏᓐᓂ 
ᖃᐅᔨᒪᑦᑎᐊᕈᒪᓂᕐᒧᑦ ᐊᑕᒌᑦᑎᐊᖅᖢᑎᒃ ᐱᓕᕆᐊᖃᕋᓗᐊᕐᒪᖔᑕ. 
 
ᓄᓇᕗᑦ ᒐᕙᒪᖓ ᐊᐅᓚᑦᑎᓂᐊᖅᐳᑦ ᐊᑐᐊᒐᕐᒥᒃ ᐱᖁᔭᕐᓂᒡᓗ ᐋᖅᑭᒃᓱᐃᕙᓪᓕᐊᓂᕐᒧᑦ 
ᕿᒥᕐᕈᐊᖅᓯᒃᑲᓐᓂᕐᓂᕐᒧᑦ ᑲᔪᓯᓂᕆᔭᐅᕙᒃᑐᓂᒃ ᑖᒃᑯᓇᓂᑦᑕᐃᓐᓇᖅ ᑐᑦᑕᕐᕕᓪᓗᐊᑕᕐᒥ 
ᑲᑎᒪᔨᕋᓛᑎᒍᑦ ᑭᒡᒐᖅᑐᐃᔨᖃᕐᓗᑎᒃ ᒐᕙᒪᓕᕆᔨᒃᑯᓐᓂᑦ, ᐃᓕᖅᑯᓯᓕᕆᔨᒃᑯᓐᓂᑦ, 
ᑮᓇᐅᔭᓕᕆᔨᒃᑯᓐᓂᑦ, ᒪᓕᒐᓕᕆᔨᒃᑯᓐᓂᓪᓗ. 
 
ᐱᖁᔭᓕᐅᕐᓂᕐᒧᑦ ᐱᕙᓪᓕᐊᓂᕐᒧᑦ ᐊᐅᓚᑦᑎᓂᕐᒧᑦ, ᑖᒃᑯᓇᓂᑦᑕᐃᓐᓇᖅ ᐅᖃᐅᔾᔪᐃᔨᓂᒃ 
ᑲᑎᒪᔨᕋᓛᓂᒃ ᐱᑕᖃᖅᐳᖅ ᐅᑯᐊᖑᓪᓗᑎᒡᓗ, ᒪᓕᒐᒃᓴᓂᒃ ᕿᒥᕐᕈᔩᑦ, ᑖᒃᑯᐊᓗ ᐃᓚᖃᖅᖢᑎᒃ 
ᑭᒡᒐᖅᑐᐃᔨᓂᒃ ᑐᑦᑕᕐᕕᓪᓗᐊᑕᕐᒥᑦ ᐱᓕᕆᕝᕕᒋᔭᐅᔪᓂᑦ. ᒪᓕᒐᒃᓴᓂᒃ ᕿᒥᕐᕈᔩᑦ ᐱᓕᕆᐊᖃᖅᐸᒃᐳᑦ 



ᐋᖅᑭᒋᐊᖅᑕᐅᔪᖅ: ᒫᑦᓯ 1, 2021  ᒪᒃᐱᖅᑐᒐᖅ 11 28−ᖑᑎᓪᓗᒋᒃ 
ᐊᑐᕈᓐᓇᐃᓪᓕᑎᑕᐅᓇᔭᕐᓂᖓᑕ ᐅᓪᓗᖓ: ᑎᓯᐱᕆ 18, 2024 

ᐅᖃᐅᔾᔪᐃᔨᐅᓪᓗᑎᒃ ᑲᑎᒪᔨᕋᓛᖑᓪᓗᑎᒃ ᕿᒥᕐᕈᐊᖅᑕᐅᕙᖕᓂᖏᓐᓄᑦ ᐊᓯᔾᔨᒋᐊᒐᒃᓴᐅᔪᑦ 
ᐱᖁᔭᓕᐅᕐᓂᕐᒧᑦ ᐱᒋᐊᖅᑕᐅᓯᒪᔪᑦ ᐃᓱᒪᒋᔭᐅᓪᓗᑎᒡᓗ ᓄᓇᕗᑦ ᒐᕙᒪᒃᑯᖏᓐᓂᑦ. ᑖᒃᑯᐊᑦᑕᐅᖅ 
ᑲᑎᓴᔨᕋᓛᑦ ᕿᒥᕐᕈᐊᖅᓯᒃᑲᓐᓂᕐᓂᐊᕆᕗᑦ ᐊᓯᔾᔨᒋᐊᒐᒃᓴᐅᔪᓂᒃ ᒪᓕᒃᑕᖃᕆᐊᖃᕐᓂᕐᒧᓪᓗ 
ᐊᓯᔾᔨᖅᑕᐅᔪᓂᒃ ᐃᓱᒪᒋᔭᐅᔪᓂᒃ. 
 
ᐊᑐᐊᒐᓕᐅᕐᓂᕐᒧᑦ ᐊᐅᓚᑦᑎᕝᕕᖃᕐᓂᕐᒧᑦ, ᓄᑖᒥᒃ ᑲᑎᒪᔨᕋᓛᓂᒃ ᐋᖅᑭᒃᓯᔪᖃᕐᓂᐊᖅᐳᖅ ᐅᑯᓂᖓ 
− ᐊᑐᐊᒐᒃᓴᓂᒃ ᕿᒥᕐᕈᔩᑦ. ᒪᓕᒐᒃᓴᓂᒃ ᕿᒥᕐᕈᔩᑦ ᐱᓕᕆᐊᖃᕐᓂᐊᖅᐳᑦ ᑖᒃᑯᓇᓂᑦᑕᐃᓐᓇᖅ 
ᐅᖃᐅᔾᔪᐃᔨᐅᓪᓗᑎᒃ ᑲᑎᒪᔨᕋᓛᖑᓪᓗᑎᒃ ᕿᒥᕐᕈᐊᖅᑕᐅᕙᖕᓂᖏᓐᓄᑦ ᐊᓯᔾᔨᒋᐊᒐᒃᓴᐅᔪᑦ 
ᐱᖁᔭᓕᐅᕐᓂᕐᒧᑦ ᐱᒋᐊᖅᑕᐅᓯᒪᔪᑦ ᐃᓱᒪᒋᔭᐅᓪᓗᑎᒡᓗ ᓄᓇᕗᑦ ᒐᕙᒪᒃᑯᖏᓐᓂᑦ. 
 
ᐃᓅᖃᑎᒌᒃᑐᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᓪᓗ ᐱᕙᓪᓕᖓᓂᕐᒧᑦ ᑐᕌᕆᔭᖏᑦ ᑎᑭᑦᑐᒪᔭᖏᓪᓗ 
ᐃᓅᖃᑎᒌᓂ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᕝᕕᒃ ᐊᑐᖅᑕᐅᓪᓚᕆᖃᑦᑕᕐᓂᐊᖅᐳᖅ 
ᑲᔪᓯᑎᑦᑎᖁᔭᐅᓗᓂ ᐅᖃᖃᑎᒌᖕᓂᕐᓂᒃ ᐃᓄᖕᓂᒃ ᑐᑭᓯᓇᖅᓯᑎᑦᑎᐊᕈᒪᓪᓗᒋᑦ 
ᐃᒡᓄᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᕐᓂᒡᓗ ᐱᕙᓪᓕᐊᑎᑦᑎᓂᕐᒧᑦ ᑐᕌᕆᔭᐅᔪᓂᒃ ᑎᑭᑕᐅᔪᒪᔪᓂᒡᓗ. 
ᐅᖃᖃᑎᖃᕐᓂᕐᒧᑦ ᓴᖅᑭᑎᑦᔪᑦ ᑲᑎᑕᐅᔾᓗᑎᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ ᑕᒪᑐᒧᖓ 
ᐱᔾᔪᑎᖃᕐᓗᑎᒃ ᐱᑎᑦᑎᑐᐃᓐᓇᕆᐊᖃᖅᐳᑦ ᐊᖏᓂᖅᓴᒥᒃ ᐱᔾᔪᑎᖃᕈᓐᓇᕐᓂᕐᒥᒃ ᓄᓇᕗᑦ ᒐᕙᒪᖓᑕ 
ᐱᓕᕆᕝᕕᒋᔭᖏᓐᓄᑦ ᐊᒃᑐᐊᓂᖃᖁᓪᓗᒋᑦ ᐃᓄᐃᑦ ᑐᕌᕆᔭᖏᓐᓂᒃ ᑎᑭᑦᑐᒪᔭᖏᓐᓂᒡᓗ 
ᐱᒋᐊᖅᑎᓯᒪᔭᒥᓂ. 
 
ᑕᑯᒃᑲᓐᓂᕈᓐᓇᕐᓂᕐᒥᒃ ᐱᔪᖃᑐᐃᓐᓇᕆᐊᖃᖅᐳᖅ ᐱᑎᑦᑎᔪᖃᕐᓗᓂ ᓄᓇᕗᑦ ᒐᕙᒪᒃᑯᖏᓐᓂᒃ 
ᐊᑐᖅᓯᔪᓐᓇᕐᓂᕐᒥᒃ ᑐᓴᖅᑕᐅᔪᒃᓴᓂᑦ ᐊᑐᖅᑕᐅᕙᒃᑐᓂᒃ ᐃᓅᖃᑎᒌᒃᐸᖕᓂᕐᒧᑦ ᐱᕙᓪᓕᐊᓂᕐᒧᑦ 
ᐱᓕᕆᕝᕕᒋᔭᐅᔪᒥ ᐅᖃᖃᑎᖃᖅᑎᓪᓗᒋᑦ ᐃᓄᖕᓂᒃ ᐃᑲᔪᕈᒪᓪᓗᒋᑦ ᓇᓗᓇᐃᖅᓯᑦᑎᐊᕐᓂᕐᒥᒃ 
ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᕐᓄᓪᓗ ᐱᕙᓪᓕᐊᓂᕐᒧᑦ ᑐᕌᕆᔭᖏᓐᓄᑦ ᑎᑭᑦᑐᒪᔭᖏᓐᓄᓪᓗ: 

(ᐃ) ᑲᔪᓯᑎᑦᑎᓗᑎᒃ ᖃᐅᔨᓴᕐᓂᕐᒥᒃ ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᕐᓄᓪᓗ 
ᐃᓱᒪᒋᔭᒃᓴᓄᑦ; 

(ᐱ) ᑎᑎᕋᖅᓯᒪᓕᖅᑎᓪᓗᒋᑦ ᑐᓂᐅᖅᑲᐅᑎᒋᓗᒋᓪᓗ ᑐᓴᖅᑕᐅᔪᒃᓴᐃᑦ 
ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᕐᓄᓪᓗᓗ ᐃᓱᒪᒋᔭᒃᓴᓂᒃ ᐃᓄᓄᑦ, ᒐᕙᒪᒃᑯᓐᓄᑦ 
ᑭᒃᑯᑐᐃᓐᓇᓄᓪᓗ; 

(ᑏ) ᐅᖃᖃᑎᖃᕐᓗᑎᒃ ᐱᓕᕆᖃᑎᖃᕐᓗᑎᒡᓗᒋᓪᓗ ᓄᓇᓕᖕᒥᐅᓂᒃ, ᐅᑭᐅᖅᑕᖅᑐᒥ 
ᐊᕕᒃᓯᒪᓂᕐᓂᒃ,  ᐅᑭᐅᖅᑕᖅᓕᒫᒧᑦ ᐊᕕᒃᓯᒪᓂᕐᒧᑦ, ᒐᕙᒪᑐᖃᒃᑯᓐᓄᑦ ᐊᓯᖏᓐᓄᓪᓗ 
ᑎᒥᐅᔪᓄᑦ ᑐᑦᑕᕐᕕᐅᔪᓄᓪᓗ ᐃᓚᐅᕙᒃᑐᓄᑦ ᐃᓅᖃᑎᒌᒃᐸᖕᓂᕐᒥ 
ᐃᓕᖅᑯᓯᑐᖃᕐᓄᓪᓗ ᐃᓱᒪᒋᔭᒃᓴᓄᑦ; 

(ᑭ) ᐅᖃᐅᔾᔪᕐᓗᒋᑦ ᐃᓄᐃᑦ ᒐᕙᒪᓪᓗ ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᕐᓄᓪᓗ 
ᐊᑐᐊᒐᓄᑦ, ᐱᓕᕆᐊᒃᓴᓄᑦ ᐱᔨᑦᑎᕋᕐᓂᕆᔭᐅᕙᒃᑐᓄᓪᓗ ᐊᒃᑐᐊᓂᓕᖕᓄᑦ ᓄᓇᕗᒻᒥᒃ 
ᓄᓇᑖᕐᓂᕐᒧᑦ ᐃᓂᒧᑦ; ᐊᒻᒪᓗ 

(ᒋ) ᐱᓕᕆᐊᖃᕐᓗᑎᒃ ᐊᓯᖏᓐᓂᒃ ᐱᓕᕆᐊᒃᓴᓂᒃ ᐊᒃᑐᐊᓂᓕᖕᓂᒃ ᐃᓅᖃᑎᒌᒃᐸᖕᓂᕐᒧᑦ 
ᐃᓕᖅᑯᓯᑐᖃᕐᓄᓪᓗ ᐃᓱᒪᒋᔭᒃᑕᓴᓄᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐃᓂᒋᔭᐅᔪᒥ. 

 
ᒐᕙᒪᓕᕆᔨᒃᑯᑦ ᐱᔪᒪᑐᐃᓐᓇᕆᐊᖃᖅᐳᑦ ᑕᑐᒥᖓ ᑐᓴᖅᑕᐅᔪᒃᓴᒥᒃ ᐅᓪᓗᓂ ᓯᕗᓪᓕᕐᓂ 
ᐋᖅᑭᒃᓱᐃᕙᓪᓕᐊᓕᕈᑎᒃ ᑐᕌᕆᔪᒪᔭᒥᓂᒃ ᑎᑭᑦᑐᒪᔭᒥᓂᒡᓗ, ᓇᓗᙱᑦᑎᐊᕈᒪᓂᕐᒧᑦ ᑭᒃᑯᑐᐃᓐᓇᓄᑦ 

ᑐᑭᓯᐅᒪᔭᐅᒐᓗᐊᕐᒪᖔᑦ ᐃᑲᔪᕐᓗᑎᒡᓗ ᐊᑐᓕᖅᑎᑦᑎᓂᕐᒥᒃ ᑖᔅᓱᒥᖓ ᐊᑐᐊᒐᕐᒥᒃ. 
 
ᓄᓇᕗᑦ ᒐᕙᒪᖓᑕ/ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐊᑐᖅᐸᓪᓕᐊᕙᒃᑕᖏᑦ 
ᐊᒥᖅᑳᕈᑕᐅᓯᒪᔪᑦ ᓯᕗᓪᓕᖅᐸᐅᔾᔭᐅᓯᒪᔪᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ ᓄᓇᕗᑦ ᒐᕙᒪᖓᓂᓪᓗ 
ᑕᒪᑐᒪᓂ ᓄᓇᕗᑦ ᒐᕙᒪᖓᑕ/ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐊᑐᖅᐸᒃᑕᖏᑦ 
ᐋᖅᑭᒃᓯᒪᓕᕈᑕᐅᓂᐊᖅᐳᑦ ᑐᙵᕕᒋᔭᐅᓗᓂ ᐃᓚᐅᓂᕐᒧᑦ ᐱᓕᕆᖃᑎᖃᕐᓂᕐᒧᓪᓗ ᑕᒪᒃᑯᓄᖓ 
ᐊᖏᔪᓄᑦ ᐱᒋᐊᖅᑕᐅᓯᒪᔪᓄᑦ. ᐊᑐᖅᑕᐅᕙᓪᓕᐊᓇᔭᖅᑐᖅ ᐅᖃᐳᖅ ᐃᒪᓐᓇ, ᑖᒃᑯᐊ ᓄᓇᕗᑦ 
ᒐᕙᒪᒃᑯᖏᑦ ᓄᓇᕗᑦ ᑐᙵᕕᒃᑯᓪᓗ ᑎᒥᖓᑦ ᐱᓇᔪᒡᕕᖃᕐᓂᐊᖅᐳᒃ ᐱᓕᕆᐊᖃᕐᓂᒃᑯᑦ 
ᐱᓕᕆᖃᑎᒌᖕᓂᕐᒥᒃ ᐅᑯᑎᒎᓇᖅ:  
 ᓇᓗᓇᐃᔭᕐᓗᒋᑦ, ᐱᕙᒌᔭᕐᓗᒋᑦ ᐃᑲᔪᖅᑐᕐᓗᒋᓪᓗ ᐊᒥᖅᑳᕈᑎᒋᓯᒪᔭᕗᑦ ᑐᕌᕆᔭᕗᑦ 

ᐱᕙᓪᓕᐊᑎᑦᑎᓂᕐᒥ ᐃᓅᖃᑎᒌᒃᐸᖕᓂᕐᓄᑦ ᐃᓕᖅᑯᓯᑐᖃᕐᓄᓪᓗ ᐊᑐᐊᒐᕐᓂᒃ, 
ᐱᓕᕆᐊᒃᓴᓂᒃ, ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ, ᑲᔪᓯᑎᑕᐅᕙᖕᓂᖏᓐᓄᓪᓗ 
ᐊᖏᖃᑎᒌᒍᑕᐅᓯᒪᔪᑎᑐᑦ ᐱᓕᕿᖃᑎᒌᒃᑐᓂ.  

 ᑕᐅᖅᓰᖃᑎᒌᒃᐸᒡᓗᑎᒃ ᖃᐅᔨᓴᖅᓯᓂᕐᒧᑦ ᑎᑎᕋᖅᓯᒪᔪᓂᒃ, ᖃᐅᔨᓴᖅᓯᓂᕐᒧᑦ  
ᖃᐅᔨᒪᔭᐅᓕᖅᑐᓂᒃ, ᐊᓯᓕᒫᖏᓐᓂᒡᓗ ᐊᒃᑐᐊᓂᓕᖕᓂᒃ ᑐᓴᖅᑕᐅᔪᒃᓴᓂᒃ ᐊᒥᖅᑳᕈᑕᐅᔪᓄᑦ 
ᓯᕗᓪᓕᖅᐸᐅᔾᔭᐅᓯᒪᔪᓄᑦ ᑐᕌᖓᓪᓗᐊᑕᖅᑐᓄᑦ ᓄᓇᕗᒻᒥ ᐃᓄᖕᓄᑦ;  

 ᑲᔪᓯᑎᑦᑎᓗᑎᒃ ᐱᕙᓪᓕᐊᓂᕆᔭᐅᔪᒥᒃ ᓴᙱᓂᖅᓴᓂᒃ ᐊᑕᓂᕆᔭᐅᔪᓂᒃ ᐊᓯᖏᓐᓄᑦ 
ᐃᓄᖕᓄᑦ, ᐊᕕᒃᓯᒪᓂᕐᒥ ᐅᑭᐅᖅᑕᖅᑐᒥ, ᒐᕙᒪᑐᖃᒃᑯᓐᓂᓗ ᐱᓕᕆᖃᑎᒋᔭᐅᕙᒃᑐᓂ;  

 ᕿᒥᕐᕈᐊᕐᓗᒋᑦ ᑮᓇᐅᔭᑎᒍᑦ ᐃᓱᒪᒋᔭᒃᓴᐃᑦ ᐊᒃᑐᐊᓂᓖᑦ ᐱᓕᕆᐊᒃᓴᒥᒃ ᐱᕙᒌᔭᕐᓂᕐᒧᑦ 
ᐊᑐᐊᒐᓂᒡᓗ ᐋᖅᑭᒃᓱᐃᓂᕐᒧᑦ ᐊᑐᓕᖅᑎᑕᐅᓂᖏᓐᓄᓪᓗ, ᐃᓚᒋᔭᐅᓗᑎᒃ 
ᐊᑐᖅᑕᐅᔪᓐᓇᖅᑐᑦ ᖃᓄᖅ ᐃᓄᖅᑎᒋᖕᒪᖔᑕ, ᐱᓕᕆᐊᒃᓴᒥᒃ ᐊᐅᓚᑦᑎᓂᕐᒥᒃ, 
ᐱᔪᓐᓇᖅᑎᑕᐅᓂᕐᒥᒃ ᐊᓯᓕᒫᖏᓪᓗ ᐱᔾᔪᑕᐅᔪᑦ ᐃᓄᐃᑦ ᑐᕌᕐᕕᐅᓂᖏᓐᓄᑦ, 
ᐃᓄᖕᓄᓪᓘᓐᓃᑦ ᑐᕌᖓᓪᓚᕆᒃᑐᓄᑦ ᐱᓕᕆᐊᒃᓴᐃᑦ ᐱᔨᑦᑎᕋᕐᓂᕆᐅᕙᒃᑐᓪᓗ ᓄᓇᕗᒻᒥ; 
ᐊᒻᒪᓗ,  

 ᓇᓗᓇᐃᕐᓗᒋᑦ ᓴᖅᑭᑉᐸᓪᓕᐊᔪᑦ ᐃᓱᒪᒋᔭᒃᓴᐃᑦ, ᐱᕕᒃᓴᐃᑦ ᐱᓕᕆᕝᕕᒋᓗᒋᓪᓗ 
ᐊᑕᓂᕆᔭᐅᔪᑦ ᐊᓯᖏᓐᓄᑦ ᐱᑕᖃᖅᐸᒌᖅᓄᑦ ᐊᒃᑐᐊᓂᓕᖕᓄᓪᓗ ᐃᓅᖃᑎᖃᖅᐸᖕᓂᕐᒧᑦ 
ᐃᓕᖅᑯᓯᑐᖃᕐᓄᓪᓗ ᐊᑐᐊᒐᕆᔭᐅᔪᓄᑦ ᐱᓕᕆᐊᒃᓴᕆᔭᐅᔪᓄᓪᓗ. 

 
ᓄᓇᕗᑦ ᒐᕙᒪᖓ ᓇᓗᓇᐃᖅᓯᓯᒪᕗᖅ ᓯᕗᓕᖅᑎᓂᒃ ᒥᓂᔅᑕᐃᑦ ᑐᖏᓕᖏᓐᓂᒃ ᓄᓇᕗᑦ 
ᑐᙵᕕᒃᑯᓪᓗ ᑎᒥᖓᑦ ᓇᓗᓇᐃᖅᓯᒪᕗᖅ ᖁᑦᑎᒃᑐᒦᓐᓂᖅᓴᓂᒃ ᐊᐅᓚᑦᑎᓂᕐᒧᑦ 
ᐃᖅᑲᓇᐃᔭᖅᑎᒋᔭᐅᔪᓂᒃ ᑲᔪᓯᖁᓪᓗᒋᑦ ᐱᓕᕆᐊᒃᓴᓄᑦ ᑕᒪᐃᓐᓄᑦ ᐊᑐᓂᑦ ᐊᒥᖅᑳᕈᑕᐅᔪᓄᑦ 
ᓇᓗᓇᐃᖅᑕᐅᓯᒪᔪᓄᑦ ᓄᓇᕗᑦ ᒐᕙᒪᖓᑕ/ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐊᑐᕆᐊᖃᖅᑕᖏᓐᓂᒃ. 
ᑲᔪᓯᕙᓪᓕᐊᓂᕆᔭᐅᔪᑦ ᐊᑐᖅᑕᐅᔭᕆᐊᓕᖕᓄᑦ ᐱᓕᕆᐊᖑᔪᓄᑦ ᓇᐅᑦᑎᖅᓱᖅᑕᐅᖃᑦᑕᕐᓂᐊᖅᐳᑦ 
ᖃᖓᙳᑐᐊᕌᖓᑦ. ᓴᖅᑭᑎᑕᐅᔪᑦ ᑕᒪᒃᑯᓇᓂ ᑲᑐᔾᔨᖃᑎᒌᒃᖢᓂ ᐱᒋᐊᖅᑕᐅᓯᒪᔪᓄᑦ 
ᓴᖅᑭᑦᑎᓕᑐᐃᓐᓇᕆᐊᓖᑦ ᐃᖁᑎᓄᑦ ᑲᔪᓯᑎᑕᐅᓂᐊᖅᑐᓄᑦ ᐅᑯᑎᒎᓇᖅ, ᐊᑐᐊᒐᓂᒃ 
ᐋᖅᑭᒃᓱᐃᕙᓪᓕᐊᓂᕐᒧᑦ ᑲᔪᓯᓂᕆᔭᐅᕙᒃᑐᒧᑦ. 

ᐊᑐᐊᒐᕐᓂᒃ ᐋᖅᑭᒃᓱᐃᕙᓪᓕᐊᓂᕐᒧᑦ ᑲᔪᓯᓂᕆᔭᐅᕙᒃᑐᖅ 
 

 
ᐊᑐᖅᑕᐅᒐᔪᒃᐸᒃᑐᖅ ᐊᑐᐊᒐᓂᒃ ᐋᖅᑭᒃᓱᐃᕙᓪᓕᐊᓂᐊᕐᓗᓂ ᑲᔪᓯᓂᕆᔭᐅᕙᓪᓕᐊᕙᒃᑐᖅ 
ᐃᓚᖃᖅᐳᖅ ᐅᑯᓂᖓ ᒪᓕᒃᑕᐅᕙᓪᓕᐊᔭᕆᐊᓕᖕᓂᒃ: ᐃᓱᒪᒋᔭᒃᓴᐅᑉ ᑐᑭᖓᓂᒃ, ᖃᐅᔨᓴᕈᑕᐅᕙᒃᑐᑦ, 
ᖃᐅᔨᓴᕐᓂᖅ ᖃᐅᔨᓇᓱᒡᕕᖃᕐᓂᕐᓗ, ᐊᖏᖃᑎᒌᖕᓂᕐᒥᒃ ᐋᖅᑭᒃᓱᐃᕙᓪᓕᐊᓂᖅ, ᖃᓄᐃᓕᐅᖁᔭᐅᔪᑦ 
ᐋᖅᑭᒃᓯᒪᓕᖅᑎᑕᐅᔪᓪᓗ, ᐱᕙᒌᔭᕐᓂᖅ ᐊᑐᓕᖅᑎᑦᑎᓂᐊᕐᓗᓂ, ᑐᓴᐅᒪᑎᑦᑎᓂᕐᒧᑦ, 
ᐊᑐᓕᖅᑎᑦᑎᓂᕐᒧᑦ, ᓇᐅᑦᑎᖅᓱᖅᓯᓂᕐᒧᑦ ᖃᐅᔨᓇᓱᒡᕕᖃᕐᓂᕐᒧᓪᓗ. 
ᓄᓇᕗᑦ ᒐᕙᒪᒃᑯᖏᑦ ᕿᓂᕐᓂᐊᖅᐳᑦ ᐅᖃᐅᓯᐅᔪᓂᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ 
ᐱᓪᓗᐊᑕᖅᑎᒍᑦ ᐱᓕᕆᐊᖑᕙᓪᓕᐊᔪᑎᒍᑦ ᐊᑐᐊᒐᓕᐅᕐᓂᕐᒧᑦ ᐊᖓᒻᒪᑎᔪᒪᓂᕐᒧᑦ 
ᐱᓕᕆᐊᖑᓪᓚᒋᖕᓂᐊᖅᑐᓄᑦ ᐃᓚᐅᓂᐊᕐᓗᓂ ᐱᕙᓪᓕᐊᓂᖓᓂ, ᑕᐅᑦᑐᒃᓴᓕᐅᖅᑕᐅᓂᖓᓂ 
ᖃᓄᕐᓗ ᑲᔪᓯᑎᑕᐅᓇᔭᕐᒪᖔᑕ ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᒃᑯᓪᓘᓐᓃᑦ ᐱᒋᐊᖅᑕᐅᓯᒪᔪᓄᑦ. 
 
ᒥᑭᓐᓂᖅᐹᒃᑯᑦ, ᓄᓇᕗᑦ ᒐᕙᒪᖓ ᕿᓂᕐᓂᐊᖅᐳᑦ ᐅᖃᐅᓯᐅᔪᓂᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ 
ᐱᒋᐊᓕᓵᒻᒪᕆᒃᑎᓪᓗᒋᑦ ᐱᕙᓪᓕᐊᓂᕆᔭᐅᔪᒥ. ᓄᓇᕗᑦ ᒐᕙᒪᒃᑯᖏᑦ ᕿᓂᕐᓂᐊᖅᐳᑦ ᐅᖃᐅᓯᐅᔪᓂᒃ 
ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ ᐱᖓᓲᓕᖅᑲᖓᔪᓄᑦ ᑎᑎᕋᖅᓯᒪᔪᕗᑦ ᓄᑖᓄᑦ 
ᐱᒋᐊᖅᑕᐅᓂᐊᓕᕐᒥᔪᓄᑦ: ᐊᑐᐊᒐᐃᑦ ᑐᕌᕆᔭᖏᓐᓄᑦ ᑎᑎᕋᖅᓯᒪᔪᖅ, ᐊᓯᔾᔨᒋᐊᒐᒃᓴᐅᔪᖅ 
ᐊᑐᐊᒐᖅ/ᒪᓕᒋᐊᓕᒃ ᐱᖁᔭᓕᕆᓂᕐᒧᓪᓘᓐᓃᑦ ᑎᑎᕋᖅᓯᒪᔪᖅ, ᓇᓗᓇᐃᖅᓯᓪᓚᕆᖕᓂᕐᒧᓪᓗ 
ᑭᖑᓪᓕᖅᐹᖅᓯᐅᑎᒥᒃ ᐊᓯᔾᔨᒋᐊᒐᒃᓴᐅᔪᖅ ᐊᑐᐊᒐᖅ/ᒪᓕᒋᐊᓕᒃ ᐱᖁᔭᓕᕆᓂᕐᒧᓪᓘᓐᓃᑦ 
ᑎᑎᕋᖅᓯᒪᔪᖅ.  
 
ᐊᒻᒪᓗᒃᑲᓐᓂᖅᑕᐅᖅ, ᓄᓇᕗᑦ ᒐᕙᒪᖓ ᕿᓂᕐᓂᐊᖅᐳᖅ ᐅᖃᐅᓯᐅᔪᓂᒃ ᓄᓇᕗᑦ ᑐᙵᕕᒃᑯᑦ 

ᑎᒥᖓᓂᑦ ᐊᓯᖏᑎᒍᑦ ᐱᓪᓗᐊᑕᖅᑎᒍᑦ ᐱᓕᕆᓂᕆᔭᐅᔪᑎᒍᑦ ᐊᑐᐊᒐᕐᓂᒃ 
ᐋᖅᑭᒃᓱᐃᔪᖃᖅᐸᓪᓕᐊᓂᖓᓂ ᐃᓚᒋᔭᐅᓪᓗᓂ ᑲᒪᒋᔭᐅᓂᖓ, ᓇᐅᑦᑎᖅᓱᖅᑕᐅᓂᖓ, 
ᕿᒥᕐᕈᐊᖅᑕᐅᒃᑲᓐᓂᕐᓂᖓ, ᓄᑖᙳᕆᐊᖅᑎᑦᑎᓂᕐᒥᒡᓘᓐᓃᑦ ᐱᒋᐊᖅᑕᐅᓯᒪᔪᒥᒃ, 
ᖃᓄᐅᓕᐅᖅᑕᐅᔪᒪᔪᒥᒃ, ᐱᖁᔭᓕᐅᕐᓂᕐᒥᒃ, ᒪᓕᒋᐊᖃᖅᑐᓕᐅᕐᓂᕐᒥᒃ, ᐊᑐᐊᒐᓕᕆᓂᕐᒥᒃ, 
ᐱᓕᕆᐊᒃᓴᓕᕆᓂᕐᒥᒃ, ᐱᔨᑦᑎᕋᕐᕕᖃᕐᓂᕐᒥᒡᓘᓐᓃᑦ. 
 
ᒥᓂᔅᑕᐅᑉ ᑐᒡᓕᐊᑕ ᐃᓅᓂᕗᑦ ᑲᑎᒪᔨᕋᓛᒃᑲᓐᓂᖏᑦ ᑐᓴᐅᒪᑎᑕᐅᓂᐊᖅᐳᑦ ᐱᓕᕆᐊᖑᔪᓄᑦ ᑖᔅᓱᒪ 
ᐊᑐᐊᒐᐅᑉ ᐊᑖᒍᑦ ᐃᓚᒋᔭᐅᓪᓗᓂ ᐊᑐᓕᖅᑎᑦᑎᓂᖅ ᐊᑐᐊᒐᕐᓄᑦ ᐊᑐᖅᑕᐅᔭᕆᐊᓕᖕᓂᒃ 
ᒐᕙᒪᒃᑯᓐᓂᓕᒫᖅ. 
 
ᖃᓄᖅ ᐊᖏᑎᒋᓂᖏᑦ ᐃᓚᐅᓂᕆᔭᐅᔪᑦ 
ᓄᓇᕗᑦ ᑐᙵᕕᒃᑯᑦ ᑎᒥᖓ ᓂᕈᐊᕆᔭᖃᑐᐃᓐᓇᕆᐊᖃᖅᐳᖅ ᐃᓚᖓᓂᒃ ᐅᑯᐊ 
ᐱᖓᓱᐃᓕᖅᑲᖓᔪᑦ ᐃᓚᐅᓂᕆᔭᐅᕙᒃᑐᑦ ᑕᒪᐃᓐᓂ ᐊᑐᓂᑦ ᐱᒋᐊᖅᑕᐅᓯᒪᔪᓄᑦ: 

 

ᐃᓚᐅᑎᑦᑎᙱᓐᓂᖅ: ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐋᖅᑭᒃᓯᒪᓕᖅᑎᑦᑎᑐᐃᓐᓇᕆᐊᓕᒃ 
ᐱᒋᐊᖅᑕᐅᓯᒪᔪᖅ ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᕐᓄᓪᓘᓐᓃᑦ ᐱᒋᐊᖅᑕᐅᓯᒪᔪᖅ 
ᐋᒃᑳᕐᓗᑎᒡᓘᓐᓃᑦ ᐃᓚᐅᔪᒪᓇᔭᕐᓂᕐᒥᒃ. 

 

ᐃᓚᐅᓂᖅ: ᓄᓇᕗᑦ ᑐᙵᕕᒃᑯᑦ ᑎᒥᖓ ᕿᒥᕐᕈᐊᖅᓯᒃᑲᓐᓂᕐᓂᐊᖅᐳᖅ ᐱᑎᑦᑎᓗᓂᓗ 
ᐅᖃᐅᓯᐅᔪᓂᒃ ᓇᓃᓐᓂᓪᒪᑦᑖᕐᓂᖓᑎᒍᑦ, ᓇᓗᓴᐃᖅᑕᐅᓯᒪᕙᒌᖅᑐᑎᒍᑦ 
ᐱᓕᕆᓂᕆᔭᐅᔪᑎᒍᑦ ᐱᒋᐊᖅᑕᐅᓯᒪᔪᒥ. 

 

ᐊᑯᓂᑲᓪᓚᒃ ᐃᓚᐅᓂᕆᔭᐅᔪᖅ: ᓄᓇᕗᑦ ᑐᙵᕕᒃᑯᑦ ᑎᒥᖓ ᐃᓚᐅᑐᐃᓐᓇᕆᐊᖃᖅᐳᑦ 
ᐱᒋᐊᖅᑕᐅᓯᒪᔪᒧᒃ ᐊᑯᓂᑲᓪᓚᐅᔪᒃᑯᑦ, ᐃᓚᒋᔭᐅᓗᓂ ᐱᓕᕆᖃᑎᒌᒃᑐᓂᒃ 
ᑕᐃᒪᐃᑎᑕᐅᑐᐃᓐᓇᕆᐊᖃᕐᓂᖓᓄᑦ ᒪᓕᒃᑕᐅᔭᕆᐊᖃᖅᑐᓂ ᖃᓄᐃᓕᐅᕆᐊᖃᕐᓂᕐᒧᑦ.  

ᓄᓇᕗᑦ ᒐᕙᒪᖓ, ᓄᓇᕗᑦ ᑐᙵᕕᒃᑯᓪᓗ ᑎᒥᖓᑦ ᐊᖏᑐᐃᓐᓇᕆᐊᖃᖅᐳᒃ, ᐱᔾᔪᑕᐅᔪᑦ ᑕᐅᑐᒡᓗᒋᑦ 
ᐊᑐᓂᑦ, ᐱᒋᐊᖅᑎᑦᑎᓗᑎᒃ ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᓇᓕᐊᖕᓂᑐᐃᓐᓴᖅ ᐱᒋᐊᖅᑕᐅᓯᒪᔪᓂᒃ, 
ᑕᒪᒃᑯᐊᓗ ᐃᓱᒪᒋᔭᐅᑐᐃᓐᓇᕆᐊᖃᖅᖢᑎᒃ ᒥᑭᑦᑐᑯᓘᓂᖏᓐᓂᒃ. ᐃᓚᐅᓂᕐᒧᑦ ᐊᑐᖅᑕᐅᔭᕆᐊᓖᑦ 
ᓱᓕ ᐊᑐᖅᑎᑕᐅᓂᐊᖅᐳᑦ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᓂᕈᐊᕆᔭᖃᖅᐸᑦ ᐃᓚᐅᓂᕐᒥᒃ; 
ᑭᓯᐊᓂᓗᑦᑕᐅᖅ, ᑕᒪᓐᓇ ᐱᔾᔪᑕᐅᔪᖅ ᐃᓱᒪᒋᔭᐅᑐᐃᓐᓇᕆᐊᖃᖅᐳᖅ ᐊᓯᖏᓐᓂᒃ 
ᐱᒋᐊᖅᑕᐅᓯᒪᔪᓂᒃ ᑲᔪᓯᕙᓪᓕᐊᔪᓂᒃ ᐃᓱᒪᒋᔭᖃᖅᑐᖃᓚᐅᙱᓐᓂᖓᓂ. 

ᓄᓇᕗᑦ ᒐᕙᒪᖓ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓ ᐊᖏᑐᐃᓐᓇᕆᐊᖃᕆᕗᒃ, 
ᐊᑕᐅᓯᐅᓈᖅᑎᕐᓗᒋᑦ ᐱᓕᕆᕝᕕᒋᓗᒋᑦ, ᐅᖓᕙᕆᐊᖅᑎᑦᑐᒪᓪᓗᒍ ᕿᒥᕐᕈᐊᖅᓯᕕᒃ ᐊᖏᔪᓄᑦ 
ᐱᖁᔭᕐᓄᑦ ᐊᑐᐊᒐᕐᓄᓪᓘᓐᓃᑦ ᐱᒋᐊᖅᑕᐅᓯᒪᔪᓄᑦ ᑕᐃᒪᐃᑦᑕᕆᐊᖃᑐᐃᓐᓇᕆᐊᖃᕐᓂᕐᒥᓄᑦ 
ᐱᕕᒃᓴᖃᖅᑎᑦᑐᒪᓪᓗᑎᒃ ᐅᖃᐅᓯᐅᔪᓂᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ. 

ᐱᑐᐃᓐᓇᐅᙱᑦᑐᓄᑦ ᐃᓚᐅᓂᕐᒧᑦ ᐊᑐᖅᑕᐅᔭᕆᐊᓖᑦ ᓇᓗᓇᐃᖅᓯᒪᕗᑦ ᐅᑯᐊ, ᐊᑐᐊᒐᐃᑦ, 
ᒪᓕᒋᐊᖃᖅᐸᒃᑐᑦ ᐱᖁᔭᓕᕆᓂᕐᒧᓪᓗ ᐱᒋᐊᖅᑕᐅᓯᒪᔪᓄᑦ ᐃᓂᖏᑦ. 

ᐊᑐᐊᒐᓕᐊᖑᔪᒪᔪᓄᑦ ᐱᔾᔪᑎᓄᑦ ᑎᑎᕋᖅᓯᒪᔪᖅ 
ᐊᑐᐊᒐᓕᕆᓂᕐᒧᑦ, ᐱᕆᖁᔭᓕᕆᓂᕐᒧᑦ, ᒪᓕᒋᐊᓕᖕᓄᓪᓗ ᐱᕙᓪᓕᐊᓂᕐᒧᑦ ᑲᔪᓯᓂᕆᔭᐅᔪᖅ 



ᐋᖅᑭᒋᐊᖅᑕᐅᔪᖅ: ᒫᑦᓯ 1, 2021  ᒪᒃᐱᖅᑐᒐᖅ 15 28−ᖑᑎᓪᓗᒋᒃ 
ᐊᑐᕈᓐᓇᐃᓪᓕᑎᑕᐅᓇᔭᕐᓂᖓᑕ ᐅᓪᓗᖓ: ᑎᓯᐱᕆ 18, 2024 

ᐱᒋᐊᕐᓂᐊᖅᐳᖅ ᐊᑐᐊᒐᐃᑦ ᑐᕌᕆᔭᖏᓐᓄᑦ ᑎᑎᕋᖅᓯᒪᔪᒥᒃ. 
 
ᐱᒋᐊᖅᑎᑕᐅᑎᓪᓗᒍ ᐱᒋᐊᖅᑕᐅᔪᒪᔪᖅ, ᑮᓇᐅᔭᖃᖅᑎᑦᑎᔪᖅ ᐱᓕᕆᕝᕕᒋᔭᐅᔪᖅ 
ᐋᖅᑭᒃᓱᐃᓂᐊᖅᐳᖅ ᐊᓯᔾᔨᒋᐊᒐᒃᓴᐅᔪᒥᒃ ᐊᑐᐊᒐᕐᓄᑦ ᐱᔾᔪᑎᓕᖕᒥᑦ ᑎᑎᕋᖅᓯᒪᔪᒥᒃ, ᑖᓐᓇᓗ 
ᐊᑐᖅᑕᐅᓂᐊᖅᖢᓂ ᑐᙵᕕᒋᔭᐅᓪᓗᓂ ᑎᑎᕋᖅᓯᒪᓗᓂ ᐋᖅᑭᒃᓱᐃᕙᓪᓕᐊᔪᒪᓪᓗᑎᒃ 
ᐊᑐᐊᒐᕐᒥᒡᓘᓐᓃᑦ, ᒪᓕᒋᐊᓕᖕᒥᒃ, ᐱᖁᔭᓕᕆᓂᕐᒧᓪᓘᓐᓃᑦ ᐱᒋᐊᖅᑕᐅᓯᒪᔪᒥᒃ. 
 
ᐊᑐᐊᒐᓕᕆᓂᕐᒧᑦ ᑐᕌᕆᔭᐅᔪᓄᑦ ᑎᑎᕋᖅᓯᒪᔪᖅ ᐋᖅᑭᒃᓯᓂᐊᖅᐳᖅ ᐅᑯᓂᖓ ᐊᑐᐊᒐᓕᕆᓂᕐᒧᑦ 
ᐱᔾᔪᑕᐅᔪᓄᑦ ᑐᕌᕆᔭᓕᖕᓄᑦ ᑐᓴᖅᑎᑦᑎᓗᑎᒃ ᐱᕙᓪᓕᐊᓂᕆᔭᐅᔪᒥᒃ ᑕᒪᑐᒪᓂ ᐱᒋᐊᖅᑕᐅᓯᒪᔪᒥ: 
 ᑐᑭᖃᓕᖅᑎᓪᓗᒍ ᐊᑲᐅᙱᓕᐅᖁᑎ, 
 ᓇᓗᓇᐃᔭᕐᓗᒋᑦ ᓴᖅᑭᑕᐅᔪᒥᒋᔭᕗᑦ, 
 ᓇᓗᓇᐃᕐᓗᒋᑦ ᐋᖅᑭᒃᓯᒪᓕᕈᑕᐅᑐᐃᓐᓇᕆᐊᓖᑦ, 
 ᐋᖅᑭᒃᓯᔪᖃᕐᓗᓂ ᐊᖏᔪᒥᒃ ᑐᕌᕆᔭᓖᑦ ᑎᑭᑕᐅᔪᒪᔪᑦ, 
 ᓇᓗᓇᐃᕐᓗᒋᑦ ᐱᓕᕆᖃᑎᒋᔭᐅᔪᑦ ᐱᖃᖃᑕᐅᔪᓪᓗ. 

 
ᐊᑐᐊᒐᐃᑦ ᐱᔾᔪᑎᒋᔭᖏᓐᓄᑦ ᑎᑎᕋᖅᓯᒪᔪᖅ ᐋᖅᑭᒃᓯᓂᐊᖅᐳᖅ ᑕᒪᓐᓇ ᐱᓕᕆᔾᔪᑕᐅᔪᖅ 
ᐋᖅᑭᒃᓯᒪᓕᕈᑕᐅᕙᒃᑐᓄᑦ ᐃᓚᐅᑎᑦᑎᓂᐊᖅᐳᑦ ᐱᕙᓪᓕᐊᑎᑦᑎᓂᕐᒧᑦ ᐊᑐᐊᒐᕐᒥᒃ, ᐱᖁᔭᓕᕆᓂᕐᒥᒃ, 
ᒪᓕᒋᐊᖃᖅᑐᓕᕿᓂᕐᒥᒡᓘᓐᓃᑦ. ᐃᓗᓕᖏᑦ ᐊᑐᐊᒐᐃᑦ ᑐᕌᕆᔭᖏᓐᓄᑦ ᑎᑎᕋᖅᓯᒪᔪᖅ 
ᐱᑎᑦᑎᓂᐊᖅᐳᖅ ᓈᒻᒪᒃᑐᓂᒃ ᑎᑎᕋᕆᐊᓕᖕᓂᒃ ᐃᓗᓕᖏᓐᓂᒡᓗ ᐱᑯᒃᓴᖃᖅᑎᑦᑐᒪᓪᓗᒍ ᓄᓇᕗᑦ 
ᑐᙵᕕᒃᑯᑦ ᑎᒥᖓᑦ ᐊᑐᖅᓯᔪᓐᓇᕐᓂᕐᒥᒃ ᐱᔾᔪᑕᐅᔪᒥᒃ, ᖃᐅᔨᒪᓕᕈᒪᓂᕐᒧᓪᓗ ᐱᔭᐅᔪᒥᒋᔭᐅᔪᒥᒃ 
ᐃᓚᐅᓂᕆᔭᐅᓇᔭᖅᑐᒥᒃ ᐱᒋᐊᖅᑕᐅᓯᒪᔪᒧᑦ. 
 
ᐃᓕᓴᖅᓯᔪᖃᖅᐳᖅ ᑕᒪᓐᓇ ᐊᑐᐊᒐᓕᕆᓂᕐᒧᑦ ᐱᓕᕆᓂᐅᔪᖅ ᐃᓚᖃᕐᓂᐊᕐᓂᖓᓂᒃ ᑲᑎᖅᓱᐃᓂᕐᒥᒃ 
ᖃᐅᔨᓴᖅᓯᓂᕐᒥᒡᓗ ᑎᑎᕋᖅᓯᒪᔪᓂᒃ ᑲᔪᓯᑎᑦᑐᒪᓪᓗᒋᑦ ᐅᖃᖃᑎᒌᖕᓂᕆᔭᐅᕙᒃᑐᑦ, 
ᐋᖅᑭᒃᓱᐃᕙᓪᓕᐊᓂᕐᒧᑦ ᑐᑭᓯᐅᒪᓂᕆᔭᐅᔪᒥᒃ, ᑕᕝᕙᒻᒪᕆᐅᓂᕋᐃᓗᓂ ᖃᐅᔨᔭᐅᓪᓗᐊᑕᖅᑐᓂᒃ, 
ᑐᑭᓯᐅᒪᓗᓂ ᐋᖅᑭᒃᓯᒪᓕᕈᑕᐅᑐᐃᓐᓇᕆᐊᓕᖕᓂᒃ, ᐅᓂᒃᑲᐅᓯᖃᕐᓗᓂᓗ ᖃᐅᔨᔭᐅᔪᓂᒃ 
ᖃᓄᐃᓕᐅᖁᔭᐅᓯᒪᔪᓂᒡᓗ ᓇᓗᙱᑦᑎᐊᕈᒪᓂᕐᒥᓄᑦ ᑐᓴᐅᒪᑦᑎᐊᕐᓗᓂ 
ᐋᖅᑭᒃᓯᒪᓕᖅᑎᑦᑎᖃᑦᑕᕐᓂᐊᕐᓂᖓᓂᒃ. 
 
ᐊᑐᐊᒐᕐᓄᑦ ᐱᔾᔪᑕᐅᔪᒪᔪᓄᑦ  ᑎᑎᕋᖅᓯᒪᔪᖅ ᐊᓯᔾᔨᒋᐊᒐᒃᓴᐅᔪᒧᑦ ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᒧᑦ 
ᕿᒥᕐᕈᐊᖅᑕᐅᓂᐊᖅᐳᖅ ᐅᑯᓄᖓ, ᐊᑐᐊᒐᒃᓴᓂᒃ ᕿᒥᕐᕈᔩᑦ, ᑖᓐᓇ ᐅᑎᖅᑎᑕᐅᓚᐅᙱᓐᓂᖓᓂ 
ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ ᐅᖃᕐᕕᐅᓂᐊᕐᓗᓂ. 
 
ᐊᑐᐊᒐᕐᓄᑦ ᐱᔾᔪᑕᐅᔪᒪᔪᓄᑦ  ᑎᑎᕋᖅᓯᒪᔪᖅ ᐊᓯᔾᔨᒋᐊᒐᒃᓴᐅᔪᒧᑦ ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᒧᑦ 
ᕿᒥᕐᕈᐊᖅᑕᐅᓂᐊᖅᐳᖅ ᐅᑯᓄᖓ, ᐊᑐᐊᒐᒃᓴᓂᒃ ᕿᒥᕐᕈᔩᑦ, ᑖᓐᓇ ᐅᑎᖅᑎᑕᐅᓚᐅᙱᓐᓂᖓᓂ 
ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ ᐅᖃᕐᕕᐅᓂᐊᕐᓗᓂ ᐊᓐᒪᓗ ᒥᓂᑦᓴᓄᑦ ᐊᖏᖅᑕᐅᓚᐅᙱᓐᓂᖓᓂ. 

ᐊᑐᐊᒐᓄᑦ ᒪᓕᒋᐊᖃᖅᐸᒃᑐᓄᓪᓗ ᐱᒋᐊᖅᑕᐅᓯᒪᔪᑦ 
 
ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐅᖃᐅᓯᕆᔭᖏᑦ − ᐊᑐᐊᒐᓕᐊᖑᔪᒪᔪᓄᑦ ᐱᔾᔪᑎᓄᑦ ᑎᑎᕋᖅᓯᒪᔪᖅ 
ᖃᖓᙳᕌᖓᑦ ᐋᒃᑭᒃᑕᐅᓯᒪᔪᑎᒍᑦ, ᑐᑭᒧᐊᖅᑎᑦᑎᔨᒋᔭᐅᔪᖅ ᐊᑐᐊᒐᓕᕆᓂᕐᒧᑦ, ᒐᕙᓚᓕᕆᔨᒃᑯᓐᓂ 
ᑐᓂᓯᖃᑦᑕᕐᓂᐊᖅᐳᖅ ᐊᑐᐊᒐᓕᕆᓂᕐᒧᒃ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒥᒃ, ᑐᑭᒧᐊᖅᑎᑦᑎᔨᒋᔭᐅᔪᒧᑦ, 
ᐃᓅᖃᑎᖃᖅᐸᖕᓂᕐᒧᒃ ᐱᕙᓪᓕᐊᓂᕆᔭᐅᔪᒥ ᓄᓇᕗᑦ ᑐᙵᕕᒃᑯᑦ ᑎᒥᖓᓂ. 
 
ᐱᒍᑎᒃ ᐊᑐᐊᒐᓄᑦ ᐱᔾᔪᑕᐅᔪᒪᔪᓄᑦ ᑎᑎᕋᖅᓯᒪᔪᒥᒃ, ᓄᓇᕗᑦ ᑐᙵᕕᒃᑯᑦ ᑎᒥᖓᑦ 
ᐱᕕᒃᓴᖃᖅᑎᑕᐅᓂᐊᖅᐳᑦ ᕿᒥᕐᕈᐊᖅᓯᒃᑲᓐᓂᓂᕐᓂᕐᒥᒃ ᑎᑎᕋᖅᓯᒪᔪᒥᒃ ᐃᓱᒪᓗᑎᒡᓗ 
ᐃᓚᐅᔪᒪᓇᔭᕐᒪᖔᕐᒥᓂᒃ ᑕᒪᑐᒧᖓ ᐱᒋᐊᖅᑕᐅᔪᒧᑦ ᐊᒻᒪᓗ ᐱᔪᒥᒋᔭᐅᔪᒥᒃ 
ᐃᓚᐅᓂᕆᔭᐅᓇᔭᖅᑐᒥᒃ. 
 
ᐱᓕᕆᓂᐅᔪᓂ ᑖᒃᑯᐊ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐱᓇᔪᒍᒪᙱᓐᓂᕐᓗᑎᒃ ᐃᓚᐅᓂᕐᒥᒃ, ᓄᓇᕗᑦ 
ᒐᕙᒪᖓ ᒪᓕᖕᓂᐊᖅᐳᑦ ᕿᒥᕐᕈᐊᕐᓯᓂᕐᒧᑦ ᐊᑐᖅᑕᐅᕙᒃᑐᑐᖃᕐᓂᒃ ᐱᔭᕇᖅᓯᔪᒪᓪᓗᑎᒃ 
ᐱᒋᐊᖅᑕᐅᓯᒪᔪᒥᒃ. 
 
ᐃᓚᐅᔪᒪᓂᖅ ᓂᕈᐊᕆᔭᐅᔭᕌᖓᑦ, ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᑐᙵᓵᖅᑕᐅᓂᐊᖅᐳᑦ, 
ᐱᕕᒃᓴᖃᖅᑎᑕᐅᓗᑎᒡᓗ ᐱᒋᐊᕋᔭᕐᓂᕐᒥᒃ ᐅᖃᐅᓯᕐᒥᓂᒃ ᑕᒪᒃᑯᓄᐊ ᐊᑐᐊᒐᕐᓄᑦ ᐱᔾᔪᑕᐅᔪᓄᑦ 
ᑎᑎᕋᖅᓯᒪᔪᒥᒃ ᑖᓐᓇᓗ ᓯᕗᓪᓕᖅᐹᒥᒃ ᐋᖅᑭᒃᓱᖅᑕᐅᑐᐃᓐᓇᕆᐊᖃᖅᖢᓂ ᐅᖃᐅᓯᐅᓗᑎᒃ 
ᖃᓄᐃᓕᐅᖁᔨᓂᐅᓗᑎᒡᓗ. 
 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᒪᓂᒪᕝᕕᐅᓂᐊᖅᐳᖅ ᖁᓕᐸᓗᖕᓂᒃ (10-ᐸᓗᖕᓂᒃ) 
ᐱᓕᕆᕝᕕᐅᕙᒃᑐᓂᒃ ᐅᓪᓗᓂᒃ ᐃᒪᐃᓕᐅᖁᔨᓗᑎᒃ:  

a. ᐅᖃᐅᔾᔨᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ ᐃᓚᐅᔪᒪᖕᒪᖔᕐᒥᓂᒃ ᑕᒪᑐᒪᓂ 
ᐱᒋᐊᖅᑕᐅᓯᒪᔪᒥ ᐱᔪᒥᒋᔭᐅᔪᒥᒡᓗ ᐃᓚᐅᓂᕆᔭᐅᔪᒥᒃ ᖃᓄᖅ ᐊᖏᑎᒋᓂᖃᖅᑐᒥᒃ; 

b. ᐱᑎᑦᑎᓗᑎᒃ ᐅᖃᐅᓯᕆᔭᒥᓂᒃ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒥ; ᐊᒻᒪᓗ, 
c. ᐱᑎᑦᑎᓗᑎᒃ ᑐᓴᖅᑕᐅᔪᒃᓴᒃᑲᓐᓂᕐᓂᒃ ᐱᔭᐅᔭᕆᐊᖃᓪᓗᐊᑕᖅᑐᓂᒃ 

ᑕᐃᒪᐃᔾᔪᑎᖃᖅᖢᓂ ᓂᕈᐊᕆᔭᐅᔪᒥᑦ ᖃᓄᖅ ᐊᖏᑎᒋᔪᒥᒃ 
ᐃᓚᐅᓂᕆᔭᐅᔪᖃᕋᔭᕐᒪᖔᑦ; 

 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᐱᕆᑐᐃᓐᓇᕆᐊᖃᖅᐳᖅ ᐱᕕᒃᓴᒃᑲᓐᓂᕐᒥᒃ ᕿᒥᕐᕈᐊᖅᓯᓂᐊᕐᓗᑎᒃ 
ᐊᑐᐊᒐᕐᓄ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒥᒃ. ᑕᐃᒪᐃᑦᑐᑦ ᐱᔪᒪᔾᔪᑕᐅᔪᑦ ᑎᑎᕋᖅᓯᒪᓗᑎᒃ 
ᐋᖅᑭᒃᓱᖅᑕᐅᖃᑦᑕᕐᓂᐊᖅᐳᑦ ᒐᕙᒪᓕᕆᔨᒃᑯᑦ ᐊᑐᐊᒐᓕᕆᓂᕐᒧᑦ ᐱᓕᕆᕝᕕᐊᓂ ᐅᑯᓇᙵᑦ, 
ᐃᓅᖃᑎᒌᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ ᐱᓕᕆᕝᕕᖕᒥᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ ᖁᓕᑦ 
(10) ᐅᓪᓗᐃᑦ ᐃᓗᖓᓂ ᐱᐊᓪᓚᓚᐅᕐᓗᑎᒃ ᐊᑐᐊᒐᓕᕆᕐᒧᑦ ᐱᔾᔪᑎᓕᖕᒧᑦ ᑎᑎᕋᖅᓯᒪᔪᒧᑦ. 
 
ᓄᓇᕗᑦ ᒐᕙᒪᖓ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᒻᒪᑦᑕᐅᖅ ᐊᖏᑐᐃᓐᓇᕆᐊᖃᕆᕗᒃ, 
ᐊᑕᐅᓯᕐᒥᒃ ᐱᓕᕆᐊᖃᖅᐸᓪᓕᐊᓂᒃᑯᑦ, ᐅᖓᕙᕆᐊᖅᑎᑦᑐᒪᓪᓗᒍ ᕿᒥᕐᕈᐊᖅᓯᒃᑲᓐᓂᕐᓂᕐᖅ 
ᐊᖏᔪᓄᑦᐊᑐᐊᒐᕐᓄᑦ ᐱᒋᐊᖅᑕᐅᔪᓄᑦ 
ᐱᔭᐅᔭᕆᐊᖃᑐᐃᓐᓇᕆᐊᖃᕐᓂᖏᓐᓄᑦᐱᕕᒃᓴᖃᖅᑎᑦᑎᔪᒪᓪᓗᓂ ᐅᖃᐅᓯᖃᕐᓂᖏᓐᓂᒃ ᓄᓇᕗᑦ 

ᑐᙵᕕᒃᑯᑦ ᑎᒥᖓᑦ. 

ᓄᓇᕗᑦ ᒐᕙᒪᖓᑦ ᓄᓇᕗᑦ ᑐᙵᕕᒃᑯᓪᓘᓐᓃᑦ ᑎᒥᖓᑦ ᐃᒪᓐᓇ ᐱᔪᒪᑐᐃᓐᓇᕆᐊᖃᖅᐳᒃ, 
ᖃᓄᐃᓕᖓᓂᕆᔭᐅᔪᑦ ᑕᐃᒪᐃᑦᑐᓐᓇᖅᑎᑦᑎᒃᐸᑕ, ᐃᓚᐅᓂᕐᒥᒃ ᐱᔭᐅᓇᓱᓯᑲᐅᑎᒋᔪᒥᒃ 
ᐊᕕᒃᓯᒪᓂᕐᒥ ᐅᑭᐅᖅᑕᖅᑐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ/ᐅᕝᕙᓘᓐᓃᑦ ᐊᓯᖏᓐᓂᒃ 
ᐃᓄᖕᓄᑦ ᑲᑐᔾᔨᖃᑎᒌᖑᔪᓄᑦ ᐃᓚᐅᓂᐊᕐᓗᑎᒃ ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᒃᑯᓪᓘᓐᓃᑦ 
ᐱᒋᐊᖅᑕᐅᓯᒪᔪᑎᒍᑦ. ᐊᑐᖅᑕᐅᔭᕆᐊᓖᑦ ᑖᒃᑯᓇᓂ ᓄᓇᕗᑦ ᒐᕙᒪᖓᒃᑯᓐᓂ/ᓄᓇᕗᑦ ᑐᙵᕕᒃᑯᑦ 
ᑎᒥᖓᓐᓂ ᑐᓴᖅᑕᐅᔪᒃᓴᓂᒃ ᐊᒥᖅᑳᖃᑎᖃᖅᐸᖕᓂᕐᒧᑦ ᐊᖏᖃᑎᒌᒍᑎᒥ ᐊᑐᐃᓐᓇᕐᓂᐊᖅᐳᖅ 
ᑕᒪᒃᑯᑎᒎᓇᖅ ᖃᓄᐃᓕᖓᓂᕆᔭᐅᔪᑎᒍᑦ. 
 
ᑮᓇᐅᔭᖃᖅᑎᑦᑎᔪᑦ ᐱᓕᕆᕝᕕᒋᔭᐅᔪᑦ ᐊᒥᖅᑳᕈᑎᖃᑐᐃᓐᓇᕆᐊᖃᖅᐳᑦ ᑐᓴᖅᑕᐅᔪᒃᓴᓂᒃ ᓄᓇᕗᑦ 
ᑐᙵᕕᒃᑯᑦ ᑎᒥᖓᓐᓄᑦ, ᓇᓗᓇᐃᔭᖅᓯᒪᔪᑎᑐᑦ ᐅᑯᓇᓂ, ᓄᓇᕗᑦ ᒐᕙᒪᖓ/ᓄᓇᕗᑦ ᑐᙵᕕᒃᑯᑦ 
ᑎᒥᖓᑦ ᑐᓴᖅᑕᐅᔪᒃᓴᓄᑦ ᐊᒥᖅᑳᖃᑎᖃᖅᐸᖕᓂᕐᒧᑦ ᐊᖏᖃᑎᒌᒍᑎᒥ ᓇᓗᙱᑦᑎᐊᖁᒪᓂᕐᒧᑦ 
ᑐᓴᐅᒪᑦᑎᐊᕐᓗᑎᒃ ᑭᐅᓯᓇᔭᕐᓂᖏᓐᓂᒃ ᓄᓇᕗᑦ ᑐᙵᕕᒃᑯᑦ ᑎᒥᖓᑦ.  
 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᖃᐅᔨᒋᐊᑐᐃᓐᓇᕆᐊᖃᖅᐳᖅ ᑮᓇᐅᔭᖃᖅᑎᑦᑎᔪᓄᑦ ᐱᓕᕆᕝᕕᖕᓄᑦ 
ᖃᖓᑐᐃᓐᓇᑦᑎᐊᒃᑯᑦ ᕿᓂᕐᓗᑎᒃ ᑐᑭᓯᓇᖅᓯᑎᑕᐅᒃᑲᓐᓂᖅᑐᒥᒃ ᐱᔪᒪᓗᑎᒡᓘᓐᓃᑦ  
ᑐᓴᖅᑕᐅᔪᒃᓴᒃᑲᓐᓂᕐᓂᒃ ᐱᓕᕆᕝᕕᖕᒥᑦ ᐱᔾᔪᑎᖃᕐᓗᑎᒃ ᐊᑐᐊᒐᕐᓄ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒥᒃ. 
ᑮᓇᐅᔭᖃᖅᑎᑦᑎᔪᖅ ᐱᓕᕆᕝᕕᒋᔭᐅᔪᖅ ᓄᓇᕗᑦ ᑐᙵᕕᒃᑯᓪᓗ ᑎᒥᖓᑦ ᑲᑎᑐᐃᓐᓇᕆᐊᖃᕆᕗᒃ 
ᓵᙵᖃᑦᑕᐅᑎᓗᑎᒃ ᑲᔪᓯᑎᑦᑎᔪᒪᓗᑎᒃ ᑐᑭᓯᐅᒪᓂᕐᒥᒃ ᐃᓗᓕᖏᓐᓂᒃ. 
 
ᑭᖑᓪᓕᖅᐹᖅᓯᐅᑎᖓ ᐋᖅᑭᒃᓱᕐᓗᒍ ᐊᑕᐅᒐᓄᑦ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᖅ 
ᑐᑭᒧᐊᖅᑎᑦᑎᔨ, ᐃᓅᖃᑎᒌᓂ ᐱᕙᓪᓕᐊᑎᑦᑎᓂᕐᒧᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂ 
ᐱᕕᒃᓴᖃᖅᑎᑕᐅᓂᐊᖅᐳᖅ, ᑭᐅᓯᓂᕐᒥᒃ ᑕᒪᑐᒧᖓ ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒧᑦ, 
ᓇᓗᓇᐃᖅᓯᓪᓚᕆᒡᓗᓂ ᐃᓚᐅᔪᒪᓇᔭᕐᓂᕐᒥᓂᒃ, ᐊᒻᒪᓗᑦᑕᐅᖅ ᖃᓄᑐᐃᓐᓇᖅ ᐅᖃᐅᓯᒃᓴᓄᑦ 
ᖃᓄᐃᓕᐅᖁᐅᔪᓄᓪᓗ ᑕᒪᑐᒧᖓ ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒧᑦ. 
 
ᐱᓕᕆᕝᕕᒃ ᐱᓕᕆᐊᖃᕐᓂᐊᖅᐳᖅ ᑭᖑᓪᓕᖅᐹᖅᓯᐅᑎᓕᐅᕈᒪᓗᒍ ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᓄᑦ 
ᑎᑎᕋᖅᓯᒪᔪᖅ. ᑖᓐᓇ ᑭᖑᓪᓕᖅᐹᖅᓯᐅᑎᖓ ᐱᓕᕆᐊᖑᐊᓂᒃᓯᒪᓕᖅᐸᑦ, ᐱᓕᕆᕝᕕᒋᔭᐅᔪᖅ 
ᑲᔪᓯᓂᐊᖅᐳᖅ ᑖᒃᑯᓇᓂᑦᑕᐅᓐᓇᖅ ᒐᕙᒪᒃᑯᓐᓂ ᕿᒥᕐᕈᐊᖅᓯᓂᕐᒧᑦ ᑲᔪᓯᔾᔪᑕᐅᕙᒃᑐᓄᑦ 
ᑲᑎᑉᐸᓪᓕᐊᕙᒃᑐᓄᒃ ᑐᓂᓯᓂᐊᕐᓗᑎᒃ ᒥᓂᔅᑕᐅᖃᑎᒌᓄᑦ. ᐊᖏᖅᑕᐅᑐᐊᖅᐸᑦ ᒥᓂᔅᑕᐅᖃᑎᒌᓂᑦ,  
ᑐᓂᔭᐅᓂᐊᖅᐳᖅ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ, ᐃᓚᓯᒪᓗᒍᓗ ᑭᐅᓂᕆᔭᐅᔪᒥᒃ ᑎᑎᖃᖅᓯᒪᓗᓂ 
ᖃᓄᖅ ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐅᖃᐅᓯᕆᔭᖏᑦ ᐃᓚᓕᐅᔾᔭᐅᓚᐅᕐᒪᖔᑕ.  
 
ᑖᒃᑯᐊ ᓄᓇᕗᑦ ᒐᕙᒪᖓᒃᑯᖏᑦ, ᓯᕗᒻᒧᐊᖅᑎᑦᑎᕙᓪᓕᐊᓂᕐᒥᓂᒃ ᐃᓅᖃᑎᒌᒃᐸᖕᓂᕐᒧᑦ 
ᐃᓕᖅᑯᓯᑐᖃᒃᑯᓪᓘᓐᓃᑦ ᐱᒋᐊᖅᑕᐅᓯᒪᔪᖅ ᐃᓚᓕᐅᔾᔨᓯᒪᙱᑉᐸᑦ ᐊᖏᔪᑲᓪᓚᖕᒥᒃ ᐅᖃᐅᓯᕐᓂᑦ 
ᐃᓂᓂᒡᓗ ᐱᑎᑕᐅᓯᒪᔪᓂᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ, ᐊᓯᐊᓄᓪᓘᓐᓃᑦ ᐃᓄᖕᓄᑦ 
ᑲᑐᔾᔨᖃᑎᒌᖑᔪᒧᑦ ᑐᙵᓱᒃᑎᑕᐅᔪᒧᑦ ᐃᓚᐅᖁᔭᐅᓪᓗᓂ, ᑖᒃᑯᐊ ᓄᓇᕗᑦ ᒐᕙᒪᖓᒃᑯᖏᑦ 
ᐱᑎᑦᑎᓂᐊᖅᐳᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᒃ, ᐊᓯᖏᓐᓂᒡᓗ ᐃᓄᖕᓄᑦ ᑲᑐᔾᔨᖃᑎᒌᖑᔪᓄᑦ 
ᓇᒻᒪᒃᐸᑕ, ᑎᑎᕋᖅᓯᒪᔪᓂᒃ ᐱᔾᔪᑎᖃᕐᓗᑎᒃ ᐊᑐᓕᖅᑎᑦᑎᙱᓐᓂᕐᒥᓂᒃ, ᐊᑕᖏᕐᓗᒍ, 
ᐃᓚᐃᓐᓇᖓᓘᓐᓃᑦ, ᐊᖏᔪᑲᓪᓚᖕᒥᒃ ᐅᖃᐅᓯᖃᕐᕕᖃᕐᓂᕐᒥᒃ ᐃᓂᒋᔭᐅᔪᓄᓪᓗ. 

ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐅᖃᐅᓯᕆᔭᖏᑦ − ᐊᓯᔾᔨᒋᐊᒐᒃᓴᐅᔪᖅ ᐊᑐᐊᒐᖅ 
ᐊᑐᖅᑕᐅᔪᒪᔪᕐᓘᓐᓃᑦ ᒪᓕᒋᐊᓕᒃ 
ᑮᓇᐅᔭᖃᖅᑎᑦᑎᔪᖅ ᐱᓕᕆᕝᕕᒋᔭᐅᔪᖅ ᐋᖅᑭᒃᓱᐃᕙᓪᓕᐊᓂᐊᖅᐳᖅ ᐊᑐᐊᒐᕐᒥᒃ 
ᐊᑐᖅᑕᐅᔪᒪᔪᒥᒡᓘᓐᓃᑦ ᒪᓕᒋᐊᓕᖕᒥᒃ ᑐᙵᕕᖃᖅᖢᓂ ᑭᖑᓪᓕᖅᐹᖅᓯᐅᑎᒥᒃ ᑎᑎᕋᖅᓯᒪᔪᒥᒃ 
ᐊᑐᐊᒐᐃᑦ ᐱᔾᔪᑎᒋᔭᖏᓐᓄᑦ ᑎᑎᕋᖅᓯᒪᔪᖅ. 
 
ᒪᓕᒃᖢᒍ ᑎᑎᕋᖅᓯᒪᓂᖓ 52 ᐱᖁᔭᓕᕆᓂᕐᒧᑦ ᐱᖁᔭᕐᒥ, ᐱᓕᕆᐊᖑᔪᒪᔪᑦ ᒪᓕᒋᐊᓖᑦ 
ᐊᒥᖅᑳᕈᑕᐅᑐᐃᓐᓇᕆᐊᖃᖅᐳᑦ ᐱᔾᔪᑎᖃᕐᓗᑎᒃ ᑎᑎᕋᖅᓯᒪᓂᖓᓂᒃ 32−ᒥᒃ.  
 
ᐊᓯᔾᔨᒋᐊᒐᒃᓴᐅᔪᖅ ᐊᑐᐊᒐᓕᕆᓂᕐᒧᑦ ᑎᑎᕋᖅᓯᒪᔪᖅ ᕿᒥᕐᕈᐊᖅᑕᐅᒃᑲᓐᓂᕐᓂᐊᖅᐳᖅ ᐅᑯᓇᙵᑦ, 
ᐊᑐᐊᒐᒃᓴᓂᒃ ᕿᒥᕐᕈᔩᑦ ᑕᒪᒃᑯᐊᓗ ᐊᓯᔾᔨᒋᐊᒐᒃᓴᐅᔪᑦ ᕿᒥᕐᕈᐊᖅᑕᐅᒃᑲᓐᓂᕐᓂᐊᖅᐳᑦ ᐅᑯᓇᙵᑦ, 
ᒪᓕᒐᒃᓴᓂᒃ ᕿᒥᕐᕈᔩᑦ ᐅᑎᖅᑎᑕᐅᓚᐅᙱᓐᓂᖏᓐᓂ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ 
ᐅᖃᐅᓯᖃᕐᕕᒋᓂᐊᕐᓗᒋᑦ. 
 
ᑖᓐᓇ ᐊᓯᔾᔨᒋᐊᒐᒃᓴᐅᔪᖅ ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᖅ ᒪᓕᒋᐊᓕᒡᓘᓐᓃᑦ ᑐᓂᔭᐅᓂᐊᖅᐳᖅ 
ᒐᕙᒪᓕᕆᔨᒃᑯᑦ ᐊᑐᐊᒐᓕᕆᓂᕐᒧᑦ ᐱᓕᕆᕝᕕᖓᓄᑦ, ᑖᒃᑯᐊᓗ ᑖᔅᓱᒥᖓ ᑐᓂᓯᓂᐊᖅᖢᑎᒃ ᓄᓇᕗᑦ 
ᑐᙵᕕᒃᑯᑦ ᑎᒥᖓᑕ, ᐃᓅᖃᑎᖃᖅᐸᖕᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᕝᕕᖕᒧᑦ. 
 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐱᕕᖃᕐᓂᐊᖅᐳᑦ ᖁᓕᓂᒃ (10−ᓂᒃ) ᐱᓕᕆᕝᕕᖕᓂᒃ ᐅᓪᓗᓂ 
ᐱᑎᑦᑎᓂᐊᕐᓗᑎᒃ ᐅᖃᐅᓯᐅᔪᓂᒃ ᑕᐃᑯᖓ ᑮᓇᐅᔭᖃᖅᑎᑦᑎᔪᒧᑦ ᐱᓕᕆᕝᕕᖕᒧᑦ. 
 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᐱᕆᑐᐃᓐᓇᕆᐊᖃᖅᐳᖅ ᐱᕕᒃᓴᒃᑲᓐᓂᕐᒥᒃ ᕿᒥᕐᕈᐊᖅᓯᓂᐊᕐᓗᑎᒃ 
ᐊᑐᐊᒐᕐᓄ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒥᒃ. ᑕᐃᒪᐃᑦᑐᑦ ᐱᔪᒪᔾᔪᑕᐅᔪᑦ ᑎᑎᕋᖅᓯᒪᓗᑎᒃ 
ᐋᖅᑭᒃᓱᖅᑕᐅᖃᑦᑕᕐᓂᐊᖅᐳᑦ ᒐᕙᒪᓕᕆᔨᒃᑯᑦ ᐊᑐᐊᒐᓕᕆᓂᕐᒧᑦ ᐱᓕᕆᕝᕕᐊᓂ ᐅᑯᓇᙵᑦ, 
ᐃᓅᖃᑎᒌᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ ᐱᓕᕆᕝᕕᖕᒥᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ ᖁᓕᑦ 
(10) ᐅᓪᓗᐃᑦ ᐃᓗᖓᓂ ᐱᐊᓪᓚᓚᐅᕐᓗᑎᒃ ᐊᑐᐊᒐᓕᕆᕐᒧᑦ ᐱᔾᔪᑎᓕᖕᒧᑦ ᑎᑎᕋᖅᓯᒪᔪᒧᑦ 
ᒪᓕᒋᐊᓕᖕᒧᓪᓘᓐᓃᑦ. 
 
ᓄᓇᕗᑦ ᒐᕙᒪᖓ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᒻᒪᑦᑕᐅᖅ ᐊᖏᑐᐃᓐᓇᕆᐊᖃᕆᕗᒃ, 
ᐊᑕᐅᓯᕐᒥᒃ ᐱᓕᕆᐊᖃᖅᐸᓪᓕᐊᓂᒃᑯᑦ, ᐅᖓᕙᕆᐊᖅᑎᑦᑐᒪᓪᓗᒍ ᕿᒥᕐᕈᐊᖅᓯᒃᑲᓐᓂᕐᓂᕐᖅ 
ᐊᖏᔪᓄᑦᐊᑐᐊᒐᕐᓄᑦ ᐱᒋᐊᖅᑕᐅᔪᓄᑦ 
ᐱᔭᐅᔭᕆᐊᖃᑐᐃᓐᓇᕆᐊᖃᕐᓂᖏᓐᓄᑦᐱᕕᒃᓴᖃᖅᑎᑦᑎᔪᒪᓪᓗᓂ ᐅᖃᐅᓯᖃᕐᓂᖏᓐᓂᒃ ᓄᓇᕗᑦ 
ᑐᙵᕕᒃᑯᑦ ᑎᒥᖓᑦ. 

ᓄᓇᕗᑦ ᒐᕙᒪᖓᑦ ᓄᓇᕗᑦ ᑐᙵᕕᒃᑯᓪᓘᓐᓃᑦ ᑎᒥᖓᑦ ᐃᒪᓐᓇ ᐱᔪᒪᑐᐃᓐᓇᕆᐊᖃᖅᐳᒃ, 
ᖃᓄᐃᓕᖓᓂᕆᔭᐅᔪᑦ ᑕᐃᒪᐃᑦᑐᓐᓇᖅᑎᑦᑎᒃᐸᑕ, ᐃᓚᐅᓂᕐᒥᒃ ᐱᔭᐅᓇᓱᓯᑲᐅᑎᒋᔪᒥᒃ 
ᐊᕕᒃᓯᒪᓂᕐᒥ ᐅᑭᐅᖅᑕᖅᑐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ/ᐅᕝᕙᓘᓐᓃᑦ ᐊᓯᖏᓐᓂᒃ 
ᐃᓄᖕᓄᑦ ᑲᑐᔾᔨᖃᑎᒌᖑᔪᓄᑦ ᐃᓚᐅᓂᐊᕐᓗᑎᒃ ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᐊᓯᔾᔨᒋᐊᒐᒃᓴᐅᔪᒥᒃ 
ᐊᑐᐊᒐᕐᒥᒃ ᒪᓕᒋᐊᓕᖕᒥᒡᓘᓐᓃᑦ. ᐊᑐᖅᑕᐅᔭᕆᐊᓖᑦ ᑖᒃᑯᓇᓂ ᓄᓇᕗᑦ ᒐᕙᒪᖓᒃᑯᓐᓂ/ᓄᓇᕗᑦ 
ᑐᙵᕕᒃᑯᑦ ᑎᒥᖓᓐᓂ ᑐᓴᖅᑕᐅᔪᒃᓴᓂᒃ ᐊᒥᖅᑳᖃᑎᖃᖅᐸᖕᓂᕐᒧᑦ ᐊᖏᖃᑎᒌᒍᑎᒥ 
ᐊᑐᐃᓐᓇᕐᓂᐊᖅᐳᖅ ᑕᒪᒃᑯᑎᒎᓇᖅ ᖃᓄᐃᓕᖓᓂᕆᔭᐅᔪᑎᒍᑦ. 

ᑮᓇᐅᔭᖃᖅᑎᑦᑎᔪᑦ ᐱᓕᕆᕝᕕᒋᔭᐅᔪᑦ ᐊᒥᖅᑳᕈᑎᖃᑐᐃᓐᓇᕆᐊᖃᖅᐳᑦ ᑐᓴᖅᑕᐅᔪᒃᓴᓂᒃ ᓄᓇᕗᑦ 
ᑐᙵᕕᒃᑯᑦ ᑎᒥᖓᓐᓄᑦ, ᓇᓗᓇᐃᔭᖅᓯᒪᔪᑎᑐᑦ ᐅᑯᓇᓂ, ᓄᓇᕗᑦ ᒐᕙᒪᖓ/ᓄᓇᕗᑦ ᑐᙵᕕᒃᑯᑦ 
ᑎᒥᖓᑦ ᑐᓴᖅᑕᐅᔪᒃᓴᓄᑦ ᐊᒥᖅᑳᖃᑎᖃᖅᐸᖕᓂᕐᒧᑦ ᐊᖏᖃᑎᒌᒍᑎᒥ ᓇᓗᙱᑦᑎᐊᖁᒪᓂᕐᒧᑦ 
ᑐᓴᐅᒪᑦᑎᐊᕐᓗᑎᒃ ᑭᐅᓯᓇᔭᕐᓂᖏᓐᓂᒃ ᓄᓇᕗᑦ ᑐᙵᕕᒃᑯᑦ ᑎᒥᖓᑦ.  
 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᖃᐅᔨᒋᐊᑐᐃᓐᓇᕆᐊᖃᖅᐳᖅ ᑮᓇᐅᔭᖃᖅᑎᑦᑎᔪᓄᑦ ᐱᓕᕆᕝᕕᖕᓄᑦ 
ᖃᖓᑐᐃᓐᓇᑦᑎᐊᒃᑯᑦ ᕿᓂᕐᓗᑎᒃ ᑐᑭᓯᓇᖅᓯᑎᑕᐅᒃᑲᓐᓂᖅᑐᒥᒃ ᐱᔪᒪᓗᑎᒡᓘᓐᓃᑦ  
ᑐᓴᖅᑕᐅᔪᒃᓴᒃᑲᓐᓂᕐᓂᒃ ᐱᓕᕆᕝᕕᖕᒥᑦ ᐱᔾᔪᑎᖃᕐᓗᑎᒃ ᐊᓯᔾᔨᒋᐊᒐᒃᓴᐅᔪᒥᒃ ᐊᑐᐊᒐᕐᒥᒃ 
ᒪᓕᒋᐊᓕᖕᒥᒡᓘᓐᓃᑦ. ᑮᓇᐅᔭᖃᖅᑎᑦᑎᔪᖅ ᐱᓕᕆᕝᕕᒋᔭᐅᔪᖅ ᓄᓇᕗᑦ ᑐᙵᕕᒃᑯᓪᓗ ᑎᒥᖓᑦ 
ᑲᑎᑐᐃᓐᓇᕆᐊᖃᕆᕗᒃ ᓵᙵᖃᑦᑕᐅᑎᓗᑎᒃ ᑲᔪᓯᑎᑦᑎᔪᒪᓗᑎᒃ ᑐᑭᓯᐅᒪᓂᕐᒥᒃ ᐃᓗᓕᖏᓐᓂᒃ. 
 
ᑭᖑᓪᓕᖅᐹᖅᓯᐅᑎᖓ ᐋᖅᑭᒃᓱᕐᓗᒍ ᐊᓯᔾᔨᒋᐊᒐᒃᓴᐅᔪᖅ ᐊᑐᐊᒐᖅ ᐊᑐᖅᑕᐅᔪᒪᔪᕐᓘᓐᓃᑦ ᒪᓕᒋᐊᓕᒃ 
ᑐᑭᒧᐊᖅᑎᑦᑎᔨ, ᐃᓅᖃᑎᒌᓄᑦ ᐱᕙᓪᓕᐊᑎᑦᑎᓂᕐᒧᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂ 
ᐱᑎᑦᑎᓂᐊᖅᐳᑦ ᑭᐅᓯᓂᕐᒥᒃ ᑕᒪᑐᒧᖓ ᐊᓯᔾᔨᒋᐊᒐᒃᓴᐅᔪᒧᑦ ᐊᑐᐊᒐᕐᒧᑦ ᒪᓕᒋᐊᓕᖕᒧᓪᓘᓐᓃᑦ 
ᐅᖃᐅᓯᕆᔭᒥᓄᑦ ᖃᓄᐃᓕᐅᖁᔭᐅᔪᓄᓪᓘᓐᓃᑦ. 
 
ᐱᓕᕆᕝᕕᒃ ᐱᓕᕆᐊᖃᕐᓂᐊᖅᐳᖅ ᑭᖑᓪᓕᖅᐹᖅᓯᐅᑎᓕᐅᕈᒪᓗᒍ ᐊᑐᐊᒐᒃᓴᖅ 
ᐊᑐᖅᑕᐅᔪᒪᔪᕐᓘᓐᓃᑦ ᒪᓕᒋᐊᓕᒃ. ᑖᓐᓇ ᑭᖑᓪᓕᖅᐹᖅᓯᐅᑎᖓ ᐱᓕᕆᐊᖑᐊᓂᒃᓯᒪᓕᖅᐸᑦ, 
ᐱᓕᕆᕝᕕᒋᔭᐅᔪᖅ ᑲᔪᓯᓂᐊᖅᐳᖅ ᑖᒃᑯᓇᓂᑦᑕᐅᓐᓇᖅ ᒐᕙᒪᒃᑯᓐᓂ ᕿᒥᕐᕈᐊᖅᓯᓂᕐᒧᑦ 
ᑲᔪᓯᔾᔪᑕᐅᕙᒃᑐᓄᑦ ᑲᑎᑉᐸᓪᓕᐊᕙᒃᑐᓄᒃ ᑐᓂᓯᓂᐊᕐᓗᑎᒃ ᒥᓂᔅᑕᐅᖃᑎᒌᓄᑦ.  
 
ᐊᖏᖅᑕᐅᑐᐊᖅᐸᑦ ᒥᓂᔅᑕᐅᖃᑎᒌᓂᑦ,  ᑐᓂᔭᐅᓂᐊᖅᐳᖅ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ, 
ᐃᓚᓯᒪᓗᒍᓗ ᑭᐅᓂᕆᔭᐅᔪᒥᒃ ᑎᑎᖃᖅᓯᒪᓗᓂ ᖃᓄᖅ ᓄᓇᕗᑦ ᑐᙵᕕᒃᑯᑦ ᑎᒥᖓᑕ 
ᐅᖃᐅᓯᕆᔭᖏᑦ ᐃᓚᓕᐅᔾᔭᐅᓚᐅᕐᒪᖔᑕ.  
 
ᑖᒃᑯᐊ ᓄᓇᕗᑦ ᒐᕙᒪᖓᒃᑯᖏᑦ, ᓯᕗᒻᒧᐊᖅᑎᑦᑎᕙᓪᓕᐊᓂᕐᒥᓂᒃ ᐃᓅᖃᑎᒌᒃᐸᖕᓂᕐᒧᑦ 
ᐃᓕᖅᑯᓯᑐᖃᒃᑯᓪᓘᓐᓃᑦ ᐱᒋᐊᖅᑕᐅᓯᒪᔪᖅ ᐃᓚᓕᐅᔾᔨᓯᒪᙱᑉᐸᑦ ᐊᖏᔪᑲᓪᓚᖕᒥᒃ ᐅᖃᐅᓯᕐᓂᑦ 
ᐃᓂᓂᒡᓗ ᐱᑎᑕᐅᓯᒪᔪᓂᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ, ᐊᓯᐊᓄᓪᓘᓐᓃᑦ ᐃᓄᖕᓄᑦ 
ᑲᑐᔾᔨᖃᑎᒌᖑᔪᒧᑦ ᑐᙵᓱᒃᑎᑕᐅᔪᒧᑦ ᐃᓚᐅᖁᔭᐅᓪᓗᓂ, ᑖᒃᑯᐊ ᓄᓇᕗᑦ ᒐᕙᒪᖓᒃᑯᖏᑦ 
ᐱᑎᑦᑎᓂᐊᖅᐳᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᒃ, ᐊᓯᖏᓐᓂᒡᓗ ᐃᓄᖕᓄᑦ ᑲᑐᔾᔨᖃᑎᒌᖑᔪᓄᑦ 
ᓇᒻᒪᒃᐸᑕ, ᑎᑎᕋᖅᓯᒪᔪᓂᒃ ᐱᔾᔪᑎᖃᕐᓗᑎᒃ ᐊᑐᓕᖅᑎᑦᑎᙱᓐᓂᕐᒥᓂᒃ, ᐊᑕᖏᕐᓗᒍ, 
ᐃᓚᐃᓐᓇᖓᓘᓐᓃᑦ, ᐊᖏᔪᑲᓪᓚᖕᒥᒃ ᐅᖃᐅᓯᖃᕐᕕᖃᕐᓂᕐᒥᒃ ᐃᓂᒋᔭᐅᔪᓄᓪᓗ. 

ᓇᓗᓇᐃᕐᓯᓂᖕᒧᑦ ᑎᑎᖅᑲᐃᑦ 
ᒥᓂᔅᑕᐅᖃᑎᒌᑦ ᑎᑎᕋᖅᑎᐊᓂᑦ  

ᐱᓕᕆᕝᕕᒋᔭᐅᔪᖅ 
ᓯᕗᓪᓕᖅᐹᖅᓯᐅᑎᓂᒃ 
ᐅᖃᖃᑎᖃᖅᐸᒃᐳᖅ ᐅᑯᓂᖓ, 
ᒐᕙᒪᓕᕆᔨᒃᑯᓐᓂᒃ/ᒪᓕᒐᓕᕆᔨᒃᑯᓐ
ᓂᒃ/ᑮᓇᐅᔭᓕᕆᔨᒃᑯᓐᓂᒃ/ᐃᓕᖅᑯᓯ
ᓕᕆᔨᒃᑯᓐᓂᒃ/ 

POC−ᒧᑦ ᐱᓕᕆᕝᕕᒋᔭᐅᔪᖅ(ᔪᑦ) 
ᑐᓂᓯᓗᑎᒃ ᐱᓇᔪᒍᑕᐅᔪᓂᒃ 
ᒐᕙᒪᓕᕆᔨᒃᑯᓐᓄᑦ  ᕿᒥᕐᕈᔭᐅᓂᖏᑦ 

ᐊᖏᖅᑕᐅᓂᖏᓪᓗ 
ᓯᕗᓪᓕᖅ ᐱᖁᔭᒃᓴᖅ 
ᒪᓕᒐᒃᓴᓂᑦ ᕿᒥᕐᕈᔩᑦ, 
ᐊᐅᓚᑦᑎᔩᑦ ᑲᑎᒪᔨᕋᓛᖏᑦ 
ᒪᓕᒐᓕᕆᓂᖕᒧᑦ 
ᐊᐅᓚᑦᑎᔩᓪᓗ ᑲᑎᒪᔨᖏᑦ  

ᑐᓴᕆᐊᕐᕕᖃᕐᓂᕐᒧᑦ 
ᐸᕐᓇᐅᑏᑦ ᐱᖁᔭᑦ 
ᐊᖏᓂᖅᓴᓄᑦ 
ᑐᓂᔭᐅᔭᕆᐊᓖᑦ 
ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ 
ᐊᖏᖅᑕᐅᖁᓪᓗᒋᑦ ᒪᓕᒐᓕᕆᔨᒃᑯᑦ 

ᐱᔭᕇᖅᓯᓗᑎᑦ 
ᑎᑎᕋᕆᐊᙵᖅᓯᒪᔭᖓᓂᒃ 
ᐱᖁᔭᒃᓴᒥᒃ   

 
ᒥᓂᔅᑕᐅᖃᑎᒌᑦ 
ᐊᖏᖅᓯᔪᑦ 

 

ᒐᕙᒪᒃᑯᑦ ᐊᐅᓚᑦᑎᔩᑦ ᓯᕗᓕᖅᑎᖓ 
ᑭᒡᒐᖅᑐᐃᓪᓗᓂ ᐊᐅᓚᑦᑎᔩᑦ ᑲᑎᒪᔨᖏᑦ 
ᑲᑎᒪᔨᖏᑦ ᐱᖁᔭᒃᓴᓄᑦ ᑐᓂᓯᓗᓂ 
ᑐᒃᓯᕋᐅᑎᒥᒃ ᑲᑎᒪᔨᕋᓛᕐᓄᑦ  

ᐃᑲᔪᖅᑐᐃᔪᖅ 
ᒥᓂᔅᑕ ᓴᖅᑭᑦᑎᕗᖅ 
ᒪᓕᒐᒃᓴᓕᐊᖑᔪᒪᔪ
ᒥ ᒪᓕᒐᓕᐅᕐᕕᖕᒥᑦ  

 

ᒪᓕᒐᓕᐅᕐᕕᒃ 
ᐃᓱᒪᒃᓴᖅᓯᐅᕈᑎᖃᖅᐳᑦ 
ᐱᖁᔭᒃᓴᒥᑦ 

 

ᑲᒥᓯᓇ 
ᐊᖏᖅᓯᕗᖅ 
ᐱᖁᔭᒃᓴᒥᑦ 

 

 ᒪᓕᒐᒃᓴᓂᒃ ᕿᒥᕐᕈᔩᑦ 
(MQ), DMC/CCL 
ᒥᓂᔅᑕᐅᖃᑎᒌᓪᓗ 
ᕿᒥᕐᕈᐊᖅᓯᒃᑲᓐᓂᕐᓗᑎᒃ 

ᑲᑎᒪᔨᕋᓛᑦ 
ᖃᓄᐃᓕᐅᕈᑎᒃᓴᓂᑦ 
ᐅᖃᐅᔾᔪᐃᕗᑦ ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ. ᒥᓂᔅᑕ 
ᓴᖅᑭᖁᔭᐅᑐᐃᓐᓇᕆᐊᓕᒃ 
ᓈᒻᒪᓛᓄᑦ ᑲᑎᒪᔨᕋᓛᓄᑦ 

ᐊᐅᓚᑦᑎᔩᑦ ᑲᑎᒪᔨᖏᑦ 
ᓯᕗᓪᓕᐅᖁᔭᒥᓂᒃ 

  

ᐱᖁᔭᒃᓴᑦ ᒥᑭᔪᑦ − 
ᑐᓴᕆᐊᕐᕕᕌᕐᔪᓪᓗᑎᑦ 
ᑲᒪᒋᔭᐅᕆᐊᓖᑦ 

ᐊᑐᓕᓛᖅᑐᖅ 

ᐱᖁᔭᓕᕆᓂᕐᒧᑦ ᐱᒋᐊᖅᑕᐅᓯᒪᔪᑦ 
 
ᐱᖁᔭᓕᕆᓂᕐᒧᑦ ᐱᔾᔪᑕᐅᔪᖅ ᐋᖅᑭᒃᓯᕗᖅ ᑲᔪᓯᔾᔪᑕᐅᓂᐊᖅᑐᒥᒃ ᑕᒪᒃᑯᐊ ᐱᖁᔭᕆᓂᕐᒧᑦ 
ᐱᒋᐊᖅᑕᐅᓯᒪᔪᑦ ᑲᔪᓯᑕᐅᕙᒃᖢᑎᒃ ᒥᓂᔅᑕᐅᖃᑎᒌᓂ ᓯᕗᓪᓕᖅᐸᐅᔾᔭᐅᓯᒪᔪᓄᑦ ᑖᓐᓇ ᐱᖁᔭᒃᓴᖅ 
ᑲᔪᓯᑎᓪᓗᒍ ᓄᓇᕗᑦ ᒪᓕᒐᓕᐅᕐᕕᖕᒥ.  
 
ᐃᒃᐱᒋᑦᑎᐊᕐᓗᒍ ᒪᓕᒐᓕᐅᕐᕕᒡᔪᐊᒥ ᐱᕚᓪᓕᕈᑕᐅᓯᒪᕙᒃᑐᖅ, ᓄᓇᕗᑦ ᒐᕙᒪᖓᑦ 
ᐊᒥᖅᑳᕈᑎᖃᔾᔮᙱᓚᑦ ᐊᔾᔨᓪᓚᑦᑖᖏᓐᓂᒃ ᐱᖁᔭᓕᐅᕈᒪᔾᔪᑕᐅᔪᑦ ᐊᓯᔾᔨᒋᐊᒐᒃᓴᐅᔪᓪᓘᓐᓃᑦ 
ᐱᖁᔭᒃᓴᐃᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᒃ. ᓄᓇᕗᑦ ᒐᕙᒪᖓ ᐃᓚᐅᑎᑦᑎᓂᐊᖅᐳᑦ ᓄᓇᕗᑦ 
ᑐᙵᕕᒃᑯᑦ ᑎᒥᖓᓂᒃ ᐅᖃᐅᓯᒃᓴᖏᓐᓄᑦ ᐃᓚᐅᓂᖏᓐᓄᓪᓗ ᐊᑐᐊᒐᓕᕆᓂᕐᒧᑦ ᐱᓕᕆᐊᖑᔪᒥ 
ᑲᔪᓯᑎᑦᑎᓂᐊᖅᑐᓂᒃ ᐱᕙᓪᓕᐊᓂᕐᒥᒃ  ᐱᖁᔭᓕᕆᓂᕐᒧᑦ ᐱᓕᕆᐊᖑᔪᒪᔪᓂᒃ ᐊᓯᔾᔨᒋᐊᒐᒃᓴᐅᔪᓂᒡᓗ 
ᐱᖁᔭᒃᓴᓂᒃ ᐃᓱᒪᒋᔭᐅᓂᐊᕐᓗᑎᒃ ᒪᓕᒐᓕᐅᕐᕕᖕᒥᐅᓂᑦ. 
 
ᑎᑎᕋᖅᓯᒪᔪᑦ ᓇᒃᓯᐅᔾᔭᐅᔭᕆᐊᓖᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ ᐅᖃᐅᓯᖃᕐᕕᐅᓂᐊᕐᓗᑎᒃ 
ᐅᑯᓂᖓ ᐃᓚᖃᕐᓂᐊᖅᐳᑦ: 

• ᐊᑐᐊᒐᕐᓄᑦ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᖅ ᐃᓚᓯᒪᓗᓂ ᑐᓴᖅᑕᐅᔪᒃᓴᒃᑲᓐᓂᕐᓂᒃ 
ᐱᔭᐅᔭᕆᐊᖃᑐᐃᓐᓇᕆᐊᓕᖕᓂᒃ ᐋᖅᑭᒃᓱᐃᓂᐊᕐᓗᓂ ᐱᖁᔭᓕᕆᓂᕐᒧᒃ ᐱᓕᕆᐊᖑᔪᒪᔪᒥᒃ; 

• ᖃᓄᑐᐃᓐᓇᖅ ᐅᖃᖃᑎᖃᕐᓂᕐᒧᑦ ᐱᕙᒌᔭᖅᑕᐅᒥᒪᔪᑦ ᐅᖃᖃᑎᖃᕐᓂᕐᒧᓪ ᐅᓂᒃᑲᐅᓰᑦ 
ᐊᒃᑐᐅᓂᓖᑦ ᐱᖁᔭᓕᕆᓂᕐᒧᑦ ᐱᒋᐊᖅᑕᐅᓯᒪᔪᒥᒃ; ᐊᒻᒪᓗ, 

• ᐱᖁᔭᓕᕆᓂᕐᒧᑦ ᐊᑐᖅᑕᐅᓇᔭᖅᑐᒧᑦ ᑎᑎᕋᖅᓯᒪᔪᖅ ᓈᒻᒪᒃᑐᓂᒃ ᑐᓴᒐᒃᓴᖁᑎᖃᖅᖢᓂ 
ᐃᓗᓕᖃᖅᖢᓂᓗ ᐋᖅᑭᒃᓱᐃᕙᓪᓕᐊᔾᔪᑕᐅᓂᐊᖅᑐᓂᒃ ᑲᔪᓯᕙᓪᓕᐊᓗᓂ 
ᐋᖅᑭᒃᓱᐃᕙᓪᓕᐊᓗᓂ ᐱᖁᔭᒃᓴᒥᒃ. 

 
ᐊᑐᒐᐃᑦ ᐱᔾᔪᑎᒋᔭᖏᓐᓄᑦ ᑎᑎᕋᖅᓯᒪᔪᖅ ᐅᖃᖃᑎᖃᕐᓂᕐᒧᓪᓗ ᐱᕙᒌᔭᖅᑕᐅᓯᒪᔪᑦ 
ᑮᓇᐅᔭᖃᖅᑎᑦᑎᔪᖅ ᐱᓕᕆᕝᕕᒋᔭᐅᔪᖅ ᐱᓕᕆᓯᒋᐊᕐᓂᐊᖅᐳᖅ ᐱᖁᔭᓕᕆᓂᕐᒧᑦ ᐱᒋᐊᖅᑕᐅᔪᒥᒃ 
ᑐᙵᕕᖃᖅᑎᑕᐅᓗᓂ ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒥᒃ. ᐊᑐᐊᒐᓕᕆᓂᕐᒧᒃ 
ᐱᔾᔪᑕᐅᔪᓄᑦ ᑎᑎᕋᖅᓯᒪᔪᖅ ᓴᖅᑭᑎᑦᑎᕗᖅ ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᓂᒃ 
ᑐᓴᖅᑎᑦᑎᔾᔪᑎᒃᓴᐅᔪᓄᑦ ᐱᕙᓪᓕᐊᓂᕆᔭᐅᔪᒥᒃ ᑕᒪᑐᖓ ᐱᒋᐊᖅᑕᐅᓯᒪᔪᒧᑦ: 
 ᑐᑭᖃᓕᖅᑎᓪᓗᒍ ᐊᑲᐅᙱᓕᐅᕈᑎ, 
 ᓇᓗᓇᐃᔭᕐᓗᒋᑦ ᓴᖅᑭᑕᐅᔪᒥᒋᔭᕗᑦ, 
 ᓇᓗᓇᐃᕐᓗᒋᑦ ᐋᖅᑭᒃᓯᒪᓕᕈᑕᐅᑐᐃᓐᓇᕆᐊᓖᑦ, 
 ᐋᖅᑭᒃᓯᔪᖃᕐᓗᓂ ᐊᖏᔪᒥᒃ ᑐᕌᕆᔭᓖᑦ ᑎᑭᑕᐅᔪᒪᔪᑦ; 
 ᓇᓗᓇᐃᕐᓗᒋᑦ ᐱᓕᕆᖃᑎᒋᔭᐅᔪᑦ ᐱᖃᖃᑕᐅᔪᓪᓗ. 

 
ᐊᑐᐊᒐᕐᓄᑦ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᖅ, ᐃᓚᓯᒪᓗᓂ ᑐᓴᖅᑕᐅᔪᒃᓴᒃᑲᓐᓂᕐᓂᒃ 
ᐱᔭᐅᔭᕆᐊᖃᑐᐃᓐᓇᕆᐊᖃᕐᓂᖓᓄᑦ,ᐊᒥᖅᑳᕈᑕᐅᓂᐊᖅᐳᖅ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ 
ᐅᖃᐅᓯᖃᕐᕕᒋᓂᐊᕐᓗᓂ. ᑐᓴᖅᑕᐅᔪᒃᓴᐃᑦ ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᖅ 
ᐊᑐᖅᑕᐅᓂᐊᖅᐳᖅ ᐱᓕᕆᕝᕕᖕᒥᑦ ᓴᖅᑭᑎᑦᑎᓂᐊᕐᓗᑎᒃ ᐱᖁᔭᓕᕆᓂᕐᒧᑦ ᐱᔪᒪᔾᔪᑕᐅᔪᒥᒃ, ᑖᔅᓱᒪ 
ᑭᖑᓪᓕᖅᐋᖅᓯᐊᑎᖓ ᐱᓕᕆᐊᖑᓚᐅᖅᑎᓪᓗᒍ. 

ᐱᓕᕆᕝᕕᒋᔭᐅᔪᖅ ᐱᕙᒌᔭᖅᓯᒪᒃᐸᑦ ᑲᔪᓯᑎᑦᑎᓂᐊᕐᓗᓂ ᑭᒃᑯᑐᐃᓐᓇᓂᒃ ᐅᖃᖃᑎᖃᕐᓂᕐᓂᒃ, 
ᑕᒪᓐᓇ ᐱᓚᒋᔭᐅᑎᓪᓗᒍ ᐱᖁᔭᓕᐅᕐᓂᕐᒧᑦ ᐱᒋᖅᑕᐅᓯᒪᔪᒥᒃ, ᐅᖃᖃᑎᖃᕐᓂᕐᒧᑦ ᐱᕙᒌᔭᖅᑕᐅᓯᒪᔪᑦ 
ᐊᒥᖅᑳᕈᑕᐅᓂᐊᖅᐳᖅ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ ᐅᖃᐅᓯᖃᕐᕕᒋᔭᐅᖁᓗᒍ, ᐃᓚᒋᔭᐅᓗᓂ 
ᐊᑐᐊᒐᓕᕆᓂᕐᒧᒃ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒥᒃ. ᐅᖃᖃᑎᖃᕐᓂᕐᒧᑦ ᐱᕙᒌᔭᖅᑕᐅᓯᒪᔪᑦ 
ᐱᔭᐅᓯᒪᔭᕆᐊᖃᖅᐳᑦ ᐊᖏᔪᓄᑦ ᐱᖁᔭᓕᕆᓂᕐᒧᑦ ᐱᒋᐊᖅᑕᐅᓯᒪᔪᓄᑦ. 
 
ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᖅ, ᓇᓕᐊᑐᐃᓐᓇᕐᓘᓐᓃᑦ ᐅᖃᖃᑎᖃᕐᓂᕐᒧᑦ 
ᐱᕙᒌᔭᖅᓯᒪᔪᑦ ᕿᒥᕐᕈᐊᖅᑕᐅᒃᑲᓐᓂᕐᓂᐊᖅᐳᑦ ᐅᑯᓇᙵᑦ, ᒪᓕᒐᒃᓴᓂᒃ ᕿᒥᕐᕈᔩᑦ. 
 
ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐅᖃᐅᓯᕆᔭᖏᑦ − ᐊᑐᐊᒐᕐᓄᖅ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᖅ 
ᓇᓕᐊᑐᐃᓐᓇᕐᓘᓐᓃᑦ ᐅᖃᖃᑎᖃᕐᓂᕐᒧᑦ ᐱᕙᒌᔭᐅᖅᑕᐅᓯᒪᔪᑦ 
ᐱᓕᕆᓂᐅᔪᓂ ᑖᒃᑯᐊ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐱᓇᔪᒍᒪᙱᓐᓂᕐᓗᑎᒃ ᐃᓚᐅᓂᕐᒥᒃ, ᓄᓇᕗᑦ 
ᒐᕙᒪᖓ ᒪᓕᖕᓂᐊᖅᐳᑦ ᕿᒥᕐᕈᐊᕐᓯᓂᕐᒧᑦ ᐊᑐᖅᑕᐅᕙᒃᑐᑐᖃᕐᓂᒃ ᐱᔭᕇᖅᓯᔪᒪᓪᓗᑎᒃ 
ᐱᒋᐊᖅᑕᐅᓯᒪᔪᒥᒃ. 
 
ᖃᖓᙳᕌᖓᑦ ᐋᒃᑭᒃᑕᐅᓯᒪᔪᑎᒍᑦ, ᑐᑭᒧᐊᖅᑎᑦᑎᔨᒋᔭᐅᔪᖅ ᐊᑐᐊᒐᓕᕆᓂᕐᒧᑦ, ᒐᕙᓚᓕᕆᔨᒃᑯᓐᓂ 
ᑐᓂᓯᖃᑦᑕᕐᓂᐊᖅᐳᖅ ᐊᑐᐊᒐᓕᕆᓂᕐᒧᒃ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒥᒃ, ᑐᑭᒧᐊᖅᑎᑦᑎᔨᒋᔭᐅᔪᒧᑦ, 
ᐃᓅᖃᑎᖃᖅᐸᖕᓂᕐᒧᒃ ᐱᕙᓪᓕᐊᓂᕆᔭᐅᔪᒥ ᓄᓇᕗᑦ ᑐᙵᕕᒃᑯᑦ ᑎᒥᖓᓂ. 
 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᒪᓂᒪᕝᕕᐅᓂᐊᖅᐳᖅ ᖁᓕᐸᓗᖕᓂᒃ (10-ᐸᓗᖕᓂᒃ) 
ᐱᓕᕆᕝᕕᐅᕙᒃᑐᓂᒃ ᐅᓪᓗᓂᒃ ᐃᒪᐃᓕᐅᖁᔨᓗᑎᒃ:  

a. ᐅᖃᐅᔾᔨᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ ᐃᓚᐅᔪᒪᖕᒪᖔᕐᒥᓂᒃ ᑕᒪᑐᒪᓂ 
ᐱᒋᐊᖅᑕᐅᓯᒪᔪᒥ ᐱᔪᒥᒋᔭᐅᔪᒥᒡᓗ ᐃᓚᐅᓂᕆᔭᐅᔪᒥᒃ ᖃᓄᖅ ᐊᖏᑎᒋᓂᖃᖅᑐᒥᒃ; 

b. ᐱᑎᑦᑎᓗᑎᒃ ᐅᖃᐅᓯᕆᔭᒥᓂᒃ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒥ; ᐊᒻᒪᓗ, 
c. ᐱᑎᑦᑎᓗᑎᒃ ᑐᓴᖅᑕᐅᔪᒃᓴᒃᑲᓐᓂᕐᓂᒃ ᐱᔭᐅᔭᕆᐊᖃᓪᓗᐊᑕᖅᑐᓂᒃ 

ᑕᐃᒪᐃᔾᔪᑎᖃᖅᖢᓂ ᓂᕈᐊᕆᔭᐅᔪᒥᑦ ᖃᓄᖅ ᐊᖏᑎᒋᔪᒥᒃ 
ᐃᓚᐅᓂᕆᔭᐅᔪᖃᕋᔭᕐᒪᖔᑦ; 

 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᐱᕆᑐᐃᓐᓇᕆᐊᖃᖅᐳᖅ ᐱᕕᒃᓴᒃᑲᓐᓂᕐᒥᒃ ᕿᒥᕐᕈᐊᖅᓯᓂᐊᕐᓗᑎᒃ 
ᐊᑐᐊᒐᕐᓄ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒥᒃ. ᑕᐃᒪᐃᑦᑐᑦ ᐱᔪᒪᔾᔪᑕᐅᔪᑦ ᑎᑎᕋᖅᓯᒪᓗᑎᒃ 
ᐋᖅᑭᒃᓱᖅᑕᐅᖃᑦᑕᕐᓂᐊᖅᐳᑦ ᒐᕙᒪᓕᕆᔨᒃᑯᑦ ᐊᑐᐊᒐᓕᕆᓂᕐᒧᑦ ᐱᓕᕆᕝᕕᐊᓂ ᐅᑯᓇᙵᑦ, 
ᐃᓅᖃᑎᒌᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ ᐱᓕᕆᕝᕕᖕᒥᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ. 
 
ᓄᓇᕗᑦ ᒐᕙᒪᖓ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓ ᐊᖏᑐᐃᓐᓇᕆᐊᖃᕆᕗᒃ, 
ᐊᑕᐅᓯᐅᓈᖅᑎᕐᓗᒋᑦ ᐱᓕᕆᕝᕕᒋᓗᒋᑦ, ᐅᖓᕙᕆᐊᖅᑎᑦᑐᒪᓪᓗᒍ ᕿᒥᕐᕈᐊᖅᓯᕕᒃ ᐊᖏᔪᓄᑦ 
ᐱᖁᔭᕐᓄᑦ ᐊᑐᐊᒐᕐᓄᓪᓘᓐᓃᑦ ᐱᒋᐊᖅᑕᐅᓯᒪᔪᓄᑦ ᑕᐃᒪᐃᑦᑕᕆᐊᖃᑐᐃᓐᓇᕆᐊᖃᕐᓂᕐᒥᓄᑦ 
ᐱᕕᒃᓴᖃᖅᑎᑦᑐᒪᓪᓗᑎᒃ ᐅᖃᐅᓯᐅᔪᓂᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ. 

ᓄᓇᕗᑦ ᒐᕙᒪᖓᑦ ᓄᓇᕗᑦ ᑐᙵᕕᒃᑯᓪᓘᓐᓃᑦ ᑎᒥᖓᑦ ᐃᒪᓐᓇ ᐱᔪᒪᑐᐃᓐᓇᕆᐊᖃᖅᐳᒃ, 
ᖃᓄᐃᓕᖓᓂᕆᔭᐅᔪᑦ ᑕᐃᒪᐃᑦᑐᓐᓇᖅᑎᑦᑎᒃᐸᑕ, ᐃᓚᐅᓂᕐᒥᒃ ᐱᔭᐅᓇᓱᓯᑲᐅᑎᒋᔪᒥᒃ 
ᐊᕕᒃᓯᒪᓂᕐᒥ ᐅᑭᐅᖅᑕᖅᑐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ/ᐅᕝᕙᓘᓐᓃᑦ ᐊᓯᖏᓐᓂᒃ 

ᐃᓄᖕᓄᑦ ᑲᑐᔾᔨᖃᑎᒌᖑᔪᓄᑦ ᐃᓚᐅᓂᐊᕐᓗᑎᒃ ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᒃᑯᓪᓘᓐᓃᑦ 
ᐱᒋᐊᖅᑕᐅᓯᒪᔪᑎᒍᑦ. ᐊᑐᖅᑕᐅᔭᕆᐊᓖᑦ ᑖᒃᑯᓇᓂ ᓄᓇᕗᑦ ᒐᕙᒪᖓᒃᑯᓐᓂ/ᓄᓇᕗᑦ ᑐᙵᕕᒃᑯᑦ 
ᑎᒥᖓᓐᓂ ᑐᓴᖅᑕᐅᔪᒃᓴᓂᒃ ᐊᒥᖅᑳᖃᑎᖃᖅᐸᖕᓂᕐᒧᑦ ᐊᖏᖃᑎᒌᒍᑎᒥ ᐊᑐᐃᓐᓇᕐᓂᐊᖅᐳᖅ 
ᑕᒪᒃᑯᑎᒎᓇᖅ ᖃᓄᐃᓕᖓᓂᕆᔭᐅᔪᑎᒍᑦ. 
 
ᓄᓇᕗᑦ ᒐᕙᒪᖓᑦ ᓄᓇᕗᑦ ᑐᙵᕕᒃᑯᓪᓘᓐᓃᑦ ᑎᒥᖓᑦ ᐃᒪᓐᓇ ᐱᔪᒪᑐᐃᓐᓇᕆᐊᖃᖅᐳᒃ, 
ᖃᓄᐃᓕᖓᓂᕆᔭᐅᔪᑦ ᑕᐃᒪᐃᑦᑐᓐᓇᖅᑎᑦᑎᒃᐸᑕ, ᐃᓚᐅᓂᕐᒥᒃ ᐱᔭᐅᓇᓱᓯᑲᐅᑎᒋᔪᒥᒃ 
ᐊᕕᒃᓯᒪᓂᕐᒥ ᐅᑭᐅᖅᑕᖅᑐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ/ᐅᕝᕙᓘᓐᓃᑦ ᐊᓯᖏᓐᓂᒃ 
ᐃᓄᖕᓄᑦ ᑲᑐᔾᔨᖃᑎᒌᖑᔪᓄᑦ ᐃᓚᐅᓂᐊᕐᓗᑎᒃ ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᐊᓯᔾᔨᒋᐊᒐᒃᓴᐅᔪᒥᒃ 
ᐊᑐᐊᒐᕐᒥᒃ ᒪᓕᒋᐊᓕᖕᒥᒡᓘᓐᓃᑦ. ᐊᑐᖅᑕᐅᔭᕆᐊᓖᑦ ᑖᒃᑯᓇᓂ ᓄᓇᕗᑦ ᒐᕙᒪᖓᒃᑯᓐᓂ/ᓄᓇᕗᑦ 
ᑐᙵᕕᒃᑯᑦ ᑎᒥᖓᓐᓂ ᑐᓴᖅᑕᐅᔪᒃᓴᓂᒃ ᐊᒥᖅᑳᖃᑎᖃᖅᐸᖕᓂᕐᒧᑦ ᐊᖏᖃᑎᒌᒍᑎᒥ 
ᐊᑐᐃᓐᓇᕐᓂᐊᖅᐳᖅ ᑕᒪᒃᑯᑎᒎᓇᖅ ᖃᓄᐃᓕᖓᓂᕆᔭᐅᔪᑎᒍᑦ. 
 
ᑮᓇᐅᔭᖃᖅᑎᑦᑎᔪᑦ ᐱᓕᕆᕝᕕᒋᔭᐅᔪᑦ ᐊᒥᖅᑳᕈᑎᖃᑐᐃᓐᓇᕆᐊᖃᖅᐳᑦ ᑐᓴᖅᑕᐅᔪᒃᓴᓂᒃ ᓄᓇᕗᑦ 
ᑐᙵᕕᒃᑯᑦ ᑎᒥᖓᓐᓄᑦ, ᓇᓗᓇᐃᔭᖅᓯᒪᔪᑎᑐᑦ ᐅᑯᓇᓂ, ᓄᓇᕗᑦ ᒐᕙᒪᖓ/ᓄᓇᕗᑦ ᑐᙵᕕᒃᑯᑦ 
ᑎᒥᖓᑦ ᑐᓴᖅᑕᐅᔪᒃᓴᓄᑦ ᐊᒥᖅᑳᖃᑎᖃᖅᐸᖕᓂᕐᒧᑦ ᐊᖏᖃᑎᒌᒍᑎᒥ ᓇᓗᙱᑦᑎᐊᖁᒪᓂᕐᒧᑦ 
ᑐᓴᐅᒪᑦᑎᐊᕐᓗᑎᒃ ᑭᐅᓯᓇᔭᕐᓂᖏᓐᓂᒃ ᓄᓇᕗᑦ ᑐᙵᕕᒃᑯᑦ ᑎᒥᖓᑦ.  
 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᖃᐅᔨᒋᐊᑐᐃᓐᓇᕆᐊᖃᖅᐳᖅ ᑮᓇᐅᔭᖃᖅᑎᑦᑎᔪᓄᑦ ᐱᓕᕆᕝᕕᖕᓄᑦ 
ᖃᖓᑐᐃᓐᓇᑦᑎᐊᒃᑯᑦ ᕿᓂᕐᓗᑎᒃ ᑐᑭᓯᓇᖅᓯᑎᑕᐅᒃᑲᓐᓂᖅᑐᒥᒃ ᐱᔪᒪᓗᑎᒡᓘᓐᓃᑦ  
ᑐᓴᖅᑕᐅᔪᒃᓴᒃᑲᓐᓂᕐᓂᒃ ᐱᓕᕆᕝᕕᖕᒥᑦ ᐱᔾᔪᑎᖃᕐᓗᑎᒃ ᐊᑐᐊᒐᕐᓄ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒥᒃ. 
ᑮᓇᐅᔭᖃᖅᑎᑦᑎᔪᖅ ᐱᓕᕆᕝᕕᒋᔭᐅᔪᖅ ᓄᓇᕗᑦ ᑐᙵᕕᒃᑯᓪᓗ ᑎᒥᖓᑦ ᑲᑎᑐᐃᓐᓇᕆᐊᖃᕆᕗᒃ 
ᓵᙵᖃᑦᑕᐅᑎᓗᑎᒃ ᑲᔪᓯᑎᑦᑎᔪᒪᓗᑎᒃ ᑐᑭᓯᐅᒪᓂᕐᒥᒃ ᐃᓗᓕᖏᓐᓂᒃ. 
 
ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐅᖃᐅᓯᕆᔭᖏᑦ − ᐊᑐᐊᒐᕐᓄᖅ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᖅ 
ᓇᓕᐊᑐᐃᓐᓇᕐᓘᓐᓃᑦ ᐅᖃᖃᑎᖃᕐᓂᕐᒧᑦ ᐱᕙᒌᔭᐅᖅᑕᐅᓯᒪᔪᑦ 
ᐊᑯᓂᑲᓪᓚᒃ ᐃᓚᐅᓂᐊᕐᓂᖅ ᓂᕈᐊᖅᑕᐅᒃᐸᑦ ᓄᓇᕗᑦ ᑐᙵᕕᒃᑯᓐᓂᑦ, ᖃᓄᐃᓕᐅᕆᐊᖃᕐᓂᕐᒧᑦ 
ᑎᑎᕋᖅᓯᒪᔪᑦ ᐱᓕᕆᖃᑎᒌᓄᑦ ᐋᖅᑭᒃᓱᖅᑕᐅᓂᐊᖅᐳᑦ ᐱᓕᕆᖃᑎᒋᓗᒋᑦ ᑮᓇᐅᔭᖃᖅᑎᑦᑎᔪᑦ 
ᐱᓕᕆᕝᕕᒋᔭᐅᔪᑦ ᓄᓇᕗᑦ ᑐᙵᕕᒃᑯᓪᓗ ᑎᒥᖓᑦ. 
 
ᑐᑭᒧᐊᖅᑎᑦᑎᔨ, ᐃᓅᖃᑎᖃᖅᐸᖕᓂᕐᒧᑦ ᐱᕙᓪᓕᐊᓂᕐᒧᑦ ᑖᒃᑯᓇᓂ ᓄᓇᕗᑦ ᑐᙵᕕᒃᑯᑦ ᑎᒥᖓᓂ 
ᑭᐅᓯᓂᐊᖅᐳᖅ ᑕᒪᑐᒧᖓ ᐊᓯᔾᔨᒋᐊᒐᒃᓴᐅᔪᒧᑦ ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᓄᑦ, 
ᓇᓕᐊᖕᓄᑐᐃᓐᓇᕐᓄᓪᓗ ᐊᓯᔾᔨᒋᐊᒐᒃᓴᐅᔪᓄᑦ ᐅᖃᖃᑎᖃᕐᓂᕐᒧᑦ ᐱᕙᒌᔭᖅᑕᐅᓯᒪᔪᓄᑦ, 
ᐅᖃᐅᓯᕆᔭᖏᓐᓄᑦ ᖃᓄᐃᓕᐅᖁᔨᔭᖏᓐᓄᓪᓗ.  
 
ᐱᓕᕆᕝᕕᒃ ᐱᓕᕆᐊᖃᕐᓂᐊᖅᐳᖅ ᑭᖑᓪᓕᖅᐹᖅᓯᐅᑎᓕᐅᕈᒪᓗᒍ ᐊᑐᐊᒐᕐᓄᖅ ᐱᔾᔪᑕᐅᔪᓄᑦ 
ᑎᑎᕋᖅᓯᒪᔪᖅ ᓇᓕᐊᑐᐃᓐᓇᕐᓘᓐᓃᑦ ᐅᖃᖃᑎᖃᕐᓂᕐᒧᑦ ᐱᕙᒌᔭᐅᖅᑕᐅᓯᒪᔪᑦ. ᑖᓐᓇ 
ᑭᖑᓪᓕᖅᐹᖅᓯᐅᑎᖓ ᐱᓕᕆᐊᖑᐊᓂᒃᓯᒪᓕᖅᐸᑦ, ᐱᓕᕆᕝᕕᒋᔭᐅᔪᖅ ᑲᔪᓯᓂᐊᖅᐳᖅ 
ᑖᒃᑯᓇᓂᑦᑕᐅᓐᓇᖅ ᒐᕙᒪᒃᑯᓐᓂ ᕿᒥᕐᕈᐊᖅᓯᓂᕐᒧᑦ ᑲᔪᓯᔾᔪᑕᐅᕙᒃᑐᓄᑦ ᑲᑎᑉᐸᓪᓕᐊᕙᒃᑐᓄᒃ 
ᑐᓂᓯᓂᐊᕐᓗᑎᒃ ᒥᓂᔅᑕᐅᖃᑎᒌᓄᑦ.  

ᐊᖏᖅᑕᐅᑐᐊᖅᐸᑦ ᒥᓂᔅᑕᐅᖃᑎᒌᓂᑦ,  ᑐᓂᔭᐅᓂᐊᖅᐳᖅ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ, 
ᐃᓚᓯᒪᓗᒍᓗ ᑭᐅᓂᕆᔭᐅᔪᒥᒃ ᑎᑎᖃᖅᓯᒪᓗᓂ ᖃᓄᖅ ᓄᓇᕗᑦ ᑐᙵᕕᒃᑯᑦ ᑎᒥᖓᑕ 
ᐅᖃᐅᓯᕆᔭᖏᑦ ᐃᓚᓕᐅᔾᔭᐅᓚᐅᕐᒪᖔᑕ. 
 
ᑖᒃᑯᐊ ᓄᓇᕗᑦ ᒐᕙᒪᖓᒃᑯᖏᑦ, ᓯᕗᒻᒧᐊᖅᑎᑦᑎᕙᓪᓕᐊᓂᕐᒥᓂᒃ ᐃᓅᖃᑎᒌᒃᐸᖕᓂᕐᒧᑦ 
ᐃᓕᖅᑯᓯᑐᖃᒃᑯᓪᓘᓐᓃᑦ ᐱᒋᐊᖅᑕᐅᓯᒪᔪᖅ ᐃᓚᓕᐅᔾᔨᓯᒪᙱᑉᐸᑦ ᐊᖏᔪᑲᓪᓚᖕᒥᒃ ᐅᖃᐅᓯᕐᓂᑦ 
ᐃᓂᓂᒡᓗ ᐱᑎᑕᐅᓯᒪᔪᓂᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ, ᐊᓯᐊᓄᓪᓘᓐᓃᑦ ᐃᓄᖕᓄᑦ 
ᑲᑐᔾᔨᖃᑎᒌᖑᔪᒧᑦ ᑐᙵᓱᒃᑎᑕᐅᔪᒧᑦ ᐃᓚᐅᖁᔭᐅᓪᓗᓂ, ᑖᒃᑯᐊ ᓄᓇᕗᑦ ᒐᕙᒪᖓᒃᑯᖏᑦ 
ᐱᑎᑦᑎᓂᐊᖅᐳᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᒃ, ᐊᓯᖏᓐᓂᒡᓗ ᐃᓄᖕᓄᑦ ᑲᑐᔾᔨᖃᑎᒌᖑᔪᓄᑦ 
ᓇᒻᒪᒃᐸᑕ, ᑎᑎᕋᖅᓯᒪᔪᓂᒃ ᐱᔾᔪᑎᖃᕐᓗᑎᒃ ᐊᑐᓕᖅᑎᑦᑎᙱᓐᓂᕐᒥᓂᒃ, ᐊᑕᖏᕐᓗᒍ, 
ᐃᓚᐃᓐᓇᖓᓘᓐᓃᑦ, ᐊᖏᔪᑲᓪᓚᖕᒥᒃ ᐅᖃᐅᓯᖃᕐᕕᖃᕐᓂᕐᒥᒃ ᐃᓂᒋᔭᐅᔪᓄᓪᓗ. 
 
ᒪᓕᒐᓕᕆᓂᕐᒧᑦ ᐱᓕᕆᐊᖑᔪᒪᔪᖅ 
ᑮᓇᔭᐅᖃᖅᑎᑦᑎᔪᖅ ᐱᓕᕆᕝᕕᒋᔭᐅᔪᖅ ᑲᔪᓯᓂᐊᖅᐳᖅ ᓴᖅᑭᑎᑦᑎᓗᓂ ᐊᓯᔾᔨᒋᐊᒐᒃᓴᐅᔪᒥᒃ 
ᐱᖁᔭᓕᕆᓂᕐᒧᑦ ᐱᓕᕆᐊᖑᔪᒪᔪᒥᒃ ᑐᙳᕕᖃᖅᑎᑕᐅᓪᓗᓂ ᑭᖑᓪᓕᖅᐹᖅᓯᐅᑎᓕᐊᖑᓯᒪᔪᒥᒃ 
ᑎᑎᕋᖅᓯᒪᔪᒥᒃ ᑕᒪᑐᒧᖓ ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒧᑦ. 
 
ᐊᓯᔾᔨᒋᐊᒐᒃᓴᐅᔪᖅ ᐱᖁᔭᓕᕆᓂᕐᒧᑦ ᐱᓕᕆᐊᖑᔪᒪᔪᖅ ᕿᒥᕐᕈᐊᖅᑕᐅᒃᑲᓐᓂᕐᓂᐊᖅᐳᖅ ᐅᑯᓇᙵᑦ, 
ᒪᓕᒐᒃᓴᓂᒃ ᕿᒥᕐᕈᔩᑦ. 
 
ᑖᓐᓇ ᐊᓯᔾᔨᒋᐊᒐᒃᓴᐅᔪᖅ ᐊᑐᐊᒐᖅ ᒪᓕᒋᐊᓕᒡᓘᓐᓃᑦ ᑭᖑᓪᓕᖅᐹᖅᓯᐅᑎᖓ 
ᐱᓕᕆᐊᖑᐊᓂᒃᓯᒪᓕᖅᐸᑦ, ᐱᓕᕆᕝᕕᒋᔭᐅᔪᖅ ᑲᔪᓯᓂᐊᖅᐳᖅ ᑖᒃᑯᓇᓂᑦᑕᐅᓐᓇᖅ ᒐᕙᒪᒃᑯᓐᓂ 
ᕿᒥᕐᕈᐊᖅᓯᓂᕐᒧᑦ ᑲᔪᓯᔾᔪᑕᐅᕙᒃᑐᓄᑦ ᑲᑎᑉᐸᓪᓕᐊᕙᒃᑐᓄᒃ ᑐᓂᓯᓂᐊᕐᓗᑎᒃ ᒥᓂᔅᑕᐅᖃᑎᒌᓄᑦ. 
ᐊᖏᖅᑕᐅᑐᐊᖅᐸᑦ ᒥᓂᔅᑕᐅᖃᑎᒌᓂᑦ, ᐱᖁᔭᓕᕆᓂᕐᒧᑦ ᐱᓕᕆᐊᖑᔪᒪᔪᖅ ᑐᓂᔭᐅᓂᐊᖅᐳᖅ 
ᐅᑕᖅᑭᕙᒃᑐᓄᑦ ᑲᑎᒪᔨᕋᓛᓄᑦ ᐱᖁᔭᓕᕆᓂᕐᒧᑦ, ᐃᓱᒪᒃᓴᖅᓯᐅᕈᑎᒋᓂᐊᕐᓗᓂᔾᔪᒃ. 
 
ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ ᐱᖁᔭᓕᕆᓂᕐᒧᑦ ᐱᓕᕆᐊᖑᔪᒪᔪᒥᒃ 
ᐱᑎᑦᑎᑐᐃᓐᓇᕆᐊᖃᖅᖢᑎᒡᓗ ᖃᓄᐃᓕᐅᖁᔨᓂᕐᓂᒃ ᐊᓯᔾᔨᒋᐊᖅᑕᐅᔪᒪᔪᓄᑦ ᐊᒻᒪᓗ/ᐅᕝᕙᓘᓐᓃᑦ 
ᑲᔪᓯᑎᑦᑎᓗᑎᒃ ᓇᖕᒥᓂᖅ ᐅᖃᖃᑎᖃᕐᕕᒋᔪᓐᓇᖅᑕᒥᓂᒃ ᑕᐃᒪᐃᑦᑐᒪᔭᕌᖓᒥᒃ. ᑮᓇᐅᔭᖃᖅᑎᑦᑎᔪᖅ 
ᐱᓕᕆᕝᕕᒃ ᑐᓴᖅᑎᑦᑎᓂᐊᖅᐳᖅ ᓄᓇᕗᑦ ᑐᙵᕕᒃᑯᑦ ᑎᒥᖓᓂᒃ ᖃᓄᑐᐃᓐᓇᖅ 
ᐅᔾᔨᕐᓇᖅᑐᒻᒪᕆᖕᓂᒃ ᐊᔾᔨᒌᙱᓐᓂᕆᔭᖏᓐᓂᒃ ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒥᒃ. 
 
ᐅᖃᖃᑎᖃᕐᓃᑦ 
ᑭᒃᑯᑐᐃᓐᓇᓄᑦ ᐱᖃᖃᑕᐅᔪᓄᓪᓗ ᐅᖃᖃᑎᒌᖕᓃᑦ ᑲᔪᓯᑎᑕᐅᓂᐊᖅᐸᑕ ᑮᓇᐅᔭᖃᖅᑎᑦᑎᔪᒥᑦ 
ᐱᓕᕆᕝᕕᖕᒥᑦ, ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᑐᙵᓵᖅᑕᐅᓂᐊᖅᐳᑦ ᐃᓚᐅᖁᔭᐅᓗᑎᒃ ᑕᒪᐃᓐᓄᑦ 
ᓄᓇᓕᖕᓂ ᐳᓛᕆᐊᕐᓂᕆᔭᐅᔪᓄᑦ ᐱᖃᖃᑕᐅᔪᓂᒡᓗ ᐅᖃᖃᑎᖃᕐᓂᕐᓄᑦ.  
 
ᑕᒪᒃᑯᐊ ᐅᖃᖃᑎᒌᖕᓃᑦ ᐱᔭᕇᖅᑕᐅᒃᐸᑕ, ᐱᓕᕆᕝᕕᒃ ᐱᕙᒌᔭᐃᓂᐊᖅᐳᖅ ᐅᖃᖃᑎᖃᕐᓂᕐᒧᑦ 
ᐅᓂᒃᑲᐅᓯᕐᒥᒃ ᓇᓗᓇᐃᔭᐃᓗᓂ ᖃᓄᐃᓕᖓᓕᖅᑎᑕᐅᔪᓂᒃ ᑕᒪᒃᑯᓄᖓ ᐅᖃᖃᑎᒌᖕᓂᕆᔭᐅᔪᓄᑦ. 
ᑖᓐᓇ ᐅᓂᒃᑲᐅᓯᖅ ᐊᒥᖅᑳᕈᑕᐅᓂᐊᖅᐳᖅ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ ᐅᖃᐅᓯᖃᕐᕕᐅᖁᓪᓗᒍ 

ᑭᖑᓪᓕᖅᐹᖅᓯᐅᑎᖓ ᐅᓂᒃᑲᐅᓯᖅ ᑭᖑᓪᓕᖅᐹᖅᓯᐅᑎᖓ ᓴᓇᔭᐅᓚᐅᙱᓐᓂᖓᓂ. 
 
ᖃᐅᔨᔭᐅᔪᑦ ᐅᖃᖃᑎᖃᕐᓂᕐᓂ ᐃᓱᒪᒋᔭᐅᓂᐊᖅᐳᑦ ᐱᕙᓪᓕᐊᓂᕆᔭᐅᔪᒥ ᐱᖁᔭᓕᕆᓂᕐᒧᑦ 
ᐱᒋᐊᖅᑕᐅᓯᒪᔪᒥᒃ. 
 
ᐃᖁᔭᓕᕆᓂᕐᒧᑦ ᐊᑐᖅᑕᐅᕙᒃᑐᒧᑦ ᑎᑎᕋᖅᓯᒪᔪᖅ 
ᑕᐃᓐᓇ ᐱᖁᔭᓕᕆᓂᕐᒧᑦ ᐱᓕᕆᐊᖑᔪᒪᔪᖅ ᐊᖏᖅᑕᐅᑐᐊᖅᐸᑦ ᒥᓂᔅᑕᐅᖃᑎᒌᓂᑦ, 
ᐱᓕᕆᕝᕕᒋᔭᐅᔪᖅ ᑲᔪᓯᓕᕐᓂᐊᖅᐳᖅ ᐊᑐᐊᒐᓕᕆᓂᕐᒧᑦ ᐱᓕᕆᐊᖃᕐᓂᕐᒥᒃ ᐱᕙᒌᔭᕈᒪᓂᕐᒥᓄᑦ 
ᐱᖁᔭᓕᕆᓂᕐᒧᑦ ᐊᑐᖅᑕᐅᓂᐊᖅᑐᒥᒃ ᑎᑎᕋᖅᓯᒪᔪᒥᒃ.  
 
ᑕᒪᐃᓐᓄᑦ ᐱᖁᔭᓕᕆᓂᕐᒧᑦ ᐱᒋᐊᖅᑕᐅᔪᓄᑦ, ᐱᖁᔭᓕᕆᓂᕐᒧᑦ ᐊᑐᖅᑕᐅᓂᐊᖅᑐᖅ ᑎᑎᖃᖅᓯᒪᔪᖅ 
ᐋᖅᑭᒃᓱᖅᑕᐅᓂᐊᖅᐳᖅ ᐊᑐᖅᑐᖃᕐᓗᓂ ᐊᑐᐊᒐᓄᑦ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒥᒃ 
ᑐᙵᕕᒋᔭᐅᑎᑕᐅᓗᓂ ᑎᑎᕋᖅᓯᒪᓗᓂ, ᑕᒪᓐᓇᓗ ᖄᒃᑲᓐᓂᐊᒎᕐᓗᒍ ᐱᖁᔭᓕᕆᓂᕐᒧᒃ 
ᐱᓕᕆᐊᖑᔪᒪᔫᑉ.  
 
ᐱᖁᔭᓕᕆᓂᕐᒧᑦ ᐊᑐᖅᑕᐅᓇᔭᖅᑐᖅ ᑎᑎᕋᖅᓯᒪᔪᖅ ᐃᓚᖃᕐᓂᐊᖅᐳᖅ, ᑐᑭᓯᓇᑦᑎᐊᖅᑐᑎᒍᑦ 
ᐅᖃᐅᓯᖅᑎᒍᑦ: 

a) ᖃᓄᐃᓕᖓᓂᕆᔭᐅᒪᐅᖅᑐᖅ ᒫᓐᓇ ᖃᓄᐃᓕᖓᓂᕆᔭᐅᔪᒥ ᐊᒻᒪᓗᑦᑕᐅᖅ 
ᐱᔾᔪᑎᒋᔭᖓ/ᑕᐃᒪᐃᔾᔪᑕᐅᔪᖅ ᐱᖁᔭᓕᕆᓂᕐᒧᑦ ᐱᒋᐊᖅᑕᐅᓯᒪᔪᒥᒃ; 

b) ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᑦ ᐊᑐᖅᑕᐅᔪᒪᔪᓄᑦ ᐃᓗᓕᖏᓐᓄᑦ ᑕᕝᕙᓂ 
ᐊᓯᔾᔨᒋᐊᒐᒃᓴᐅᔪᒥ ᐱᖁᔭᒃᓴᒥ, ᓂᕈᐊᒋᔭᐅᔪᓂᒃ ᐋᖅᑭᒃᓯᒪᓕᕈᑎᖃᖅᖢᓂ ᑭᐅᓯᓂᐊᕐᓗᓂ 
ᐊᑲᐅᙱᓕᐅᕈᑎᒥᒃ ᓇᓗᓇᐃᖅᓯᒪᔪᒥᒃ ᐊᑐᐊᒐᕐᓄᑦ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒥ; 

c) ᐱᖁᔭᑎᒍᑦ ᐊᑐᖅᑕᐅᓇᔭᖅᑐᖅ ᐱᓕᕆᐊᖑᔪᒪᓚᕗᖅ, ᐊᒃᑐᐊᓂᓖᑦ ᓴᙱᓂᕆᔭᐅᔪᑦ 
ᐱᔭᒃᓴᕆᔭᐅᔪᓪᓗ ᖃᓄᕐᓗ ᑕᒪᒃᑯᓂᖓ ᐱᖁᔭᓕᐊᖑᔪᒪᔪᓂᒃ ᒪᓕᑦᑎᐊᕐᓂᖅ 
ᓇᐅᑦᑎᖅᓱᖅᑕᐅᓇᔭᕐᒪᖔᑦ ᐊᑐᓪᓚᕆᒃᑎᑕᐅᓗᓂᓗ  

 
ᑕᒪᒃᑯᓄᖓ ᐱᖁᔭᓕᕆᓂᕐᒧᑦ ᐱᒋᐊᖅᑕᐅᓯᒪᔪᓄᑦ ᓇᓗᓇᐃᖅᑕᐅᓯᒪᓪᓗᑎᒃ ᐱᔭᕆᐊᖃᕐᓂᖏᓐᓂᒃ 
ᐊᕗᖓᑲᓪᓚᒃ ᐃᓚᐅᓇᔭᕐᓂᖏᓐᓄᑦ ᓄᓇᕗᑦ ᑐᙵᕕᒃᑯᑦ ᑎᒥᖓᑦ, ᑮᓇᐅᔭᖃᖅᑎᑦᑎᔪᖅ ᐱᓕᕆᕕᒃ 
ᐱᑎᑦᑎᓂᐊᖅᐳᖅ ᐊᐅᓚᑦᑎᓂᕐᒧᑦ ᐃᑲᔪᖅᑐᐃᓂᕐᒥᒃ ᐱᓕᕆᖃᑎᒌᒃᑐᓄᑦ, ᑖᒃᑯᐊᓗ ᐱᓕᕆᖃᑎᒌᒃᑐᑦ 
ᒪᓕᖕᓂᐊᖅᐳᑦ ᖃᓄᐃᓕᐅᖅᐸᓪᓕᐊᔭᕆᐊᖃᕐᓂᕐᒧᑦ ᐊᒃᑐᐊᓂᓕᖕᓄᑦ ᐱᕙᓪᓕᐊᓂᕆᔭᐅᔪᒥ 
ᐱᖁᔭᓕᕆᓂᕐᒧᑦ ᐊᑐᖅᑕᐅᕙᒃᑐᒥ.  
 
ᐊᓯᔾᔨᒋᐊᒐᒃᓴᐅᔪᖅ ᐱᖁᔭᓕᕆᓂᕐᒧᑦ ᐊᑐᖅᑕᐅᓇᔭᖅᑐᖅ ᑎᑎᕋᖅᓯᒪᔪᖅ 
ᕿᒥᕐᕈᐊᖅᑕᐅᒃᑲᓐᓂᕐᓂᐊᖅᐳᖅ ᐅᑯᓇᙵᑦ, ᒪᓕᒐᒃᓴᓂᒃ ᕿᒥᕐᕈᔩᑦ ᐊᒥᖅᑳᕈᑕᐅᓗᑎᒡᓗ ᒥᓂᔅᑕᐅᑉ 
ᑐᒡᓕᖓᑕ ᑲᑎᒪᔨᕋᓛᖏᓐᓄᑦ ᐊᒥᖅᑳᕈᑕᐅᓚᐅᙱᓂᕐᒥᓂ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ 
ᐅᖃᐅᓯᖃᕐᕕᒋᓂᐊᕐᓗᒋᑦ. 
 
ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐅᖃᐅᓯᒃᓴᖏᑦ − ᐃᖁᔭᓕᕆᓂᕐᒧᑦ ᐊᑐᖅᑕᐅᕙᒃᑐᒧᑦ ᑎᑎᕋᖅᓯᒪᔪᖅ 
ᑖᓐᓇ ᐊᓯᔾᔨᒋᐊᒐᒃᓴᐅᔪᖅ ᐊᑐᐊᒐᓕᕆᓂᕐᒧᑦ ᐱᔾᔪᑕᐅᔪᖅ ᒪᓕᒋᐊᓕᒡᓘᓐᓃᑦ ᑐᓂᔭᐅᓂᐊᖅᐳᖅ 
ᒐᕙᒪᓕᕆᔨᒃᑯᑦ ᐊᑐᐊᒐᓕᕆᓂᕐᒧᑦ ᐱᓕᕆᕝᕕᖓᓄᑦ, ᑖᒃᑯᐊᓗ ᑖᔅᓱᒥᖓ ᑐᓂᓯᓂᐊᖅᖢᑎᒃ ᓄᓇᕗᑦ 

ᑐᙵᕕᒃᑯᑦ ᑎᒥᖓᑕ, ᐃᓅᖃᑎᖃᖅᐸᖕᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᕝᕕᖕᒧᑦ. 
 
ᐊᓯᔾᔨᒋᐊᒐᒃᓴᐅᔪᖅ ᐱᖁᔭᓕᕆᓂᕐᒧᑦ ᐊᑐᖅᑕᐅᓇᔭᖅᑐᖅ ᑎᑎᕋᖅᓯᒪᔪᖅ ᓇᒃᓯᐅᔾᔭᐅᓂᐊᖅᐳᖅ 
ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ, ᑖᒃᑯᐊᓗ ᐱᕕᒃᓴᖃᓕᕐᓂᐊᖅᖢᑎᒃ ᖁᓕᓂᒃ (10−ᓂᒃ) ᐅᓪᓗᓂᒃ 
ᐃᖅᑲᓇᐃᔭᕐᕕᐅᓲᓂᒃ ᑭᐅᓯᔪᓐᓇᕐᕕᖃᕐᑎᑕᐅᓗᑎᒃ. 
 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᐱᕆᑐᐃᓐᓇᕆᐊᖃᖅᐳᖅ ᐱᕕᒃᓴᒃᑲᓐᓂᕐᒥᒃ ᕿᒥᕐᕈᐊᖅᓯᓂᐊᕐᓗᑎᒃ 
ᑖᔅᓱᓂᖓ ᐊᓯᔾᔨᒋᐊᒐᒃᓴᐅᔪᒥᒃ ᓱᓕ ᐱᖁᔭᕆᓂᕐᒧᑦ ᐊᑐᖅᑕᐅᕙᒃᑐᓂᒃ ᑎᑎᕋᖅᓯᒪᔪᒥᒃ. ᑕᒪᒃᑯᐊ 
ᑕᐃᒪᓐᓇ ᐱᔪᒪᔾᔪᑕᐅᔪᑦ ᑐᓂᔭᐅᖃᑦᑕᓂᐊᖅᐳᑦ ᑎᑎᕋᖅᓯᒪᓗᑎᒃ ᒐᕙᒪᓕᕆᔨᒃᑯᑦ 
ᐊᑐᐊᒐᓕᕆᓂᖏᒧᑦ ᐱᓕᕆᕝᕕᖓᓄᑦ ᐃᓄᓕᕆᕙᖕᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᕝᕕᒋᔭᐅᔪᒥᑦ 
ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ ᐅᓪᓗᐃᑦ ᖁᓕᑦ (10) ᐃᓗᐊᓂ. 
 
ᓄᓇᕗᑦ ᒐᕙᒪᖓ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓ ᐊᖏᑐᐃᓐᓇᕆᐊᖃᕆᕗᒃ, 
ᐊᑕᐅᓯᐅᓈᖅᑎᕐᓗᒋᑦ ᐱᓕᕆᕝᕕᒋᓗᒋᑦ, ᐅᖓᕙᕆᐊᖅᑎᑦᑐᒪᓪᓗᒍ ᕿᒥᕐᕈᐊᖅᓯᕕᒃ ᐊᖏᔪᓄᑦ 
ᐱᖁᔭᕐᓄᑦ ᐊᑐᐊᒐᕐᓄᓪᓘᓐᓃᑦ ᐱᒋᐊᖅᑕᐅᓯᒪᔪᓄᑦ ᑕᐃᒪᐃᑦᑕᕆᐊᖃᑐᐃᓐᓇᕆᐊᖃᕐᓂᕐᒥᓄᑦ 
ᐱᕕᒃᓴᖃᖅᑎᑦᑐᒪᓪᓗᑎᒃ ᐅᖃᐅᓯᐅᔪᓂᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ. 

ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᖃᐅᔨᒋᐊᑐᐃᓐᓇᕆᐊᖃᖅᐳᖅ ᑮᓇᐅᔭᖃᖅᑎᑦᑎᔪᓄᑦ ᐱᓕᕆᕝᕕᖕᓄᑦ 
ᖃᖓᑐᐃᓐᓇᑦᑎᐊᒃᑯᑦ ᕿᓂᕐᓗᑎᒃ ᑐᑭᓯᓇᖅᓯᑎᑕᐅᒃᑲᓐᓂᖅᑐᒥᒃ ᐱᔪᒪᓗᑎᒡᓘᓐᓃᑦ  
ᑐᓴᖅᑕᐅᔪᒃᓴᒃᑲᓐᓂᕐᓂᒃ ᐱᓕᕆᕝᕕᖕᒥᑦ ᐱᔾᔪᑎᖃᕐᓗᑎᒃ ᐊᑐᐊᒐᕐᓄ ᐱᔾᔪᑕᐅᔪᓄᑦ ᑎᑎᕋᖅᓯᒪᔪᒥᒃ. 
ᑮᓇᐅᔭᖃᖅᑎᑦᑎᔪᖅ ᐱᓕᕆᕝᕕᒋᔭᐅᔪᖅ ᓄᓇᕗᑦ ᑐᙵᕕᒃᑯᓪᓗ ᑎᒥᖓᑦ ᑲᑎᑐᐃᓐᓇᕆᐊᖃᕆᕗᒃ 
ᓵᙵᖃᑦᑕᐅᑎᓗᑎᒃ ᑲᔪᓯᑎᑦᑎᔪᒪᓗᑎᒃ ᑐᑭᓯᐅᒪᓂᕐᒥᒃ ᐃᓗᓕᖏᓐᓂᒃ. 
 
ᑭᖑᓪᓕᖅᐹᖅᓯᐅᑎᖓ ᐋᖅᑭᒃᓱᕐᓗᒍ ᐱᖁᔭᓕᕆᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᒧᑦ ᑎᑎᕋᖅᓯᒪᔪᖅ 
ᑐᑭᒧᐊᖅᑎᑦᑎᔨ, ᐃᓅᖃᑎᒌᓄᑦ ᐱᕙᓪᓕᐊᑎᑦᑎᓂᕐᒧᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂ 
ᐱᑎᑦᑎᓂᐊᖅᐳᑦ ᑭᐅᓯᓂᕐᒥᒃ ᑕᒪᑐᒧᖓ ᐱᖁᔭᓕᕆᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᒧᑦ ᑎᑎᕋᖅᓯᒪᔪᖅ 
ᐅᖃᐅᓯᕆᔭᒥᓄᑦ ᖃᓄᐃᓕᐅᖁᔭᐅᔪᓄᓪᓘᓐᓃᑦ. 
 
ᐱᓕᕆᕝᕕᒋᔭᐅᔪᖅ ᐊᒻᒪᐃᓛᒃ ᑭᖑᓪᓕᖅᐹᖅᓯᐅᑎᖓᓂᒃ ᐱᓕᕆᓕᕐᓂᐊᖅᐳᖅ ᐱᖁᔭᓕᕆᓂᕐᒧᑦ 
ᐊᑐᖅᑕᐅᖃᑦᑕᕐᓂᐊᖅᑐᒧᑦ ᑎᑎᕋᖅᓯᒪᔪᖅ, ᐃᓱᒪᒋᔭᖃᖅᓯᒪᓗᑎᒃ ᐅᖃᐅᓯᐅᓯᒪᔪᓕᒫᓂᒃ. ᑖᓐᓇ 
ᑭᖑᓪᓕᖅᐹᖅᓯᐅᑎᖓ ᐱᓕᕆᐊᖑᐊᓂᒃᓯᒪᓕᖅᐸᑦ, ᐱᓕᕆᕝᕕᒋᔭᐅᔪᖅ ᑲᔪᓯᓂᐊᖅᐳᖅ 
ᑖᒃᑯᓇᓂᑦᑕᐅᓐᓇᖅ ᒐᕙᒪᒃᑯᓐᓂ ᕿᒥᕐᕈᐊᖅᓯᓂᕐᒧᑦ ᑲᔪᓯᔾᔪᑕᐅᕙᒃᑐᓄᑦ ᑲᑎᑉᐸᓪᓕᐊᕙᒃᑐᓄᒃ 
ᑐᓂᓯᓂᐊᕐᓗᑎᒃ ᒥᓂᔅᑕᐅᖃᑎᒌᓄᑦ.  
 
ᐱᖁᔭᓕᕆᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᒧᑦ ᑎᑎᕋᖅᓯᒪᔪᖅ ᐱᓕᕆᐊᖑᔪᒪᔪᖅ 
ᕿᒥᕐᕈᐊᖅᑕᐅᒃᑲᓐᓂᕐᓂᐊᖅᐳᖅ ᐅᑯᓇᙵᑦ, ᒪᓕᒐᒃᓴᓂᒃ ᕿᒥᕐᕈᔩᑦ. 
 
ᐊᖏᖅᑕᐅᑐᐊᖅᐸᑦ ᒥᓂᔅᑕᐅᖃᑎᒌᓂᑦ,  ᑐᓂᔭᐅᓂᐊᖅᐳᖅ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ, 
ᐃᓚᓯᒪᓗᒍᓗ ᑭᐅᓂᕆᔭᐅᔪᒥᒃ ᑎᑎᖃᖅᓯᒪᓗᓂ ᖃᓄᖅ ᓄᓇᕗᑦ ᑐᙵᕕᒃᑯᑦ ᑎᒥᖓᑕ 
ᐅᖃᐅᓯᕆᔭᖏᑦ ᐃᓚᓕᐅᔾᔭᐅᓚᐅᕐᒪᖔᑕ.  

ᑖᒃᑯᐊ ᓄᓇᕗᑦ ᒐᕙᒪᖓᒃᑯᖏᑦ, ᓯᕗᒻᒧᐊᖅᑎᑦᑎᕙᓪᓕᐊᓂᕐᒥᓂᒃ ᐃᓅᖃᑎᒌᒃᐸᖕᓂᕐᒧᑦ 
ᐃᓕᖅᑯᓯᑐᖃᒃᑯᓪᓘᓐᓃᑦ ᐱᒋᐊᖅᑕᐅᓯᒪᔪᖅ ᐃᓚᓕᐅᔾᔨᓯᒪᙱᑉᐸᑦ ᐊᖏᔪᑲᓪᓚᖕᒥᒃ ᐅᖃᐅᓯᕐᓂᑦ 
ᐃᓂᓂᒡᓗ ᐱᑎᑕᐅᓯᒪᔪᓂᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ, ᐊᓯᐊᓄᓪᓘᓐᓃᑦ ᐃᓄᖕᓄᑦ 
ᑲᑐᔾᔨᖃᑎᒌᖑᔪᒧᑦ ᑐᙵᓱᒃᑎᑕᐅᔪᒧᑦ ᐃᓚᐅᖁᔭᐅᓪᓗᓂ, ᑖᒃᑯᐊ ᓄᓇᕗᑦ ᒐᕙᒪᖓᒃᑯᖏᑦ 
ᐱᑎᑦᑎᓂᐊᖅᐳᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᒃ, ᐊᓯᖏᓐᓂᒡᓗ ᐃᓄᖕᓄᑦ ᑲᑐᔾᔨᖃᑎᒌᖑᔪᓄᑦ 
ᓇᒻᒪᒃᐸᑕ, ᑎᑎᕋᖅᓯᒪᔪᓂᒃ ᐱᔾᔪᑎᖃᕐᓗᑎᒃ ᐊᑐᓕᖅᑎᑦᑎᙱᓐᓂᕐᒥᓂᒃ, ᐊᑕᖏᕐᓗᒍ, 
ᐃᓚᐃᓐᓇᖓᓘᓐᓃᑦ, ᐊᖏᔪᑲᓪᓚᖕᒥᒃ ᐅᖃᐅᓯᖃᕐᕕᖃᕐᓂᕐᒥᒃ ᐃᓂᒋᔭᐅᔪᓄᓪᓗ. 
 
ᐊᓯᔾᔨᒋᐊᒐᒃᓴᐅᔪᖅ ᐱᖁᔭᒃᓴᖅ 
ᑖᓐᓇ ᐱᖁᔭᓕᕆᓂᕐᒧᑦ ᐊᑐᖅᑕᐅᖃᑦᑕᕋᔭᖅᑐᒧᑦ ᑎᑎᕋᖅᓯᒪᔪᖅ ᐊᖏᖅᑕᐅᑐᐊᖅᐸᑦ 
ᒥᓂᔅᑕᐅᖃᑎᒌᓂᑦ, ᐱᓕᕆᕝᕕᒋᔭᐅᔪᖅ ᐱᓕᕆᓯᒋᐊᕋᔭᖅᐳᖅ ᐱᖁᔭᒃᓴᓕᐅᓕᕐᓗᑎᒃ 
ᐊᓯᔾᔨᒋᐊᒐᒃᓴᐅᔪᒥᒃ. ᐱᓕᕆᖃᑎᒌᒃᑐᓂᒃ ᐱᑕᖃᖅᐸᑦ, ᓄᓇᕗᑦ ᒐᕙᒪᖓᑕ ᑭᒡᒐᖅᑐᖅᑎᖏᑦ 
ᐱᓕᒋᖃᑎᒌᒃᑐᓂᖔᕐᓗᑎᒃ ᑕᒪᑐᒥᖓ ᐱᓕᕆᐊᒃᓴᒥᒃ ᐱᓕᕆᓇᔭᖅᐳᑦ, ᑲᔪᓯᑎᑕᐅᓗᑎᒃ 
ᑮᓇᐅᔭᖃᖅᑎᑦᑎᔪᒥᑦ ᐱᓕᕆᕝᕕᖕᒥᑦ. ᑮᓇᐅᔭᖃᖅᑎᑦᑎᔪᖅ ᐱᓕᕆᕝᕕᒃ ᐱᑎᑦᑎᓂᐊᖅᐳᖅ 
ᐱᓕᕆᓯᒋᐊᕐᓗᓂ ᖃᓄᐃᓕᐅᕆᐊᖃᕐᓂᕐᒥᒃ ᒪᓕᒐᓕᕆᓂᕐᒧᑦ ᐱᖁᔭᓕᐅᕐᓂᕐᒧᑦ ᐱᓕᕆᓯᒋᐊᖅᑐᓄᑦ. 
 
ᑖᔅᓱᒥᖓ ᐱᖁᔭᒃᓴᒥᒃ ᐋᖅᑭᒃᓱᐃᕙᓪᓕᐊᓂᕐᒥᓂ, ᐊᔾᔨᒌᙱᑦᑐᖅᑕᖃᑐᐃᓐᓇᕆᐊᖃᖅᐳᖅᑖᔅᓱᒧᖓ 
ᐱᖁᔭᓕᕆᓂᕐᒧᑦ ᐊᑐᖅᑕᐅᖃᑦᑕᓂᐊᖅᑐᒧᑦ ᑎᑎᕋᖅᓯᒪᔪᒧᑦ, ᑖᓐᓇ ᐱᓕᕆᕝᕕᒃ ᓄᓇᕗᑦ ᑐᙵᕕᒃᑯᑦ 
ᑎᒥᖓᓂᒃ ᑐᓴᐅᒪᑎᑦᑎᖃᑦᑕᐃᓐᓇᕐᓂᐊᖅᐳᖅ ᕿᓂᕐᓗᑎᒡᓘᓐᓃᑦ ᐅᖃᐅᓯᐅᔪᒃᓴᒃᑲᓐᓂᕐᓂᒃ 
ᑕᐃᒪᐃᑦᑕᕆᐊᖃᕈᑎᒃ. 
 
ᓄᑖᖅ ᐱᖁᔭᓕᐅᕐᓂᕐᒧᑦ ᐱᖁᔭᖅ ᐱᑎᑦᑎᔭᕆᐊᖃᖅᑎᑦᑎᕗᖅ ᓄᓇᕗᑦ ᒐᕙᒪᒃᑯᓐᓂᒃ ᒥᓂᔅᑕᐅᑉ 
ᐅᖃᐅᓯᕆᔭᖓᓂᒃ ᓴᖅᑭᑎᑦᑎᔪᒥᒃ ᐊᒃᑐᖅᓯᑐᐃᓐᓇᕆᐊᖃᕐᓂᕆᔭᖏᓐᓂᒃ ᑖᔅᓱᒪ ᐱᖁᔭᒃᓴᐅᑉ ᐆᒧᖓ, 
ᑲᓇᑕᒥᐅᓕᒫᓄᑦ ᐱᖁᔭᕐᔪᐊᕐᒧᑦ ᐱᔪᓐᓇᐅᑎᖃᕐᓂᕐᒧᑦ ᐃᓱᒪᖅᓲᑎᖃᕐᓂᕐᒧᓪᓗ, ᐱᔪᓐᓴᐅᑎᒋᔭᐅᔪᓄᑦ 
ᐃᓄᖕᓄᒃ ᓄᓇᕗᒻᒥ ᐊᖏᕈᑎᐅᑉ ᐊᑖᒍᑦ, ᐃᓚᓕᐅᔾᔨᓂᕐᒧᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
 
ᑖᓐᓇ ᐊᓯᔾᔨᒋᐊᒐᒃᓴᐅᔪᖅ ᐱᖁᔭᒃᓴᖅ ᕿᒥᕐᕈᐊᖅᑕᐅᒃᑲᓐᓂᕐᓂᐊᖅᐳᖅ ᐅᑯᓄᖓ, ᒪᓕᒐᒃᓴᓂᒃ 
ᕿᒥᕐᕈᔩᑦ, ᑐᓐᓂᖅᑯᑕᐅᓚᐅᙱᓐᓂᖏᓐᓂ ᒥᓂᔅᑕᐅᖃᑎᒌᓄᑦ. 
 
ᑖᓐᓇ ᐊᓯᔾᔨᒋᐊᒐᒃᓴᐅᔪᖅ ᐱᖁᔭᒃᓴᖅ ᐱᓕᕆᐊᖑᐊᓂᒃᓯᒪᓕᖅᐸᑦ, ᐱᓕᕆᕝᕕᒋᔭᐅᔪᖅ 
ᑲᔪᓯᓂᐊᖅᐳᖅ ᑖᒃᑯᓇᓂᑦᑕᐅᓐᓇᖅ ᒐᕙᒪᒃᑯᓐᓂ ᕿᒥᕐᕈᐊᖅᓯᓂᕐᒧᑦ ᑲᔪᓯᔾᔪᑕᐅᕙᒃᑐᓄᑦ 
ᑲᑎᑉᐸᓪᓕᐊᕙᒃᑐᓄᒃ ᑐᓂᓯᓂᐊᕐᓗᑎᒃ ᒥᓂᔅᑕᐅᖃᑎᒌᓄᑦ. ᑖᓐᓇ ᐊᓯᔾᔨᒋᐊᒐᒃᓴᐅᔪᖅ ᐱᖁᔭᒃᓴᖅ 
ᐊᖏᖅᑕᐅᒃᐸᑉ ᒥᓂᔅᑕᐅᖃᑎᒌᓂᑦ, ᓴᖅᑭᑎᑕᐅᓕᕋᔭᖅᐳᖅ ᒪᓕᒐᓕᐅᕐᕕᖕᒥ 
ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ ᒪᓕᒐᓕᐅᕕᖕᒥᐅᑕᐅᖃᑎᒌᓂᑦ. 
 
ᓇᐅᑦᑎᖅᓱᕐᓂᖅ, ᖃᐅᔨᓴᕐᓂᖅ, ᕿᒥᕐᕈᐊᖅᓯᒃᑲᓐᓂᕐᓂᕐᓗ 
  
ᑖᓐᓇ ᐊᑐᐊᒐᖅ ᖃᖓᙳᕌᖓᑦ ᕿᒥᕐᕈᐊᖅᑕᐅᒃᑲᓐᓂᖃᑦᑕᕐᓂᐊᖅᐳᖅ, ᐊᕐᕌ[ᒍᒃ ᒪᕐᕉᒃ 
ᑐᖔᓂᐅᙱᑦᑐᖅ, ᒥᓂᔅᑕᕆᔭᐅᔪᒥᑦ ᒐᕙᒪᓕᕆᔨᒃᑯᓐᓄᑦ ᓄᓇᕗᑦ ᒐᕙᒪᖓᒃᑯᓐ, 
ᐊᐅᓚᑦᑎᔨᓪᓗᐊᑕᕆᔭᐅᔪᒧᓪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ. 
 



ᐋᖅᑭᒋᐊᖅᑕᐅᔪᖅ: ᒫᑦᓯ 1, 2021  ᒪᒃᐱᖅᑐᒐᖅ 28 28−ᖑᑎᓪᓗᒋᒃ 
ᐊᑐᕈᓐᓇᐃᓪᓕᑎᑕᐅᓇᔭᕐᓂᖓᑕ ᐅᓪᓗᖓ: ᑎᓯᐱᕆ 18, 2024 

ᐅᓪᓗᖅ ᐊᑐᓕᕐᕕᒃᓴᖓ  
 
ᐅᓪᓗᖅ ᐊᑐᓕᕐᕕᒃᓴᖓ ᑕᒪᑐᒪ ᐊᑐᐊᒐᐅᑉ ᐊᖏᖅᑕᐅᒃᐸᖅ ᓯᕗᓕᖅᑎᑦ ᑲᑎᒪᔨᖏᓐᓄᑦ 
ᒪᓕᒐᓕᐅᕐᕕᖕᒥᐅᓂᑦ ᓄᓇᕗᒻᒥ. 
 
 
ᐅᐃᒍᖓ: ᓄᓇᕗᑦ ᒐᕙᒪᖓᑕ/ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᑐᓴᐅᒪᖃᑦᑕᐅᑎᓂᖕᒧᑦ ᐊᖏᕈᑎᖓᒃ 
























